1.- Infografia

1.1 Definizioa

Esanahi anitzekoa dugu 'infografia' hitza. Espainiako Hizkuntzaren Errege Akademiaren
arabera, "1-Ordenagailu bitartez irudiak sortzeko teknika” dugu, baita "2-Aipatutako
teknika horren bitartez lortutako irudia" ere. Akronimo hori ingelesezko 'infographics'etik
datorkigu, zeinek ‘'information graphics' baitu arbaso. Haren erabilera 80ko
hamarkadaren bukaeran hedatzen hasi zen, egunkarien erredakzioak ordenagailuz
betetzen hasi ziren garaian.

Cairoren ustean! [2008; 21], horren jatorri horretan datza espainiar hizkuntzako
alorretan hitzak sortu duen nahasmena, erabili ohi baita "sortze grafikoari zuzendutako
aplikazio informatikoen erabilera"ri deitzeko.

Bi zentzu ezberdinekin erabili ohi dute teorikoek infografia kontzeptuaa. Lehenengoa
ordenagailu bitartez egindako animatika modernoari dagokio; hor, beraren 'info' aurrizkia
'informatika'ri dagokio eta 'grafia’, berriz, animazioari. Bigarrena, ordea, 'informazioa'
gehi 'grafikoa' litzateke [BORRAS, 2000; 2]. José Manuel de Pablos katedradunak ere bi
esanahi horiek egozten dizkio hitzari; hala ere, konputagailu bitartez egindako irudi zein
animazioei 'infografia' deitzeko "imajinazio-ariketa gogorra" egin behar dela iradoki ere
egiten du? [1998; 2]. Bera beste esanahiarekin bat dator azaltzen duenean 'info'
aurrizkia 'Informazio' hitzetik datorrela, eta 'grafia', 'grafika'tik. Beraz, osatutako
neologismoa nahiko "zentzuzkoa" iruditzen zaio. Betiere azpimarratzen du 'info' sustrai
horrek ez datorkiola 'informatika'tik baizik eta 'informazio'tik. Eta binomio horri ‘bI+T’
deitzen dio; hau da, binomio Irudi + Testua.

José Luis Valero Sancho doktoreak® adierazten duenez, hitza ez dator 'informatika' gehi
'grafia’ uztartzetik, baizik eta 'informazioa' gehi 'grafia'tik. Bi hitz anglosaxoietatik
eratorriko lagunarteko hitza litzateke; ‘'informational graphics', hau da, grafika
informatiboa. Ildo berean, Josep Maria Serrak esaten du "...ziur aski informatizazioarekin
denboran izan zuen kointzidentziak ekarri du 'grafismo informatiko'tzat jotzea, eta ez
egokiagoa iruditzen zaidan 'grafismo informatibo'tzat..." [1998; 5].

Carmen Rierak agertzen duen bezala, 'infografia' definitzerakoan, berba horren
"...aldaerak etengabe..." sortzen dira.

Raymond Collek irakasleak® infografiaren helburua definitzen du: "...Hizkuntza bisualaz -
hau da, adierazpen ikonikoez—- baliatuz, eta hizkuntza berbalaz lagunduta -zehaztapen
ez-ikusgarriak gehitzeko- informazio on bat lortzea...".

Nahiz eta batzuetan publizitatearen munduan ere 'infografia' kontzeptua erabili, Valero
Sanchoren ustez, pertsuasioko produktu horiek ez dute erlazio zuzenik informazioan
oinarritzen direnekin, eta, bi mundu horiek bereizteko, 'publigrafia' kontzeptua erabiltzea
proposatzen du [2000b; 3].

! CAIRO, Alberto. 'Infografia 2.0. Visualizacién interactiva de informacién en prensa', Alamut, Madrid,

2008. 21. or.

2 De Pablos irakasleak 1993an koordinatu zuen talde-liburu bat infografiaren inguruan, Fundeskok

publikatu zezan eta Mario R. Garcia doktorearen hitzaurrearekin. Nahiz eta batzorde editorialak
oniritzia eman, bildumak ez zuen inoiz argia ikusi, eta haren kapituluak Latina aldizkariak
argitaratu zituen 1998tik aurrera.

3 valero Sancho, José Luis. La infografia. Técnicas, andlisis y usos periodisticos. Bartzelonako

Unibertsitate Autonomoa. Aldea Global, Bellaterra, 2001.

4 Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko

abendua.

1.2.- Infografiaren jatorria

Antzinako komunikazio idatziari lotzen dio José Manuel de Pablos katedradunak
infografiaren jatorria. Lehenengo gizakiak marrak pintatzeko tresnak eta euskarriak batu
eta komunikatzeko bide berria asmatu zutenetik hasi ginen komunikazio grafikoa
garatzen. Gero, testu idatziei irudiak gehitzen hasi genien, eta, haren esanetan,
"azpimarratutako komunikazioa” sortzen hasi zen". Antzinako Egipton, Babilonian zein
bestelako kultura historikoetan ere aurkitzen ditugu irudi eta testuak lotzen dituzten
mezu grafikoak. Binomio horretan jarri behar genuke infografiaren jaiotzea®.
"...Antzinako Egiptoko tenpluetako paretetan zein hainbat papirotan marraztuta aurkitzen
ditugun mezuak testu idatziaz eta irudiez osatuak dira; alde batetik, mezu literarioa eta,
bestetik, irudietan esanahi bera daraman irudi multzo bat, baina formatu ezberdin eta
bisualago batekin...". Prozesu hori planeta osoko kultura askotan gertatu zen aldi berean,
haien arteko inolako kontakturik gertatu gabe, gizateri osoari naturaltasun osoz
gertatutako prozesua izan balitz bezala. Gero, prentsa agertu zenean, argi zegoen, egile
horren ustez, infografia nonbait agertuko zela, zeren eta 'irudia gehi testua' (‘bI+T’)
binomio hori edozein irakurle normalek ulertzen baitu, eta kazetariek beti izan dute argi,
bai atzo bai gaur, beren mezua ahalik eta publiko zabalenarenganaino iristea dutela
helburu. Hala ere, gogorarazten du ikerketek erakutsi dutela, halaber, nahiz eta
infografiko bat ondo eginda egon, batzuetan irakurleen %100ek ez duela ulertzen.

Barnhurst irakasle amerikarrak ere 'kazetaritza-pinturak' deitzen die Antzinako Erromatar
Inperioan xehetasun o0soz batailei buruz hormetan egindako marrazkiei, hala nola
Ponpeian Kristoaren osteko lehenengo mendean gertatutako matxinada bat deskribatzen
duena [1998; 4]. Halaber, esaten du Erdi Aroan, jendea alfabetatu gabe zegoenez,
pinturen bitartez ematen zitzaiola informazioa®. ‘Lehenengo egunkaria’ deitzen dio
pinturari Barhurstek, eta, adibiderik esanguratsuentzat Teodore Gericault margolari
frantziarrak pintatutako 'Medusaren baltsa' jotzen du. 1816an gertatutako hondoratze
hori margotzeko, Gericaultek bizirik atera ziren pertsona batzuekin hitz egin, zenbait
mediku elkarrizketatu, eta itsasontzi txikiaren erreprodukzioa egin zuen. Hori guztia
dokumentazio-lana zein alderdi grafikoa zaindu nahian. Oihartzun handia izan zuen
gertakari horrek eta bere aroko 'infografista' aritzea egokitu zitzaion Gericaulti’.
Margolana Ingalaterran zein Frantzian erakutsi ondoren, legeen aldaketa aldarrikatzen
zuen mugimenduaren helburuak lortzeko ere lagundu zuen.

Valero Sanchok ere [1999; 1] esaten du gizakiak infografikoen bitartez komunikatzean ez
dela ezer berririk egiten ari, "...historia osoan zehar konplexutasun txiki edo handiko
irudiekin komunikatu baita...". Haren ustez, kazetaritza-infografia existitu da, historikoki,
prentsaren hasierako faseetatik [2000a; 1], informatika agertu baino lehen.

Valeroren ustez, nahiz eta 200 urtetik hona infografiak publikatu diren, produktu
aitzindari horiek oso urrun daude gaurko infografikoetatik "...inprimaketa tipografikoaren
testuinguru hartan xilografiak egiteak zekartzan zailtasun tekniko handiak direla eta..."
[2000b; 3]. Horregatik, produktu 'aurrekariak' bakarrik deitzea nahiago du. Hala ere,
Bartzelonako Unibertsitate Autonomoko irakasle horrek argi uzten du infografia ez zela
jaio informatikarekin, hura erreminta bat baino ez baita.

Prentsako infografia agertzearen arrazoitzat beraren 'erabilgarritasuna' azpimarratzen du
Valero Sanchok 8; ideia bat testu soil batekin esplikatzeko zaila denean, irudi batek -

> De Pablos Coello, José Manuel (1998): Siempre ha habido infografia (3). Revista Latina de
Comunicacién Social, 5

6 Barnhurst irakaslearentzat Leonardo da Vinciren grafikoak aitzindariak ditugu ere [1999; 3]

7 Jacques-Louis Davidek pintatutako Maraten hilketa, edota Goyak 1808ko maiatzaren 2ko exekuzioak
ere adibidetzat jartzen dizkigu.

8 Valero Sancho, José Luis. La infografia de prensa. Revista Latina de Comunicaciéon Social, 30.
2000eko ekaina.

testu-adierazpen testual labur eta egokiekin lagunduta- informazio hori azaltzen du, era
bisualago, estetikoago, didaktikoago edota elementu berriak ekartzen baititu.

XX. mendean zehar infografikoen hedatze-prozesurako, Mario Garcia irakasleak honako
hiru arrazoi hauek ematen ditu [1998; 2];

1.-Irakurleak ohitu izana. Publikoa etengabe moldatu egiten da aldizkarietan horrelako
grafikoak egotera.

2.-Aurrerakuntza teknikoak. 1940ko eta 50eko hamarkadetan, eskanerrak agertu
ziren unetik, informazio grafikoa sortu eta prozesatzeko erraztasuna handitu egin
zen. Gero, 1970eko eta 80ko hamarkadetan, ordenagailu bitartezko konposizioa ere
agertu zen, eta, hura garatuta, bultzakada handia jaso zuen infografiak.

3.- Bi iturri eragingarri: 'Time' aldizkariko Nigel Holmes infografistaren lana eta 'USA
Today' egunkari amerikarraren eragina. Horiek demostratu egin zuten hainbat
informaziorekin infografikoak publika zitezkeela. Josep Maria Serraren iritziz [1998;
4], Holmesek sartu zuen kontzeptu berri hori: irakurleak iruditik -lehenengo
begiradan- jaso behar du informazioaren mamia datuetatik baino.

Josep Maria Serrak esaten du ez dakigula seguru 'infografismo' berbak erabiltzen noiz

hasi zen, ezta hitzaren sortzailea nor den ere. "...1988. urtea baino lehen ez dut termino
horren inguruko erreferentziarik aurkitu..." dio irakasle katalanak [1998; 5].

1.3.- Kazetaritza-infografia

Infografia orokorra eta kazetaritza-infografia inprimatua bereizten ditu Valero Sanchok®.
"...Testu informatiboa lagundu edota ordezkatu egiten duen ekarpen informatiboa dugu
prentsako kazetaritza-infografia, elementu ikoniko eta tipografikoekin aldizkari idatzian
elaboratzen dena eta gertakariak, gaurkotasuneko gauzak edota elementu ezaugarriak
ulertzen laguntzen edo ahalbidetzen duena...". Halaber, [2002; 5] "...giza ekintzetan zein
gertakizun garrantzitsuenetan beste inolako hizkuntzak betetzen ez duen hutsune
bisualak betetzeko agertzen da infografia...".

'Clarin'  egunkari argentinarraren  estilo-eskuliburuaren  definizioaren arabera:
"..Informazioaren erakuspen grafikoa ekartzen duen elementu bisualen konbinazioa da
infografia...". Jarraian, haren erabilera deskribatzen du. "...Nagusiki, informazio konplexua
emateko erabiltzen da, errepresentazio grafiko baten bidez, zeinek irakurketa laburtu,
argitu edota erakargarriago bihur dezakeen...". (MINERVINI, 2005: 1)

Valero Sanchoren esanetan, prentsako infografiak zortzi ezaugarri berezi ditu:

1.- Informazio oso eta independente bati esanahia ematen dio.

2.- Gaurkotasun nahikoko informazioa ematen du.

3.- Jazotako gertakaria behar bezala ulertzen laguntzen du.

4.- Forma tipografikoekin, idatzitako informazioa dakar.

5.- Baita elementu ikonografiko zehatzak ere.

6.- Informatzeko nahikoa kapazitatea du, bere kabuz entitate propioa eta
informatzailea izateko, edo informazio idatziaren osagarria zein sintesia izateko.

7- Sentsazio estetikoa ematea -ez nahitaez-.

8- Ez du errakuntzarik edota bat-etortzearekin lotutako faltarik

Hala ere, zortzi horiek bitan biltzen ditu autoreak 'prentsako infografia'ren ezaugarriak;
1) aldizkari inprimatuen prentsan hedatzen diren informazioetarako erabilgarria da, eta
2) ikusgarritasun-ezaugarriak ditu. Erabilgarritasunaren ezaugarria zentzu honetan

ulertzen du: "...infografiak rol garrantzitsua jokatu behar du irakurlearen zerbitzuan,
inportanteena laburbiltzen edota sintetizatzen, informazioaren testua ordezkatzen zein,
osagarri gisa zabaltzen...". Hala ere, funtzio laburtzailea ere azpimarratzen du egile

horrek. Nahiz eta datu berririk ez ekarri, infografikoaren funtzioak, aurreko sintesiak -
edo ondorioen laburpenak- bezala, eginkizun interesgarria betetzen duela ere onartzen
du. Beste alde batetik, bisualtasunaren inguruan, zerbait hauteman eta ezagutzeko begi-
bistak duen gaitasuna izateaz gain, Jonas Dagson Gotenburgoko IDAG egunkariko
infografia-zuzendariaren honako ebazpen hau gehitzen digu®®: "...Hitzak, zenbakiak eta
ekintzak hartu eta horiekin informazio zati osoa osatzean datza, produktu bat burutuz
zeinek publikoari gertatutakoa irakurrarazi baino lehen ikustarazi egiten baitio...". Hitzen
eta testuen arteko sinergiak aberastasun estra gehitzen dio multzoari.

Canga Larequi katedradunaren ustez [1994: 141], "...euskarri idatzi baten gainean era
grafikoan adierazitako kazetaritza-informazioak hedatzea ahalbidetzen duen teknika da
kazetaritza-infografia; prozesu informatikoen bitartez egiten da, eta hartzaileari
mezuaren esentziari era bisualez antzematea uzten dio...".

Josep Maria Sierraren ustez, kontzeptu hori "...Grafikoen, marrazkien, testuen, argazkien
edota ilustrazioen bitartez informazio transmititzean datzan kazetaritza-ekintza da, zein
eskuz edota ordenagailu bitartez egiten baita..."[1998; 5].

° Valero Sancho, José Luis: La infografia de prensa. Revista Latina de Comunicacién Social, 30.
2000ko ekaina.

10 Documento de innovacién periodistica, 122. Nafarroako Unibertsitatea. Hemen aipatuta: Valero
Sancho, José Luis: La infografia de prensa. Revista Latina de Comunicacién Social, 30. 2000ko
ekaina.

Eduardo José Pérezek era sinple honetan definitzen du haren helburua;
eta sinpletasunez informatzea..." [1999b; 3].

'...argitasunez

Poynter Instituteko Mario Garcia irakasle kubatarraren aburuz, infografia 'azpigai'tzat
hartu behar da prentsaren diseinuaren barruan; esplizituki adierazten du azpiatala dela
[1998; 1].

Oscar Gofii infografista donostiarrak kazetaritza-'infografia'z, ‘'infografista'z, edota
'infografiko'ez hitz egitean, esplizituki agertzen da 'info' aurrizkiaren kontra, eta
'grafismo’', 'grafista' eta 'grafikoa' bakarrik erabiltzen ditu [GONI. 1998; 5]. Hori
oinarritzeko, lau arrazoi ematen ditu: 1) AEBn agertutako hitz baten itzulpen literala
izatea; 2) grafiko guztiak, berez, informatiboak dira, eta, horren ondorioz, aurrizki hori
erabat erredundantea da; 3) 'grafista' hitza erabiltzen egokia iruditzen zaio diseinu
grafikoak eta grafikoak egiten dituzten profesionalak aipatzeko; 4) 'Espainiako
Hizkuntzaren Errege Akademia'ren hiztegian halakorik ez zen oraindik agertzen. Gofiik
bakarrik defendatzen duen izen-aldaketa hori desarmatu egiten du Abreu Sojo irakasleak
[2000a; 57] honako hauek azalduz: 1) anglizismoa izateak ez du zertan baliorik kendu
edo hitz bat erabilezin bihurtu; 2) nahiz eta grafiko guztiak informatiboak izan, infografia
ez da hori bakarrik, eta aurrizkia beharrezkotzat jotzen du hitzak izan duen jatorria eta
bizitzen ari den aldaera historikoak direla eta; 3) grafismo eta grafista hitzak oso
aberatsak ditugu, eta hainbat esanahi ezberdin hartzen dituzte, beraz; eta, Cebrian
Herreros ere aipatuta [1992; 386], zehatzagoa suertatzen da '‘infografismo' eta
'infografista' erabiltzea; 4) hiztegian oraindik ez agertzeak ez du esan nahi erabili ezin
daitekeenik, ezta kontrakoa ere, hau da, esanahia horixe denik ere.

1.3.1.- Kazetaritza-infografiaren historia

1740ko martxoaren 29an, Londreseko 'Daily Post' egunkariak mapa bat publikatu zuen
Vernon almiranteak Portobello hiriaren kontrako egindako erasoa esplikatzeko. Peter
Sullivanen ustez [1987; 15], horixe izan zen lehenengo mapa prentsaren historian.

1806ko apirilaren 7an, Londreseko 'The Times' aldizkariak, bere lehen orrialdean,
infografiko bat argitaratu zuen Tamesis ibaiaren ondoan gertatutako erailketa bat
esplikatzeko. Han, hiltzaileak —-Richard Patch-ek- egindako ibilbide posiblea eta hildako
pertsonaren -Isaac Blighten- etxean nola sartu eta atera omen zen zehazten zen.
Sullivanek egunkarien historiako lehen infografikoa deritzo horri.

1854an, John Snow fisikari britainiarrak grafiko oso ospetsua egin zuen. Han, Londresen
gertatutako kolera-epidemia baten ostean hildako guztien kokapena plano batean
erakutsiz, ur kutsatuen iturria zein zen demostratu zuen. Estatistika ere erabili zuen
beste kasu batzuetan, ur kutsatuaren eta koleraren arteko erlazioa demostratzeko.
Parsonsonen [2003, 47] aburuz, historia osoan, infografiko eragingarrienetarikoa dugu
hori.

1860ko hamarkadan, Estatu Batuetako Gerra Zibilean zehar gertatzen zena xehetasunez
kontatzen zuten infografiak egin ziren, De Pablos katedradunak gogoratzen duenez''.
Egurrezko taulen gainean xilografiatuta, eskuz grabaturik, hain zuzen.

1869an, Charles Minard ingeniari frantziarrak Napoleonen armadak Errusiako kanpainan
izandako hildakoak adierazten zituen grafiko ospetsua egin zuen. Ricardo Bermejoren
[2003, 37 or.] zein George Roricken [2003, 37 or.] ustean, historiako infografiko
estatistikorik osoena dela jo daiteke.

1875eko apirilaren 1letik aurrera, Londreseko 'The Times' aldizkaria hasi zen
erregulartasunez meteorologia mapa bat publikatzen, Syracuse Unibertsitateko Mark
Monmonieren Geografiako katedradunak dionez[hemen aipatuta; GARCIA, Mario. 1998;
4, baita LESTER, Paul Martin. 2006; 178]'2. Francis Galton Estatistikako grafikoetan
adituak sortu zuen mapa hura.

1876an, 'New York Herald' egunkari amerikarrak AEBko lehenengo eguraldi-mapa
publikatu zuen aldi bateko esperimentu gisa. Herrialdearen tamaina handia dela eta,
hango eguraldi-txostenak lortzea oso neketsua zen ere. Hiru urte geroago, 1879ko
maiatzaren 9an 'New York Daily Graphic' izan zen lehena Estatu Batuetako eguraldiko
grafikoa erregulartasunez argitaratzen [LESTER. 2006; 178]'%. Mapa Stephen Horganek
egina zen.

1898ko otsailaren 15ean, Kuban gertatutako 'Maine' itsasontzi korazatua amerikarraren
hondoratzeak infografikorik famatuenetarikoa sorrarazi zuen; bi egun geroago, 'New York
Journal' egunkariak bere lehen orrian publikatu zuen, erasoaren errudunen inguruko
teoriak planteatzean, eta, horren ondorioz, Espainiaren kontrako gerran sartzearen alde
jarri zuen iritzi publikoa. 'The World' New Yorkeko egunkariak, bere lehen orrian,
itsasontziaren leherketaren bertsio grafikoa ere publikatu zuen. Hala ere, bigarren hori
arrazoiak esplikatzeko grafikoa baino, eztandaren indarraren sentsazioa hedatzeko
ilustrazioa zen.

De Pablos Coello, José Manuel (1998): Siempre ha habido infografia (3). Revista Latina de
Comunicacién Social, 5

Pentsatu behar dugu garai hartan eguraldi-informazioa biltzeko behar ziren komunikazio-
baliabideek baldintzatzen zutela prozesua batez ere. Lesterek gogorarazten digu Londreseko
1850eko Erakustaldian, 'Crystal Palace'en, publikoak lehenengo aldiz ikusi ahal zuela Ingalaterra
osoko mapa batean eguraldiaren informazio gaurkotua.

Estatu Batuetako Eguraldi Bulegoa 1870ean jaio berria zen Armadaren Komunikazio Bulegoaren
adar gisa, eta informazioa ematen zien 'New York Herald' eta 'New York Daily Graphic' egunkariei
[LESTER. 2006; 178].

Valero Sancho irakasleak honela deskribatzen dizkigu hasierako grafiko horiek:
"...sinpleak ziren, indibidualak, infograma ezberdin askorik gabe, bilberik edota
apaindurarik zein bestelako oinarrizko unitate minimo askorik gabe, testu kaligrafikoekin,
perspektibarik gabe, eta abar; horren arrazoi partziala da azkartasunez eta prentsak
eskatzen duen zehaztasunez egiteko teknologia egokia falta zela...".

1910ean, AEBko Eguraldi Bulego sortu berriak Nekazaritza Departamentupean
funtzionatzen zuen. Telegrafo bitartez ematen zien informazioa 65 egunkariri. Bi urte
geroago, 147 egunkariri 91 hiritan, baina "...beste berrikuntza askorekin gertatu zen
bezala, eguraldi-maparen ospeak azkar egin zuen behera..." [LESTER. 2006; 178.].

Mario Garcia irakasleak [1998; 1] gogorarazten digu 1912an 'Titanic' itsasontzi
erraldoiaren hondoratzean infografiak publikatu zirela.

1927an, Charles Lindbergh piloto aitzindariaren ,ibilbidea adierazteko ere infografiaz
baliatu zen 'The New York Times' egunkaria [GARCIA, Mario. 1998; 1].

1931an, Harry Beck-ek Londreseko Metroaren mapa ospetsua diseinatu zuen. Bi urte
geroago inprimatu zen lehenengo bertsioa, eta, 1959 arte, aldaketak izan zituen.
Holmesen ustez [2003, 43 or.], mapa baino, ‘diagrama’ zen hura. Haren agerpenak
bultzakada galanta eman zion infografiaren munduari; iraultza bat izan zen. Eredu
informatibo hura betiko mantendu zen.

1934ko abuztuaren 4tik aurrera, 'The New York Times'ek eguneroko meteorologia-mapari
bultzada berria eman zion, lehenengoz publikatzen hasi baitzen. Hurrengo urtean,
'Associated Press' agentziaren 'Wirephoto' sarea ere hasi zen eguraldi-mapak bere
egunkariko bazkideei telefonikoki transmititzen. "...Mapa horiek editoreen gustuko
suertatu ziren, ia egokitze-aldaketen beharrik gabe publika baitzitezkeen...". [LESTER,
Paul Martin. 2006; 178].

1940ko eta 50eko hamarkadetan, eskanerrak agertu eta lehenengo aldiz egunkariak
tinta-erdiko irudiak sortzen hasi ahal ziren, grabatu bitartezko sistema garestiak erabili
behar izan gabe [GARCIA, Mario. 1998; 4].

1940ko hamarkadan 'The New York Times' egunkariak publikatzen zituen mapak
biderkatu egin ziren gerra-garaira egokitzeko. Hala adierazten du Monmonier-ek [1986,
hemen aipatuta: GARCIA, Mario. 1998; 5]

1960ko apirilean, 'NASA'k lehen eguraldi-satelitea jarri zuen orbitan. 'Tiros I'ek Lurreko
hodeien argazkiak bidali zituen Iehenengo aldiz. AEBko Eguraldi Zerbitzuak
komunikabideei eman zizkien, irudi horiek heda zitzaten.

1963ko urtarrilean, Ivan Edward Sutherland-ek 'Sketchpad' konputagailu bidezko
marrazketa-sistema asmatu zuen. 'MIT' instituturako tesia burutzean bukatu zuen.
Lehenengo aldiz, ordenagailuarekin komunikatzeko interfaze grafikoa agertu zen. Garai
hartan hasi zen 'infographics' hitza erabiltzen.

1966an New Yorkeko 'The Herald Tribune' egunkariak desagertzeko zorian zegoelarik,
aitzindaria izan zen estrategia berri batean; orrialdeen diseinu berri bati ekin zion
biziraun ahal izateko [ABREU S0JO. 2000a; 11].

1970eko hamarkadan, munduan, grafiko gehienak eskuz egiten ziren egunkarietan; garai
hartan, Peter Sullivanen teknikaren erabilera oparoa 'salbuespen'tzat jotzen du Serra
kazetariak [1998; 2]. Halaber, hamarkada horretan ere, Estatu Batuetan grafikoaren
beraren kontzeptua goitik behera aldatu egin zen, Nigel Holmesek bere planteamendu
berriak indarrean ipintzen hasi zenean. Abreu Sojoren esanetan, hamarkada horretan
hasi zen erabiltzen lehenengo aldiz 'explanatory graphic' edo 'grafiko esplikatzaile' hitza,
Londreseko 'Sunday Times'ek asmatuta.

1974an, 'Chicago Tribune' egunkari amerikarrak kontratatu zuen lehen editore grafikoa.
Egunkari hura oso trebea zen infografikoetan Bigarren Mundu Gerraren aurretik ere
[LESTER. 2006; 185].

1979an, 'Gannett' konpainiak 78 egunkari zituen AEBn. Haren garapen azkar horretan,
Allen Neuharth eragingarria izana zen. 'Florida Today'ren zuzendari ari zen urte hartan,
eta herrialde osoko egunkari baten proiektuan hasi zen lanean. Hiru urte geroago, 'USA
Today' izango zena sortzeko, lantalde bat bildu zuen Floridan "...leihorik gabeko
bungalow batean, espioiak ekiditeko..." [LESTER, Paul Martin. 2006; 180]. Eguraldi-mapa
sortzeko espezifikoki kontratatu zuen George Rorick editore grafikoa.

1981eko martxoaren 30an Ronald Reagan Estatu Batuetako presidentearen kontra
izandako atentatuaren ostean, 'Time' aldizkariko infografistek -Nigel Holmesen
zuzendaritzapean- hain gogo bizia jarri zuten gertatutakoaz informatzean, ezen kasua
ikertzen zuen Poliziak onartu egin baitzuen kazetariek bildu eta ateratako informazioa
haien espezialistek egindakoa baino hobea zela [SERRA, 1998; 4].

1982ko irailaren 15ean, 'USA Today' egunkari estatubatuarra jaio zen. Infografikoen
arrakastan, eragin handia izan zuen publikazio horrek mundu osoan [Leturia, 1998: 1].
Orrialde osoko bere eguraldi-mapa 'mito' bihurtu dela diote hainbat egilek [GARCIA,
Mario. 1998; 5]. Josep Maria Serraren esanetan, "infografiko guztien guraso" zen [1998;
5] egunkari hura. Nigel Holmesen ideiak hartu ez ezik, haren kolaboratzaile batzuk ere
kontratatu zituen. Gainera, baliabide askorekin lan egin ahal izan zuen. Karl Tate
'Associated Press' agentziako kazetariak honela azaltzen zuen 'boom' hura: "...'USA
Today' bultzatu egin zituen gainontzeko egunkariak infografikoetan pentsatzera.
Teknologia berriak ez dira horren arrazoia izan hain hein handian, baizik eta editoreak
konturatu egin direla infografikoek istorio berriak kontatzen lagundu dezaketela..."*.
Antzeko hitzak erabiltzen ditu George Cotliar 'Los Angeles Times'eko editore-
zuzendariak®. George Roricken ustez [2002, 39.or.), mapa hark eraldatu egin zuen
irakurleen jarrera eguraldien mapak irakurtzerakoan.

'USA Today'ren jaiotza: Ekonomiaren inguruko 'Wall Street Journal' egunkaria izan
ezik, Estatu Batuetan ez zegoen herrialde osoko interesen inguruko egunkaririk -
'Newsweek' eta 'Time' astekariak baitziren- eta 'Gannett' egunkari-kateak, Allen
Neuharthen gidaritzapean, aukera ikusi zuen negozioa egiteko. Hasieran, kultura-maila
altuko hiritarrentzat, exekutiboentzat zein bidaiarientzat jaio zen ‘USA Today’, eta
aireportuetan eta hiriburu handiko erdialdeetan bakarrik saltzen zen. Bere hasieratik,
telebistarekin hazia zen belaunaldi batek irakurtzeko sortu zen. Istorio laburrak
kontatzen zituen, koloretan inprimatuta eta ilustrazio grafikoz beteta?®.

1982an, 'Xerox' konpainiak Californian —-Palo Alton- zuen ikerketa-zentroan ('PARC'),
John Warnock-ek eta Charles Geschke-ek inprimatzea kontrolatzeko balio zuen hizkuntza
informatiko berria -'Inter Press'- asmatu zuten, baina bi zientzialariek ezin izan zituzten
konbentzitu zuzendariak hizkuntza komertzializatzeko. Horregatik, Xerox utzi eta beren
kabuz 'Adobe Systems Inc.' sozietatea sortu zuten handik oso hurbil, San José hirian.

1985ean, 'Post Script' orrialdeko deskribatze-hizkuntza sortu zuten John Warnock eta
Charles Geschke matematikariek eta 'Adobe'k 'Apple'ren 'Laser Writer' inprimagailurako
lizentzia komertzializatu zuten. Horri esker, autoedizioa jaio zen. Josep Maria Serraren

Ebazpen hori 'Society of News Design' elkargoak argitaratzen duen 'Design' aldizkarian idatzi zuen
1989an, eta Josep Maria Serrak aipatu egiten du 1992an idatzi baina sei urte geroago publikatu
zuen artikuluan [SERRA, José Luis. 1998; 5]

"...Zalantzarik gabe, 'USA Today'ren kazetaritzaren mundura egindako ekarpenik handiena
infografikoen erabilera da. Horrek lagundu zuen hainbat egunkari XX. mendean sartzen..."
[LESTER, Paul Martin. 2006; 177].

16 'Cable News Network'eko bertsio inprimatuarekin konparatzen du Paul Martin Lesterek [2006; 177];

halaber, saltzeko erabiltzen ziren kutxa automatikoak -Fred Gorek diseinatuta- telebistaren antza
hartzen zuten.

esanetan, "...garai hartan oraindik jaioberriak ziren diseinu-aplikazioek inprimatze-
aukera ekonomikoago bat izan ahal izan zuten. Hortik aurrera, egunkariak -hasieran
zalantza askorekin- grafikoak egiteko balio zuten konputagailuak erosten hasi ziren,
erredakzioetarako ..." [1998; 5].

Egile askok infografiaren eztanda eta infografikoen ekoizpenaren ugaltzea 1991an
Golkoko gerran zehar [GARCIA, Mario. 1998; 1] gertatutako informazio eta argazki faltari
egozten diote [SERRA, Josep Maria. 1998; 5]. Garrantzi handiko halako gertakari bati
buruz egunkariek orrialde anitz bete behar zutenez, eta argazki gutxi aurkitzen zutenez,
errekurtso berri horri ireki zizkioten ateak. Zentzu horretan, Sancho Valerok ohartarazten
duenez [2002; 6], "...batzuetan, infografiko gehiegi agertzea susmagarria ere suerta
daiteke, gertakizunen edo ekintza esanguratsuaren tokian argazki falta ere esan nahi
baitezake...".

Raymond Collek irakasle txiletarrek ere hala esaten du'’; Txileko komunikabide
inprimatuetan, 1991n gertatu zen infografikoen hedatzea, gerran zehar. Berak ‘eztanda
grafikoa’ gertatu zela aipatzen du. Prentsa-agentziak, horren ostean, zerbitzu
infografikoen eskaintza finkoa ezartzen hasi ziren, eta, hala, gerran zehar zabaldu ziren
mapez eta 'karto-infografiko'ez gain, beste osagaiez egindako infografikoak agertu eta
zabaltzen hasi ziren. "...Gero, pixkanaka-pixkanaka ekoizpen nazionalekoak finduz joan
ziren eta eredu eta estilo propioak oinarrituz joan ziren...".

Raymond Colle irakasle txiletarraren ustez!®, jakina da ilustrazio ez-fotografikoak
betidanik egon direla presente egunkarietan. Mapak eta estatistikako grafikoak ezagunak
izan dira betidanik. Orduan, zertan datza 90eko hamarkadan gertatu zen berrikuntza?
Haren esanetan: "diskurtso berria" sortu zen, zeinak: "...ilustrazioa eta testua uztartzen
dituen espazio unitate batean, informatzeko kapazitate autonomoa baitu...".

2003eko martxoan, AEBk Irak inbaditu zuten. Aurreko hamarkadan, Golkoko Gerrarekiko
interes mediatikoa askoz handiagoa bazen ere, kasu horretan, infografikoen ekoizpen eta
presentzia askoz txikiagoa suertatu zen egunkarietan. Arrazoia zera izan zen, kasu
horretan ehunka kazetarik eman ahal izan zuten gertatzen zenaren berri lekutik bertatik.
Informazioa eta argazkiak eskuragarri, infografikoek ez zuten lehentasun bera
egunkarien orrialdeetan [LESTER. 2006; 186].

2004ko otsaileko 24an, 'USA Today' egunkariaren gainean egindako mami-analisi batek
ondorioztatu zuen 48 orrialdeko edizio hartan, 222 istorio, 116 argazki eta 343
infografiko publikatu zirela [LESTER, Paul Martin. 2006; 181]. Hau da, guztira, grafiko
gehiago istorio eta argazki guztiak batuta baino!°. Eguraldi-orrialdea konputagailuen
erabilera efiziente eta berritzailearen adibide gisa goraipatu da hasieratik. Mapak
orrialdearen herena hartzen du. Marra lodian margotutako Estatu Batuetako irudia da,
gris argiko hondo baten aurrean, tridimentsionaltasun-itxura emateko. Kutxa
bananduetan, Alaska eta Puerto Rico estatuak agertzen dira. Kolore hotzek tenperatura
baxuak adierazten dituzte. Horiz eta gorriz markatutakoek, altuenak. Taulek,
piktogramek eta datu-kutxek betetzen dute mapa. Peter Boyle hedabideen kritikoak
"Amerikako kazetaritzan gehien imitatu den mamia” deitu zion mapari [LESTER, Paul
Martin. 2006; 177]. 1986an gehitu zen lehenengo aldiz publizitatea orrialdearen beheko
aldean. Eta 1987an egindako inkesta batean ikusi zen egunkarien editoreen erdia baino
gehiago eguraldiko informazioa asko ematen hasi zela infografiko hori agertu zenetik.

Alejandro Malofiej Stoliaroff (Buenos Aires, 1938-1987) kazetaritza-infografiako
aitzindaria izan zen. Kazetari grafikoaren eta kartografoaren lanak egin zituen zenbait

17 Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko
abendua.

18 Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko
abendua.

19 0484 (227 grafiko) ez-estatistikoak ziren; horietatik 164, taula; bi diagrama; 50 datu-kutxak; 2
ilustrazio; 8 kokapen-mapa eta telebista-gida (1). Gainontzeko %16a (55 grafiko) estatistikoak
ziren, datu-mapak, barrak, eta tartak [LESTER, Paul Martin. 2006; 181].

aldizkaritan: 'Panorama’, 'Siete Dias', 'Semana Grafica', 'Armas y Geoestrategia'; baita
egunkarietan ere: 'Nueva Provincia', 'La Opinion', eta 'Tiempos Argentinos'. Eduardo
Pérezen esanetan, infografiko bakoitzak lan nekagarria ekartzen zion, "...gaia sakonki
dokumentatzeaz kezkatzen zen; bere biblioteka oparoaz baliatzen zen; Buenos Aireseko
liburu-denda espezializatu guztiak bisitatzen zituen; erredaktoreekin hitz egin eta
espezialistei kontsultatu egiten zien [PELTZER, Gonzalo 1995; 9]. Gero, lanean, ikono,
toponimo eta erreferentzia minimoak erabiliz, maisu-lana bat osatzen zuen mapa
bakoitzean. Ez zuen azalpen-testu erabiltzen. Zalantzarik gabe sintesian egon den
maisurik nagusia dela esan dezaket..." [PEREZ, Eduardo. 1999a; 2].

John Grimwade; 1993/94an Zilarra (Kolorezko portafolioa), 1994/95en Urrea
(Kolorezko portafolioa), 1996an Brontzea (Kolorezko portafolioa). Eduardo Perezen
esanetan, teknika oso sotila eta trebetasun plastiko izugarria du [PEREZ, Eduardo.
1999a; 4]: "...bere infografiko bakoitza kazetaritza-lezio bat da...".

Infografia-eskolak

Infografiaren munduan, bi joera nagusi bereiz daitezke. Julio Alonso infografiagileak
horiek laburtzeaz gain, bakoitza egile ospetsu batekin lotzen du. Alde batetik, Nigel
Holmes, 'Time' aldizkarian bere lanengatik ezaguna, eta, bestetik, Peter Sullivan, 25
urtez 'The Sunday Times' igandekari britainiarrean aritua [URABAYEN, 1996; 6 or.].
Lehenengo joeraren ezaugarria sintetizatzeko kapazitatea da. Marrek eta irudien itxurak
komikienaren antza hartu arte. 'USA Today' egunkariak finkatu eta hedatu zuen nagusiki
joera hori. Bigarrenak, ordea, itxura konplexuago eta errealistagoa zuen. Horren
sustraiak garai bateko prentsa ilustratuan daude, argazkigintza hedatu arte
komunikabide inprimatuetan hura baitzen nagusia. Estilo horren aitzindaria Londreseko
'Tllustrated London News' izan zen, eta, gero, Frantzian, 'La Illustration Frangaise' eta,
Espainian, 'La Ilustracion Espafiola y Americana' izan zituen jarraitzaile. Alonsoren
ustean, Europan bigarren joera horrek duen indarraren arrazoia usadio kultural bat da;
hemengo irakurlea ohituagoa baitago egunkariaren truke diru gehiago ordaintzera, eta
formetan zainduagoa den produktua nahiago du —-gauean etxera itzulitakoan oraindik
mantentzen den produktua-. Amerikako irakurleak, ordea, gehiago irakurtzen du,
merkeagoa ere bai; erabili eta gaua iritsi baino lehen botatzeko ohitura du.

1.3.2.- Espainiako kazetaritza-infografiaren historia

1638ko ‘Prodigioso Volcan’eko kasua deskribatzen du Mario Tasconek; 2011n aurkitu zen
Espainiako kazetaritzaren infografiko aitzindaria hori*®. Madrilen Franciso Martinezen
inprimategian sortua, gertakarien ‘zerrenda’ horretan, Azores uharteetan -garai hartan
Espainiako erreinuaren parte- gertatutako erupzioaren berri ematen zen. ‘Zerrendak’ bi
orrialde ditu. Lehenengoan, testuarekin kontatzen zen notizia, eta, bigarrenean,
infografikoa agertzen zen sumendiaren eta zatien azalpenarekin irudi-testu batean.
Grafiko hori agertu arte, 1723ko beste bat jotzen zen zaharrentzat (‘Gazeta de Lisboa’n,
urtarrilak 7an publikatutakoa, non balea erraldoi baten deskribapena egiten baitzen).

1940ko hamarkadan, Bartzelonako 'La Vanguardia' egunkariak Sanz Lafite ilustratzaile
eta karikaturagilea -baita Fisikan lizentziatua ere- kontratatu zuen mapak eta
marrazkiak egiteko. Josep Maria Serrak [1998; 1] aitzindaritzat jotzen du; berrogei urtez
lan egin zuen egunkari hartan, jubilatu arte, mapak, marrazkiak, karikaturak eta
logotipoak egiten. "...Urte askotan zehar, bera bakarrik aritu zen, enpresak beste
pertsona batzuk kontratatu zituen arte; horrela oporrak hartu ahal zitzakeen...". Bigarren
Mundu Gerran zehar, haren mapak informazio oso zehatz eta onez eginda zeuden.
Espainian, Francisco Franco jeneralaren diktadurako datu ofizialek baino informazio
hobea eskaintzen zuten, eta, Serraren aburuz, irakurleek garai hartan interes handiz
irakurtzen zituzten. "...Nazioarteko informazioko erredaktore batekin batera jarraitzen
zien egunero 'BBC'ko berriei, eta, horien arabera, frenteak marrazten zituzten..." [1998;

20 TASCON, Mario (2011), 22 . or.

2]. Egile horren esanetan, Espainiako gainontzeko egunkarietan egiten zenaren antzekoa
zen, eta infografikoen itxura ez zen aldatu hiru hamarkadaz. Haren ustez, egunkarietan
marrazkilariak eta ilustratzaileak zeudenez "...infografismoarekin nahas daitekeen
ilustrazioa egin zitekeen, baina, gehienetan, gertakizunen berregitea baino ez zen,
informazioarekin baino imajinazioarekin sortua...".

1950ean, De Pablos katedradunak errepasatzen ditu aurreko mendearen erdian egindako
lan infografikoak prentsan. Hala, 50eko hamarkadan, 'Blanco y Negro' ABCren astekarian
agertzen ziren zientzia-arloko infografiak aipatzen ditu, jadanik hilda dagoen Emilio
Novoak eginak; irakasle horrek ilustratu egiten zituen bere testuak benetako
infografiarekin zein mapa infografikoekin, beti testuak ahalik eta hobekien esplikatzeko
asmoz.

1977an, Juan Luis Cebrian 'El Pais'-eko zuzendariak txosten bat irakurri zuen 'Relacion
lenguaje-imagen en el periddico' titulupean. Josep Maria Serrak haren lerro batzuk
transkribatzen ditu, non Cebrianek elementu grafikoak aipatzen baititu, eta honako
hauek baino ez zituen aipatu "...argazkiak, komikiak, publizitatea eta titularrak —horiek
ere askotan ikur grafikoa izan ohi baitira, kontzeptu berbala baino-..." [1998; 4]. Hau
da, Serrak azpimarratzen duenez, prentsako irudiaren inguruko hitzaldi batean,
zuzendariak infografikoak ez ditu ezta aipatu ere egiten, ezta antzekorik ere.

1982an, Espainiako egunkariko erredakzioetan "...infografista bat, edo, gehienez, bi
baino ez zegoen, normalean eguraldiko mapa zein barren estatistika grafikoak egiteko..."
[SERRA, Josep Maria. 1998; 4] eta publikatzen zen gehiena mapak eta grafiko
estatistikoak besterik ez zen, batzuetan ilustrazio alegorikoekin baino ez.

1984: Madrilgo 'Cambio 16' egunkariko astekarian, Arturo Juez infografistak egindako
lanak —gaurko tresnak erabili gabe-; De Pablosen esanetan, "lan horiek egun publikatzen
ari direnen kalitatea bazuten"?!,

1985ean, Mario Tascon infografistak 'Macintosh Plus' bat erosi zuen —Europan saldu ziren
lehenengoetarikoa- eta, Juan Antonio Ginerek kontatzen duenez, garai hartan, 28
kilobyte eta disko gogorrean 400 zituen konputagailu harekin [Giner, 2010a] ibilbide
sinestezina hasi zen; lehen, 'El Mundo' egunkariaren infografia eraldatu eta haren
'webgunea 'EIMundo.es' munduan gaztelerazko 'webgune' garrantzitsua bihurtu zuen,
eta, gero, 'Prisa.com' Europako mamien ekoizle inportanteenetarikoa bihurtu zuen.

1985etik 1990erako garaiari Espainiako prentsako '‘ikasketa-urteak' deitzen dio Josep
Maria Sierrak [1998; 5], orduan 'infografismo' kontzeptua bera asimilatzen hasi eta
ulertzen hasten baita "...Hala ere, teknika hori zertan zetzan ez zuten argi, ezta
infografia-departamentuak sortzen ari ziren egunkari haietan ere; 'La Vanguardia', 'El
Pais' eta 'El Peridodico de Catalunya', kasu...".

1989ko azaroaren 20an, Madrilen Josu Muguruza abokatua hil izanaren ondorioz, 'El
Mundo' egunkariak gertakizunen lekuko -taberna baten barruan-, informazioarekin
argitaratu zuen infografiko bat. Oscar Gofii infografista donostiarraren esanetan, horixe
izan zen lehenengo aldia Espainian infografista batek -Jordi Clapers-ek- gero infografikoa
prestatzeko erredakzioa utzi eta gertakari baten lekuetara ailegatu zena [1998; 11].

1989an, 'La Vanguardia' egunkariak izendatu zuen lehenengo aldiz 'Arte-zuzendari' bat;
Carlos Pérez de Rozasek??, 'Zuzendari ondokoak?® antolatzen duen departamentua hiru

21 De Pablos Coello, José Manuel (1998): Siempre ha habido infografia (3). Revista Latina de

22

Comunicacién Social, 5
Senideen artean, kazetaritza-argazkilari anitz ditu Carlos Pérez de Rozasek, Bartzelonan oso
ospetsuak. Aita 1950eko hamarkadan hil zitzaion Espainiako soldaduak Errusiatik itzultzearen
inguruko kazetaritza-lanak betetzen. Anaia ere —Emilio—, egun, 'El Periédico de Catalufia'ko kirol-
zuzendari ezaguna da.

ataletan zatitu zuen: bateratzea, infografismoa eta fotografia [SERRA. 1998; 6]. Garai
hartan, errotatiba-aldaketa aprobetxatuz, egunkariak koloretara pasatzeaz gain
eraldaketa sakona egin nahi zuen, eta Milton Glaser diseinatzaile amerikar ospetsuari®*
aholkua eskatu zion birsortze bisual hori aurrera eramateko. Bi urteren ostean, Milton
Glaserek eta Walter Bernardek, New Yorken -han Maria José Oriol Roca lotura gisa
lanean—-, eta Pérez de Rozasek Bartzelonan, eraldaketa egin zuten. Mario Benito
diseinatzailearen ustez [2007; 1], "...zerbait ezberdina egin nahi zuten, azken
egunkarietako eskema alemaniarraren estilotik urrun...".

1.3.3.- Espainiako prentsako infografiaren garapena 90eko hamarkadan

1990ean, 'ElI Mundo' eta 'El Sol' egunkariak jaio ziren. Hasieratik, infografia-
departamentu sendoak izateko asmoa agertu zuten biek. Serraren esanetan, [1998; 6]
horrek zera ekarri zuen, "...lan-merkatuan eskaera handia eta kalitatezko infografikoak
egiteko langileak kontratatzeko zailtasunak...".

Josep Maria Serraren ustez, 'El Mundo' jaioberria zenean Jeff Goertzen heldu izana oso
esanguratsua izan zen, bi arrazoigatik. Alde batetik, Pedro J. Ramirezek egin zuen
fitxaketak ekarri zuen Ilehenengo aldiz Espainiako egunkari baten zuzendariak
infografiako ataleko buruari erantzukizun maila altua ematea, eta, bestetik, goraipatu
ziren irizpide infografikoak aplikatzen hasiko zirela. "...une hura arte, gainontzeko
zuzendariek ezagutu bai baina oraindik kasu handirik ez zuten egin. Berriro ere,
beharrezkoa izan zen kanpoko norbait etortzea.." [1998; 6]. Hurrengo urtean, Jeff
Goertzen 'El Mundo' utzi eta 'El Periddico de Catalunya'rekin hasi zen lanean.

1991ean, Golkoko Gerrak Espainiako prentsako infografiaren dotoretze-prozesua abiarazi
zuen [SERRA, Josep Maria. 1998; 5]. Nazioarteko informazioko departamentuarekin
estuki lan egin behar zen emaitza onargarri eta infografiko hain onak argitaratu ahal
izateko.

Josep Maria Serrak azaltzen digu Bartzelonako 1992ko Olinpiar Jokoen aurretik
Espainiako egunkarien infografia departamentuen arteko amorrua eta lanik onena
lortzeko grina gertatu zela . "...Nire iritziz, infografismo-sailek olinpiar sumindura
bezalako zerbait sufritu zuten Jokoen berri emateko planteatzean, kiroletako atalak albo
batera utzita ere. 'Gerra' bat planteatzen hasten ari zen eta guztiek irabazle atera nahi
zuten..." [1998; 6]. Grina horrek kalitate eta ikusgarritasun handiko zenbait produktu
ekarri zuen.

José Luis Valero Sancho irakasleak 2000. urtean adierazten zuen iritzi zabaldua zela
infografia "...prentsaren inguruan behin eta berriz aipatzen den gaurko Kkrisiaren
barruan?®, bizirauteko erremintarik onenetarikoa dugula..."%.

Eguneroko lanetik alden daitezkeen infografikoak eta denbora gehiagorekin lan egiteko
parada dutenen artean, Oscar Gofii 'El Diario Vasco' egunkariko infografiagileak 'La
Vanguardia' egunkariak hamarkadaren hasieran publikatzen hasi zen 'Medicina y calidad
de vida' izeneko gehigarrian osasunaren inguruko grafikoak goraipatzen ditu [GONI.
1998; 4]. Horren kalitatearen arrazoien artean, Carlos Pérez de Rozasek egindako

23 2007ko irailera arte aritu zen, ia bi hamarkadaz, kargu horretan eta egunkaritik kanporatzean bere
bigarrena zen, José Alberola, haren ordezko izendatu zuten ‘'arte-zuzendari' bakarrik, ez
zuzendaritzako karguan.

24 Milton Glaser diseinatzaile amerikarrak 'I Love New York'eko logotipoa sortzeagatik ezaguna izateaz
gain, hainbat disko eta kartel ospetsu diseinatu ditu. 1974an, bere estudio propio sortu zuen
'Milton Glaser Inc.'.

25 XX mendeko azken hiru hamarkadetan, AEBko egunkariek irakurleen %20 galdua zuten. [ABREU
S0JO. 2000a; 11]

26 valero Sancho, José Luis: La infografia de prensa. Revista Latina de Comunicacién Social, 30.
2000ko ekaina.

birdiseinu-lana aipatzen zuen infografista donostiarrak. Serrak ere [1998; 7]
azpimarratzen ditu igandekari horren infografikoak, hala nola 'El Pais' egunkariak 'Futuro'
aldizkako gehigarrian zientziaren inguruan argitaratzen zituenak.

Zoritxarrez desagertua den 'El Sol' Madrilgo egunkaria aitzindaria izan zen ohiko
alearekin batera bilduma moduko erreportaje infografikoko bildumak oparitzen. Tabloide
bikoitzeko formatuan, Golkoko Gerran zehar argitaratu zituen [GONI, 1998; 6].

Bartzelonako 1992eko Olinpiar Jokoetan zehar, 'Grafia' agentziak prestatutako eta 'Ya'
egunkariak publikatutako orrialde osoko infografiekin batera, 'El Pais' ere horrelako
estanpak argitaratu zituen?’. Horiekin batera, babesleak ere agertzen ziren.

'El Periddico de Catalufia'k ere megagrafikoen bilduma argitaratu zuen Olinpiar jokoen
inguruan. Egileen artean, Antonio Franco, Javier Serra, Xavier Conesa eta Jeff Goertzen
zeuden. Lan horrek, Eduardo Pérezen [1999a; 4] zein Juan Antonio Gineren esanetan
[2010a], "mundu osoan jaso zuen aintzatespena". Bilduma Madrilgo 'El Mundo'
egunkariarekin batera prestatu zuten -'Magazine' igandekariarekin opari zuen egunkari
horrek uztailak 19ean- eta 'Associated Press' agentziak mundu osoan zehar ere zabaldu
zuen, eta nazioko zein nazioarteko sariak jaso zituen. Hala ere, Josep Maria Serraren
ustez [1998; 7], Espainian ez zuten behar bezalako eraginik lortu, egun bakar batean
publikatu zirelako, aldez aurretiko publizitaterik egin gabe. "... Azpimarratzekoak dira
Andrew Lucasen Ilustrazio ederrak, trazuaren originaltasuna eta hiru kokapen
ezberdinetatik ekoitzi izana —-koordinazio-lan honek ekarri zituen zailtasunak eta guzti-.
Faktore negatibo gisa, zera dugu: inork ez zuela pentsatu nola helarazi irakurlearengana,
eta azkenean presaka banatu zela. Amaiera duinagoa merezi zuen lanak...".

Donostiako 'El Diario Vasco' egunkariak ere Olinpiar jokoen inaugurazioaren aurreko
igandean, kolorezko gehigarri berezia oparitu zien irakurleei, non infografiko anitz
agertzen baitziren "...agian horren kalitate handikoak ez, baina bai oso
dibulgaziozkoak..." [SERRA. 1998; 7]. Bartzelonako prentsak Madrilgoak baino
infografiko gehiago publikatu zuen Olinpiadetan zehar, eta, bi aste horietan, Espainiako
infografikorik onenetarikoak sortu ziren 'El Periddico de Catalunyaren' erredakzioan,
Serraren aburuz [1998; 8]; Serrak, batzuetan, eragin amerikarra sumatzen du ilustrazio
handietan eta karikaturetan, eta, bestetan, ahalik eta informazio gehiena sartzeko
asmoa.

1992an ere, 'Marca' kirol-egunkariak Frantziako 'Tour'ari zein Espainiako 'Vuelta'ri
buruzko txirrindularitza-infografikoak nabarmentzen ditu Serrak. Egunkari horrek eta 'El
Mundo Deportibo'k, garai hartan, ahalegina egin baitzuten haien orrialdeetaraino diseinua
ekartzeko. Eduardo Pérez 'Coper' infografistaren ustez, 'Marca' kirol-egunkari
espainiarraren infografikoei mundu osoko kirol-aldizkariek jarraitu diete [PEREZ,
Eduardo. 1999a; 4].

Serrak sumatzen du bi esfortzu infografiko horien ostean -Golkoko Gerrakoak eta
Bartzelonako Olinpiar Jokoetakoak—-, Espainiako infografia lasaitze zein biharamun fase
batean sartzen dela [1998], "ez kalitatean, kantitatean baizik", epe motzeko
erreferenterik gabe geratu ginelako, ez bakarrik prentsan, baita gizarte osoan ere. Aldi
hori pasatu eta gero, berriro, bide onera bueltatu zen infografia.

Zientziaren inguruko infografikoak hasiko dira nabarmentzen une horretatik aurrera. 'El
Pais', 'La Vanguardia' eta 'El Mundo'ko zenbait gehigarritan, osasunaren eta zientziaren
inguruko gai denboragabeak hasiko dira hutsune hori betetzen, kalitate handiko
infografikoekin, baina, Serrak galdetzen zuen bezala, zergatik ez eguneroko berri eta
istorioekin? Hau da, kazetaritzaren azkenengo funtsa denarekin? Haren ustez, arrazoia

%7 Josep Maria Serra irakasleak 'El Pais'ek publikatutakoei bi akats ikusten zizkien; fotografia moduko
ilustrazio handi bat erabiltzeak tokia kentzen zion informazioari, eta orriaren bi aldeetatik
inprimatuta zegoenez, 'poster' gisa eskegitzeko interesa galtzen zuten. "...Edonola ere, lan
miresgarri eta kalitate profesional handikoa izan zen..." [1998; 7]

infografistak kazetaritzatik kanpokoak izatean datza, "...eta kazetaritza-oinarri bat falta
zaie, lanbide horren 'nerbio' bereizgarri horren eza, hain zuzen..." [1998; 7]. Bi mundu
horien arteko 'zubia' edota lotura-lana egiteko, 'editore-grafikoa' agertzen hasi zen. 'El
Periddico de Catalufia'k garai hartan kontratatu zuen lehenengoa Espainian, eta, Serraren
ustez, horrek lagundu zuen infografisten eta erredaktoreen arteko erlazioak arintzen,
baita infografikoen ekoizpen-fluxua berriro orekatzen ere. "...[infografiako]
Departamentuak ekintza propioak hartu ditu, infografikoen bitartez landu zitezkeen gaiak
proposatuz, eta, horrekin, egunkarien gainontzeko atalen artean, 'beste batek' bezala,
bere eginkizuna finkatu du..." [1998; 8], eta, haren ustez, "Hemendik aurrera, horixe
izango da Espainiako gainontzeko prentsak jarraitu beharreko ibilbidea"?8.

1994ko maiatzaren 15ean, 'El Mundo' egunkariak igandetako bere 'Magazine'an, zazpi
orrialdeko megagrafikoa publikatu zuen zezenketaren munduaren inguruan. 'Del arte del
toreo' izenburupean, Mario Tasconek diseinatutako irudi-orriak, Victoria Martosen
ilustrazioak eta Fran Alvarezen eta Modesto Carrascoren grafikoekin. Infografikoak
'Society of News Desing'eko 'The Best of Newspaper Design' 16. edizioan, saria jaso zuen
zen, baita Espainian Malofiej infografia-sarietan ere.

Mario Tascon 'El Bierzo' aldizkarian hasi zen argitalpen txiki bateko eginkizun gehienak
betetzen. 'SND'ko Espainiako atalean sartu eta, Juan Antonio Gineren esanetan,
"infografiaren iraultza espainiarraren aitzindaria" izan zen [Giner, 2010a], Pedro J.
Ramirezek Madrilgo 'El Mundo' egunkarirako lehenengo zuzendaria fitxatu egin zuenean.
Gero, 'El Pais'eko infografia-zuzendari lan egin zuen, eta 'Prisa.com' komunikazio-talde
erraldoiaren webgune korporatibo eta mamien dokumentazio-zentroa antolatu zuen.
'Innovation' agentziako aholkulari gisa, Latinoamerikan aritu zen zenbait mintegiren
bitartez, hango egunkari garrantzitsu askotako infografia-departamentuak martxan
jartzen.

Juan Antonio Giner 'SND'ko sortzaile eta lehenengo presidentea izan zen. 'Innovation'
nazioarteko prentsarako aholkularitza-agentziaren sortzaile eta zuzendarikidea da.

Alberto Cairo Espainiako 'El Mundo' egunkariko interneteko infografia-departamentuko
burua izan zen 2000tik 2005era. Urte horietan zehar, nazioarteko sari kopuru galanta
irabazi zituzten haien infografikoak, eta mundu osoan aitzindaritzat jo zuten prentsako
informazioaren bisualizazio interaktiboan. Madrilgo Carlos III. irakaslea izateaz gain,
Chapel Hilleko unibertsitateko (Iparraldeko Karolina, AEB) 'James H. Shumaker' irakaslea
izan da bost urtean zehar. Hitzaldiak, mintegiak eta aholkularitza-lantegiak eman ditu
hainbat herrialdetako egunkari eta unibertsitateetan.

Tomas Ondarra 'El Correo' egunkariaren lehen infografia-zuzendaria izan zen. Madrilgo
'El Mundo'ko eskaera jaso zuen hango grafikoen departamentua antolatzeko. Eskaintzari
uko egin eta Bilbon geratu zen®. Gero, Buenos Aireseko 'La Nacién' egunkariak
kontratatu zuen, eta, azkenean, Mario Tasconek Espainiara bueltatzeko konbentzitu
zuen, 'El Pais'en lan egiteko.

1.3.4- 'SND-E'ren sortzea eta 'Malofiej' sariak

Society for News Designék SNDko Espainiako atala 1987ko martxoan sortu zen 'Prentsa
eta Ordenagailu bidezko Diseinu Grafikoko' lehen mintegian. Irabazi asmorik gabeko
asoziazio horrek diseinu grafikoko zein arte ederretako profesionalak, irakasleak eta
ikasleak batzen ditu, prentsaren eta komunikazioaren kalitatea hobetzeko, kazetaritza

28 1992ko azaroan idatzitako testua dugu, nahiz eta -beste artikulu batzuen kasuan ikusi dugun
bezala- sei urte beranduago arte, 1998 arte, argia ez ikusi.

2% Deskribapen bitxia egiten du Juan Antonio Ginerek [2010a] 'euskaldun burugogor hau' 'El Correo'ko
bere kideburuek nola konbentzitu zuten han geratzeko haien ustez 'El Mundo'-ko proiektuaren
etorkizun gabea zelako.

bisualaren bikaintasunaren bitartez. Garai hartatik hona, presidente aritu dira, ordena
honetan: Juan Antonio Giner, Antonio M. Piqué, Maria Moya eta, gaur egun, Javier Errea.
1991tik aurrera, mintegi higikorrak antolatu ditu Europako zenbait hiritan zehar. Urtero
'Malofiej' sariak antolatzea da asoziazio horren aktibitaterik ospetsuena. 1993an,
Nafarroako bi irakaslek --Miguel Urabayenek eta Juan Antonio Ginerrek-- sari horiek
sortu zituzten sei urte lehenago hil zen Alejandro Malofiej infografista argentinarra
omendu nahian. Hala, 1993tik aurrera, Irufiean biltzen dira munduko infografistarik
onenak eta beren lanak aurkezten dituzte. Era informal batean, munduko 'Pulitzer'tzat
hartzen dira infografiaren arloan nazioartean®.

Urtero, profesionalik ospetsuenetarikoen talde batek betetzen du epaimahaia,
objektibotasuna bilatu nahian. Udaberrian, nazioarteko kongresu horretan, aurreko
urtean publikatutako infografikoak epaitzen dira. Sari horiek emateko, beharrezkoa da
epaimahaikideen gehiengoaren onespena. Sariak kategoriatan banatu ohi dira -
hedapenaren arabera, kolorea / zuri-beltzezkoa, maiztasuna, erreportajeen gaiak, etab..
Bereziki garrantzitsua dira 'portfolio'ei emandako sariak, non, infografiko bakar bat saritu
beharrean, profesional edo komunikabide baten urte osoko ibilbide edo joera profesional
osoa hartzen baita kontuan. Kongresu bakoitzaren ostean, irabazleen bilduma
publikatzen du 'SND-E'k. Hasierako edizioetatik orain arte, Espainiako, Argentinako eta
Estatu Batuetako egunkarietako infografikoak izan dira sarituenak.

2000. urteko ediziotik aurrera, infografiko inprimatuak ez ezik, komunikabide digitaletan
argitaratutako infografiko interaktiboei ere atal propioa ematen hasi zitzaien.

*1994ko edizioa: Jonas Dagson (Sweden Today), Howard Finger (Arizona Republic),
David Gray (Providence Journal), Nigel Holmes (Time), Pablo Sirven (Noticias / Buenos
Aires), Peter Sullivan (Reuters) eta Chris J.Walther (Suizako berrien agentzia).

1995eko edizioa: Stephen Kosslyn (Harvardeko Unib.), Tryggve Berg (Dagbladet / Oslo),
Hiroyuki Kimura (Tube Graphics / Tokio), Peter Sullivan (Reuters), Pegie Stark Adams
(Poynter Institutua), Nigel holmes (Time), John Grimwade (Conde Nast Traveler / New
York), Gonzalo Peltzer (Universidad Austral / Buenos Aires).

1996ko edizioa: Hiroyuki Kimura (Tube Graphics / Tokio), John Grimwade (Conde Nast
Traveler / New York), Norval Skreien (Bergen Tidende / Noruega), Corrie Parsonson
(Sidney Morning Herald), Miguel Urabayen (Nafarroako Unibertsitatea), Mario Tascén (El
Mundo), Deborah Withey (Dallas Time Herald)

1997ko edizioa: Carlos Mutto (France Presse), Kenzo Nakagawa (NDC Graphics / Tokio),
Miguel Urabayen (Nafarroako Unibertsitatea), George Rorick (Knight Rider Tribune),
Carsten Gregersen (Berlingske Tidende / Danimarka), Kelly Frankeny (San Francisco
Examiner), Tonia Cowan (Associated Press)

1998ko edizioa: John Monahan (Associated Press), Jonas Dagson (Knight Rider Tribune),
Bonnie Scranton (Newsweek Magazine), Miguel Urabayen (Nafarroako Unibertsitatea),
Emilio Deheza (Diario Reforma / Mexiko), Corrie Parsonson (Reuters), Nannette Bisher
(San Francisco Examiner), José Font (The Saint Petersburgo Times)

1999ko edizioa: Miguel Urabayen (Nafarroako Unibertsitatea), Ed Kohorst (The Dallas
Morning News), Andreia Caires (Semanario Veja / Brasil), Harris Siegel (Asbury Park
Press / AEB), Rie Jerichow (Berlingske Tidende / Danimarka), Charles Blow (The New
York Timess), Corrie Parsonson (Reuters), Jaume Serra (Clarin)

2000ko edizioa: Karl Gude (Newsweek Magazine), Miguel Urabayen (Nafarroako
Unibertsitatea), Corrie Parsonson (Reuters), Gonzalo Peltzer (El Territorio / Argentina),
Pablo Maria Ramirez (Recoletos), Viki Sizgoric (The Australian), Philip Green (The Sunday
Telegraph), Ann Dahl (Svenska Dagbladet / Suedia)

2001ko edizioa: Miguel Urabayen (Nafarroako Unibertsitatea), Corrie Parsonson
(Reuters), Lucie Lavaca (SND), Janet Michaud (Time), Armando Mendes (Correio
Braziliense), John Moses (News Limited PLC / Australia), Tomas Lampell (Svenska
Grafikbyran / Suedia)

30 2000's Best Infographics. Malofiej 9. Society for News Design - Espainiako Kapitulua, 111 or.

Ondorengo taulan adierazten dira 'El Correo' egunkariak lortutako 61 dominak
(brontzezko 33, zilarrezko 25 eta urrezko 3), infografikoak publikatu zituzten dataren
arabera ordenatuta. Aldi berean, Espainiako egunkari eta aldizkariek lortutakoak bereizita
agertzen dira, Bilboko egunkariak izandako pisu erlatiboaz nabarmentzeko gainontzeko
nazioarteko komunikabide inprimatuen aldean.

SND-ek xedatutako ‘Malofiej" sariak

2.- Infografikoa

2.1- Definizioa

José Manuel de Pablosek azaltzen duenez, 'infografikoa' Estatu Batuetatik datorkigun
hitza dugu, non 'information graphics' deitzen baitiote birjaiotako genero horri; hortik
'infographics' hitza dator, eta, hortik, gure '‘infografia' eta haren produktuak:
'infografikoak'; 'info' ere deitzen zaie edota infogramak —hau da; infografiko baten zatiak-
31, Definizio gisa, honela azaltzen zuen 1993an egile horrek: "...Informazioa irudikatzeko
sistema modernoa, ordenagailuz zein eskuz egindakoa, zeinek grafikoak eta testu
argitzaileak uztartzen baititu..."*?. Lau motatakoak dira infografikoak egile horren aburuz;
1.- Datu numerikoen errepresentazioa tauletan.

2.- Osotasun baten zatiak adierazten duen informazioa.

3.- Neurgarria den informazioaren gorabeheren jarraipena eta, azkenik

4.- Berezko Kazetaritza-infografikoak. Eta laugarren sail honetan sartzen du egileak
infografiko konplexu eta osoenak®.

Valero Sanchoren definizioari jarraituz, infografikoa "ekarpen informatiboa da; elementu
ikonikoak eta tipografikoak erabiliz egunkari idatzi batean egiten dena, gertakariak,
ekintzak edota gaurkotasuneko informazioak —-edota horien alderdirik
garrantzitsuenetarikoak- ulertarazteko zein ulermen hori errazteko, eta testu
informatiboarekin batera publikatzen da, batzuetan baita testua bera ordezkatu ere"
[SANCHO, 2000b; 2].

Hala ere, definizio horri kritikak egin dakizkioke. Hasteko, Cairoren ustetan, infografikoa
ez du zertan elementu tipografikorik nahitaez eraman behar [Cairo 2008, 21]. Berak
ematen duen definizio zehatzagoan, beste alderdi batean sakontzen da;
diagramatismoan. Haren definizio argi eta motzean, ‘'infografikoa' "datuen
errepresentazio diagramatikoa da", eta, jarraian gehitzen duen bezala, "Diagrama
formapean erakutsitako edozein informazio infografia dugu". Hori izango da haren
definizioaren ardatz nagusia; 'diagrama', eta diagramatzat hartzen dena: "multzo edo
sistema baten zatien arteko erlazioak erakusten dituen marrazkia".

Eta haren kritika horri jarraituz, infografikoak ez dute zertan egunkari idatzi batean
publikatu infografikotzat jo ahal izateko. De Pablosek (1998) ere agertzen duen bezala,
"...berdindu zein euskarritan gertatzen den bikotekidetza informatibo hori: papera,
plastikoa, pantaila... lokatza, pergaminoa, papiroa, harria...".

Peggie Stark-en esanetan®*, kazetaritza infografikoak "..artikuluan kontatzen diren
gertakizunak azaltzeko eta istorioa edota bere protagonistak testuinguru zehatz batean
kokatzeko hitzak eta elementu bisualen konbinaketa dira...".

Abreu Sojok gogorarazten duen bezala, gertatutakoaren 'bost W'ei erantzun beharko
lieke infografiak, eta, Leturiak gehitzen duen bezala, infografiko batetik informazio
nahikoa atera daiteke berria ere idazteko®®. Antzeko norabidean, Gofik [1998; 5]
gogorarazten digu infografikoa egitean, dokumentazioa 'berebizikoa' dela. "...Berez, bada
guztia... ".

31 De Pablos Coello, José Manuel (1998): Siempre ha habido infografia (3). Revista Latina de
Comunicacién Social, 5.

32 Vocabulario técnico recomendado. La Lagunako Unibertsitateko Udako Ikastaroa, 1993ko
uztailaren 19a. Adeje. 24. or.

33 Abreu Sojo, Carlos (2002b): ¢Es la infografia un género periodistico? - Revista Latina de
Comunicacién Social, 51.

34 Lecturas para redactores escépticos sobre qué diablos sea eso de la infografia. ‘Society of
Newspaper Design’eko Espainiako Ataleko dokumentazio infografikoa. Informazio Zientzietako
Fakultatea. Nafarroako Unibertsitatea, 1991, 2. or.

35 LETURIA, Elio. ¢Qué es infografia?, en Revista Latina de Comunicacién Social. 4. zk. 1998ko apirila,
1. or.

Raymond Colleren esanetan® infografikoa unitate espaziala da, non kode ikonikoak eta
berbalak uztartzen baitira informazio zabal eta zehatza sortu ahal izateko, non diskurtso
berbal hutsa askoz konplexuagoa bailitzateke eta espazio luzeagoa beharko bailuke.

Jordi Clapers' El Pais' egunkariko infografistak honela definitzen du infografikoa®”: "Berria
edota informazio (gertaera, ekintza edota kazetaritza-gai) baten errepresentazio bisual
eta sekuentziala".

Peter Sullivanen ustez [1987; 41], informazio grafikoaren erarik sinpleena argazki bat
gehi ikur, gurutze edo gezi bat da -hor zerbait adierazi edo indikatzeko-. Hala ere,
historiako lehen mapa eta lehen ‘infografikoa’ bereizten ditu.

Bere kode bisual ezberdinetatik hasita, hizkuntza-ikonikoak formen konbinazio anitz
ahalbidetzen ditu, bere helburua, irudikapena, lortzeko. Informatzerakoan, hainbat
adierazpen-aukera sortzen dira, eta horiek zenbait eredu edo estilo oinarrizko gutxi
sailkatzen ditu Colle irakasleak. Bere sailkapen horretan, honelako bost infografiko tipo
bereizten ditu: diagramak, 'iluminista' estiloko infografikoak, 'karto-infografikoak', lehen
mailako infografikoak eta bigarren mailako infografikoak®. Lehenengoetan, informazio
estatistikoko infografikoak sartzen ditu. Bigarrenean, testu idatziei gehitutako ikono
argigarri  hutsak  dituztenak®.  Hirugarrenean, geografiaren edo lekuaren
errepresentazioa. Laugarrenean, testu idatziekin aberastutako koadroak, eta, azkenik,
infografikoaren erarik osoenean, istorioak fasetan kontatzen dituztenak. Bukatzeko, eta
sailkapen horren kanpoan baleude bezala, 'Laburpen-koadroak' deritzen infografikoak
daude. Han, eta espazioa aurreztu gabe, grafiko horiek laburtu egiten dute testu baten
informazioa. Halaber, gutxiagotan erabiltzen dira, eta, normalean, erreportaje motatako
testuekin, horien forma eta estiloa egokiagoa baita halako laburpenekin laguntzeko.

Sancho Valero irakasleak honako adierazpen ausart hau egin du®’: "Ezin ditugu
infografiatzat jo zenbakiek edo testuek bakarrik osatutakoak, inolako marrazkirik gabe".
Haren ustez, irudi informatiboekin edo bestelako forma ikonografikoekin gertakizunak
kontatzearen asmoan dago muga. Halaber, egile horrek argi uzten du informazio idatzirik
gabeko infografiarik ez dagoela eta elementu definigarritzat jo dezakegula uste duela.

Mario Garcia irakaslearen aburuz, informazio grafikoak ez dira bakarrik marrazki politak
orrialdeak apaintzeko; "...idazleen, editoreen, ikertzaileen, ilustratzaileen, arte-
zuzendarien, diseinatzaileen eta artista profesionalen ahalegin handi eta zainduaren
ondorioa dira..." [1998; 4].

Leticia Borrasek aurkezten digun analisiaren arabera [2000, 6], erreferente askori buruz
egin daitezke infografikoak; hala ere, batzuk aproposagoak ditugu grafiko baten bitartez
adierazteko. Honako zortzi hauek identifikatu zuten:

-Kokapen fisikoa

-Kokapen geografikoa

-Ibilbide geografikoa

-Objektu baten estruktura

36 Colle, Raymond. Estilos o tipos de infégrafos. Revista Latina de Comunicacién Social. 12. zk. 1998ko

abendua. La Laguna. Tenerife, hemen aipatua: Abreu Sojo, Carlos (2002b) ¢Es la infografia un
género periodistico? - Revista Latina de Comunicacién Social, 51.

Clapers, Jordi. Los graficos desde fuera de la redaccién. Revista Latina de Comunicacién social, 9.
1998ko iraila.

Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko
abendua.

Julio Alonso infografistak adjetibo bera erabiltzen du testuaren irakurketa arindu edo errazteko
funtzio hutsa duten ikono eta sasi ilustrazioez betetako grafikoak direnen kasuan. Alonso, Julio:
Grafia. El trabajo en una agencia de prensa especializada en infograficos. Revista Latina de
Comunicacién Social, 8. 1998ko abuztua.

Valero Sancho, José Luis: La infografia de prensa. Revista Latina de Comunicacién Social, 30.
2000ko ekaina.

-Prozesuak

-Proportzioak

-Gertaera baten berri ematea
-Meteorologia

Hiru infografiko-eredu aurkezten dituzte Leticia Borrasek eta beste zenbait egilek,
grafikoen estruktura informatiboa analizatu eta gero [BORRAS, 2000; 7]: 'infototal,
'inforrelato’ eta 'infopincel’. Lehenengoak unitate informatibo osoaren antza du eta
erreportajearen itxura hartzen du. Bigarrena maizago agertzen da eta kronikaren funtzio
bera du. Hirugarrenean, ordea, ez da istoriorik kontatzen, informazio aldetik, eskasa da,
eta diseinu hutsa antza du. Deskriptiboa dela diote.

Estatistiken edozein aurkezpen era grafikok osatzen du infografiko bat [GARCfA, Mario.
1998; 3].

Abreu Sojo irakaslearen aburuz, 'grafiko' hitzaren erabilera hedatu zen estatubatuarrek
kazetaritza ikonografikoaren edozein manifestazio deskribatzeko erabiltzen dutelako
[2000a; 89]; hala ere, jarraian onartzen du gaztelaniadun askok erabiltzen dutela .
Londreseko 'Sunday Times' aldizkariak 1970eko hamarkadan 'explanatory graphic' hitza
erabiltzen hasi ostean, hitz ezberdin bana ere sortu zen grafiko mota ezberdinei deitzeko
[2000a; 90]. Gainontzeko egunkariek genero bisual guztiak izen berean nahasten
zituzten: 'graphic' [PELTZER. 1991; 192]. Geroago, 80ko hamarkadan, Estatu batuetan
sortu zen 'infographic' hitza eta egunkari espainiar eta latinoamerikarretan, 90eko
hamarkadan hasi zen erabiltzen; "...arazoa da batzuek hitz hori erabiltzen dutela irudiak
eta hitzak agertzen dituen edozein errepresentazio grafikori deitzeko...". [ABREU SOJO.
2000a; 90].

KRT agentziaren zuzendariak esaten zuen bezala; "...Informazioaren eta aurkezpenaren
arteko ezkontza dugu infografikoa...". [GARCIA, Mario. 1998; 3].

Barnhurstek honela deskribatzen du nolakoa izan behar duen infografikoak, editoreak
aintzat hartu behar dituen lau alderdi oinarrizkotan. Hala, gainbegiratu behar da grafikoa
honelako den ala ez: -Egokia, -Osoa, -Etikoa eta -Ondo diseinatua. Zuzentzaileak bere
buruari galdetu beharreko lau alderdi horietan datza grafikoaren perfekzioa: "...Hautatu
al zuen grafiko mota egokia artistak? Informazio guztia adierazten du? Datuak puztu ala
desitxuratu egiten ditu? Diseinua kalitate onekoa eta kazetaritza-arauen araberakoa
da?..." [BARNHURST. 1999; 4].

2.2.- Ilustrazioarekiko aldea

Ilustrazioaren funtzioa dotoretzea da, ez informatzea, baina hondo gisa ilustrazio bat
erabiltzen duen informazio testual bat bada, askotan, bi hitzak nahasten dira*!. Funtzio
ezberdin hori egozten diote nagusiki egileek.

Ildo horretatik, agian ebazpenik esanguratsuena Kevin G. Barnhurstena da, zera
baieztatzen duenean "...Datuak hain aspergarri edo hutsalak badira ezen ilustrazioa
behar baitute irakurlearen arreta deitu ahal izateko, agian, ez lirateke publikatu beharko
egunkarian..." [1999; 7]. Horregatik, estetikoa baino, kazetaritza-irizpidea da
inportanteena ilustrazioaren erabileraren inguruan.

Valero Sancho irakasleak kazetaritza-infografikoen funtzio informatiboa eta
'erabilgarritasuna'ren printzipioa behin eta berriz azpimarratu arren, zera dio osagai
marraztuei buruz: "...sentsazio estetiko edota osagarri artistiko horiek (nahiz eta
profesionalek gutxietsi, ez beharrezkotzat jotzen baitute) ez dituztenean ‘ere’,
infografikoek kalitate maila handia lor 'dezakete'..." [2000b; 7].

Michel Graféren ustez, egunkari batek hiru hizkuntza mota ditu, diagramazio harmoniatsu
eta dinamikoan komunikatu beharreko informazioaren berri emateko: testua, argazkia
eta infografia [1998; 1].

Leticia Borrasek infografikoen mamiei buruzko analisia egin eta gero [2000; 4], honako
lau ondorio hauek atera ditu irudiaren eginkizunari buruz: 1.-Infografikoek testua zein
irudia dute, eta bi elementu horiek integratuta daude. 2.- Biak neurri berean konbinatzen
dira. Batak bestearen gainean gailentasunik izatekotan, irudia izan ohi da nagusi. 3.-
Irudiak funtzio informatiboa betetzen du beti. 4.- Grafikoki, infografiak diseinu-autonomia
du orrialdearen barruan.

Ilustrazio bat ez da berez informatiboa, gogoratzen digu Oscar Gofiik, nahiz eta
infografiagileak "...noizean behin ilustrazioak marrazten ditugun..." [1998; 10]. Ildo
berean, Barnhurst irakasleak adierazten du batzuetan estatistikako grafikoa 'berpizteko’
grafistak ilustrazio bat sartzen duela. "...Hori ondo dago, baina arriskuak ere badakartza.
Batzuetan, informazioa dotoretu nahian, tintaren eta datuen arteko erlazioa aldatzen
da..." [1999; 5]. Geroago ere, zera esaten du: "...ondo diseinatutako grafikoak ez du
ilustraziorik behar, baina izan dezake. (...) Editoreak ekidin behar du ilustrazioak
informazioarekin topo egitea...". Haren ustez, ilustrazio onek ez dute irakurketa

oztopatzen, lagundu baizik.

Infografiaren eta ilustraziogintzaren arteko parekotasuna nabarmendu nahi du Eduardo
Pérez infografiagileak; hala ere, esan daiteke lortzen duen konbergentzia puntua oso
abstraktua dela: "...Ilustrazioak eta infografiak badute puntu bateragarria. Ontziaren
tamaina albo batera utzi eta kalitateari ematen diote lehentasuna..." [1999a; 3].

Barnhurst irakasleak ilustrazio handiko grafikoak kritikatzen ditu non informazioa 'ito' eta
txikitu egiten baita [1999; 7], eta, hala, espazioa alferrik galtzen. "...Zenbait koadro
grafikok espazio gehiegi hartzen dute informazio gutxi emateko. Egunkariko elementu
guztiek eraginkorrak izan behar dute, infografikoak barne...". Eta, jarraian, honako oreka
arau hau ematen du: "...koadroaren barruan, informazioak, gutxi gorabehera,
espazioaren erdia bete behar du...". Bereziki, berrietako orrialdeetan, non, haren ustez,
ilustrazioari eskainitakoa gutxienekoa izan behar baitu.

Sancho Valerok gogoratzen duen bezala, nabaritzen da infografistei gutxi gustatzen
zaiela grafikoetan argazkiak sartzea [2000a; 3], baina, askotan, elementu ikonikorik

Valero Sancho, José Luis. La infografia de prensa. Revista Latina de Comunicacién Social, 30.
2000ko ekaina.

onenak dira, informazioari ondo lotzen zaizkionean. Hala ere, gehitzen du,
ez dira nahitaez hobeak argazkiak dauzkatenean...".

...infografiak

2.2.1.- Arreta deitzeko gaitasuna

Richard Curtis 'USA Today' egunkari amerikarraren argazki- eta diseinu-zuzendariaren
arabera, publikoak "...lehenik, grafikoak irakurtzen ditu; batzuetan irakurtzen duen
gauza bakarra da..." [Leturia, 1998: 1].

Michel Gafrék honela adierazten du gaurko irakurleak eskatzen duen komunikazio zuzen
eta dinamiko hori: "...Testu 'sakrosantua'k parte bat bakarrik komunika dezake, gure
ingurunearen alderdi bat. Egun, eskola-liburuak irudiez beteta daude, grafikoez,
kronologiez, koadroez. Ondoren, irakurle-belaunaldi berri horiei ezin diegu informazio
gehiago transmititu tradizio idatzizko era linealez: sarrera, garapena eta ondorioa. Gure
irakurleek ez dute denbora ezta pazientziarik ere metodo horri jarraitzeko. Orduan,
gertakizun batetik hasita, beraren inplikazio guztiak bilatu behar ditugu, eta testua
zenbait unitatetan segmentatu; irudiak eta grafikoak gehitu multzo osoa eskaintzeko,
hala irakurleak orrialdean bilatu eta aukeraketa azkarrak egin ahal ditzan..." [1998: 2].

Leticia Borrasen ustez[2000; 3], komunikabide inprimatuek irakurle gehiago lortzeko,
zein gainontzekoekin lehiatzeko erabiltzen ari diren estrategia berrienetarikoa dugu
mezua irudiaren ikuspegitik fokatzea. Ildo horretan, Lesterek salatu egiten du zenbait
infografistak grafikoaren funtzio nagusia arreta lortzea dela sinesten dutela eta datuekin
aurkezpen-erroreak barkatzen dituzte [2006; 194].

Eduardo Pérez 'Coper'ek adierazten du Alejandro Malofiejen megagrafikoei 'Tiempo
Argentino' egunkariko irakurleek "...minutu batzuk eskaintzen zizkietela...", berak
Buenos Airesen pertsonalki konprobatu ahal zuenez [1999a; 3]. Eta Barnhurst irakasleak
honako hau dio grafikoen ilustrazioari buruz: "...Ilustrazio onak energia gehitzen dio
koadroari, orrialdean, hiru dimentsioko sentsazioa sortzen du eta irakurleen arreta

erakartzen du..." [1999; 7].

Internet bidezko komunikabideka irakurtzeari dagokionez, kontrako ondorioa ateratzen
zen Normah Mustaffak zuzendutako ikerketatik [MUSTAFFA, Norman. 2009]. Han, 24
ikasleren joera analizatu zen, pantailan mezu ezberdinez osatutako gerraren inguruko
berriak kontsumitzen zuten heinean. Argazkirik eta infografikorik zein horrelako
elementurik gabe egin zen esperimentua, eta egileek ezin izan zuten frogatu berriaren
kokapenak eragina zuenik irakurketa-joeran, ezta bi elementu horiek egoteak edo ez
egoteak ere*?,

Kevin G. Barnhurst irakasleak dio grafikoaren inpaktu bisualari tituluaren hitzek
laguntzen diotela. Berba astingarriek indarra gehitzen diote grafikoari. Hitz zein ilustrazio
sendoek tinta gehitzen diote koadroari, eta horrek ere laguntzen du deigarri izaten
[1999;7].

Egunkariaren orrialdearen testu zutabeen artean, bisualki gal liteke infografikoa.
Halakorik gerta ez dadin, Barnhurstek aholkatzen du grafikoaren arearen herenak,
gutxienez, tintaz beteta egotea. "...Gutxiago erabiltzen badute, tipografiaren 'ozeanoan'
galdu egiten dira..." [1999; 6].

42 Esperimentuak giza intereseko argazkiek nola eragiten zuten analizatzea zuen xede, nagusiki. Hala
ere, fotografiarekin batera informazioko grafikoak ere erabili zituzten, eta egileek ondorioztatu
zuten horien eraginik ez zela sumatu.

2.3.- Infografikoa genero gisa

Kazetaritza-generoen teoria baino lehenago jaio zen 'genero' kontzeptuaren definizioa,
literatura-teorian. Hala, René Wellek eta Austin Warrenek* honela ulertzen dute
"...kontzeptu araugarria da, azpiegitura eta konbentzioa, erreala eta efektiboa, testu
konkretuak une konkretu batean moldatu egiten baitu...". Martinez Albertosek
defendatzen duenez, literatura-generoekin gertatzen den bezala, Kazetaritza-ikerlariek
generoen existentzia agerrarazi dute**. Horrelako zerbait gehitzen du Pilar Diezhandinok
ere esaten duenean kazetaritza-generoei buruz "...idazleari idazten eta irakurleari
irakurtzen laguntzen dietela..."*.

60ko hamarkadan hasi zen agertzen 'kazetaritza-generoaren kontzeptua' [ABREU SOJO.
2000a; 36]. Handik hona, hainbat egilek jorratu dute. José Javier Mufioz dugu horren
adibide; haren iritziz, kazetaritza-generoak dira "... hizkuntza-ekoizpenaren zenbait
modalitate, egitura giza komunikabideen bidez hedatzen diren iritzi eta berri
ezberdinetara egokitu egiten dutenak..."*®. Hala, Martinez Albertosek honela definitzen
ditu "...ekoizpen literarioaren zenbait modalitate, edozein komunikabide kolektiboren
bitartez hedatzeko helburua dutenak..."*’. Bestalde, Lorenzo Gomisek azpimarratzen du
denboraren poderioz pixkanaka sortuz joan direla, zera esatean: "...Hedabideetan
egindako lan kolektiboaren esperientziaren sedimentazioa islatzen dute generoek.
Mezuaren hartzaileraino era azkar eta seguruz heltzeko gaitasunak, eta menperatze
tekniko horrek bereizi egiten ditu kazetari profesionala dena eta ez dena..."*®. Haren
ustez, hain erabilgarriak dira kazetaritza-generoek ezen lanbidearen pedagogiarako
ezinbestekotzat jotzen baititu. Baina Leticia Borrasek azaltzen du [1998; 3] oraindik ez
dagoela adostasunik egileen artean informazioa aurkezteko formak sailkatzeko moduaren
arabera. Abreu Sojoren arabera, postmodernitateak generoen garbitasunaren arazoa
desagertu egiten da, "...gaur egun onartzen baita kategoria ezberdinak nahasi egin
daitezkeela, baina hori ere erlatiboki ulertu behar da..."; izan ere, haren ustez, nahiz eta
forma hibridoak agertu, zati bakoitzaren esentzia mantentzen baita [2000a; 11]*.

Josep Maria CasasuUsen iritziz, Kazetaritzaren kazetaritza-generoen teoriak produkzio
literarioa sistematizatzen laguntzen du, metodo induktiboaren bitartez diseinatutako
prototipoen bitartez. Haren ustez, teoria horren oinarri teorikorako kazetaritza-
praktikaren "proiekzio analitiko eta praktiko"tzat jo behar da. Praktika horren dimentsio
objektiboa eta subjektiboa uztartuz, lau ataletan banatutako generoak aurkezten dizkigu;
informatiboak, interpretaziozkoak, argumentuzkoak eta instrumentalak®. Halaber,
erabilgarriak dira profesioa irakasterakoan, baina, horretaz gain, idazkera-ereduak
osatzen dituzte, eta horien betebehar nagusia publikoaren beharrizan informatiboak
asetzean datzan.

43 Wellek, Rene; Warren, Austin (1982). ‘Teoria Literaria’. Madril: Gredos. 271. or.

44 MARTINEZ ALBERTOS, José Luis (1983). ‘Curso general de redaccién periodistica’. Bartzelona:
Mitre, 272. or.

45 Diezhandino, Pilar (1994). ‘El quehacer informativo’. Bilbao: Euskal Herriko Unibertsitateko
argitalpen zerbitzua, 80. or.

46 MUNOZ, José Javier (1994). ‘Redaccién periodistica. Teoria y Practica’. Salamanca: Libreria
Cervantes, 121. or.

47 MARTINEZ ALBERTOS, José Luis (1983). ‘Curso general de redaccién periodistica’. Barcelona:
Mitre, 36. or.

48 GOMIS, Lorenzo (1997). ‘Teoria del Periodismo. Cédmo se forma el presente’. Bartzelona: Paidds
Comunicacioén. 44. or.

49 Abreu Sojok 'El Nacional' egunkariko 'Feriado' gehigarriaren kasua aipatzen du. Joera apurtzaile eta
lotsagaberekin jaioa, itxura tradizionalera bueltatu behar zuen biziraun ahal izateko [2000a; 37].
50 CASASUS, Josep Maria; Nufez Ladeveze, Luis (1991). Estilo y géneros periodisticos. Bartzelona:

Ariel, 91.-92 .or.

2.3.1.- Sailkapenak

Abreu Sojo irakasleak infografien honako sailkapen hauek proposatzen ditu [2000a; 74-
77].

-Erabilitako teknikaren arabera, eskuz edo ordenagailu bidezko infografikoak bereizten
ditu. Hala ere, Sojok esaten du nahiz eta konputagailua erabili, infografiko guztiek
artisautza-osagarria badutela ,"...artistak beti artisau-eran sartu beharko baitu bururatu
zaion ideia hori..." [2000a; 74].

-Estetika nagusiaren arabera, zuri-beltzezkoa edo kolorezkoak izan daitezke.

-Xedearen arabera De Pablosek aurkeztutako lau motak aipatzen ditu: geografikoak,
istripukoak, kronologikoak eta posibilitatekoak (DE PABLOS. 1991; 168 eta 1992; 74).
-Morfologiaren arabera, Peltzerek [1991; 135-136] egindako honako zatiketa hau
aurkezten digu: bistakoak, planokoak, mozketakoak eta ikuspegikoak.

Miguel Urabayen [2001, 2 or.] Nafarroako Unibertsitateko Irakasle Emerituak ‘Egiturako’
infografikoak bereizten ditu; horrelakoetan, objektu edo tramankulu baten ebaki
imaginarioa egiten zaio, haren barneko zatiak erakutsi ahal izateko. “Imaginazioaren
begiek bakarrik ikus zezaketena erakusten dute horrelako infografikoek”.

2.4.- Megagrafikoak

Egungo infografiak bitan banatzen dira Eduardo José Pérez infografistaren esanetan; alde
batetik, eguneroko lanak -ordu gutxi batzuetan egiten direnak, horiek bertigoa, akzioa
eta nerbioak dira- , eta, bestetik, megagrafikoak, epe arrazionalagorekin planteatu eta
egiten direnak. Bietan, "...denbora eta lan-teknikak erabat ezberdinak dira..."[1999b; 1],
nahiz eta beti helburu bera izan: "sinpletasunez eta era argian informatzea".

Mario Garcia irakasleak zentzu peioratiboan erabiltzen zuen 'Megagrafiko' hitz bera 80ko
hamarkadan publikatutako zenbait infografikoren tamaina eta mezu konplexuegiak
kritikatzeko [1998; 6]. Haren ustez, '1-2-3' izeneko estrategia darabilten grafikoak dira
onenak, hau da, hiru aktibitate bakarrik deskribatzen dituztenak, eta ez hainbat puntutan
zatitu beharrekoak, zenbatzeko beharra ere badutenak. Ildo honetan, George Rorick KRT
agentziako zuzendariaren hitzak aipatzen ditu. Hark ere zenbait megagrafiko kritikatzen
ditu 'beldurgarriak' suertatzen baitzaizkio irakurleari, "...testu-zutabe amaiezinekin gerta
litekeen bezalaxe...".

Eduardo Pérezek aipatzen du 1980ko hamarkadan prentsako megagrafikoak kritikatu
zirela irakurleari informazio mordoa ematen saiatzean informazioa nahasgarri eta
ulertezin bihurtzeagatik [1999a; 3].

Kontzeptu hori ere erabiltzen du Eduardo Pérez 'Coper' infografistak Alejandro Malofiejen

infografikoak definitzeko [1999a; 2], "...nahiz eta garai hartan honela ez ziren
deitzen...".

2.5.- Hizkuntza grafikoa prentsan
2.5.1.- Orotarikoak

Barnhurstek iragartzen duenez, "...mundu guztiak onartzen du pentsamendua bi eratan
agertzen dela; irudia edo marrazkia, eta hitza. Alde batetik, hitzak modu batez
komunikatzen du, eta irudiak, beste batez..." [1999; 1]°.

Valero Sanchok esaten digunez, egungo publikoak pantailen bitartez ikasten du, eta
egunkariaren irakurlea ikus-entzunezko sistemen informazio bisual eta ikonikoetara
ohitzen ari da [1999; 5], eta horrek ere bultzatu du komunikabideak komunikazio-
kontsumo testuinguru berri horretara egokitzea [2000a; 1].

Raymond Colle irakasle txiletarrak bereizketa oso argia egiten du bi hizkuntza mota
horien artean, berbalaren eta bisualaren artean®2. Aipatzen du agerikoa dela biok elkar
osatzen dutela. Lehenengoa analitikoa da; denboran ordenatzen diren faseetan zatitu eta
konparatu egiten du, eta zati horien analisitik eta haien loturaz dator ulermena.
Hizkuntza bisuala, ordea, "sintetikoagoa da, begi-bistatik atzematen den formak bere
osotasunean du zentzua. Ulermen-prozesuak, hemen, kontrako norabidea hartzen du;
multzotik hasten da, eta, gero, zatiak ikertu. Baina bildumaren atzematea berehalakoa
da; unean bertan lortzen da, zatien analisia baino lehen eta independenteki...". Hala ere,
ulermen bat-bateko horrek sintaxi-arau batzuek aplikatzea dakar -hizkuntza berbalaren
arau gramatikalekin gertatzen den moduan-, baina arau horiek batzuetan ez dira
ezagutzen edo txarto aplikatzen dira, eta, horren ondorioz, ilustrazioek, mapek eta
eskemek ez duten beren funtzioa betetzen, eta, hala, irakurleak analisi-esfortzu
handiagoa egin behar du hizkuntza formalarekin baino. Hizkuntza grafikoaren sintaxi-
arau horiek 'Gestalt' eskolaren 'Formaren teorian' azaltzen direnak dira. Eta honela
adierazten du Barnhurstek koadro grafikoen ezaugarririk onena, 'sinpletasuna'z hitz
egiten duenean: "...Haren ideia nagusiak, hau da, haren zentzuak, berehalako argitasuna
izan behar du..." [1999; 7].

Infografiaren arrakastaz, Valero Sanchok esaten zuen "...teknologiaren eta kultura
ikonikoaren arrakastan pentsarazi..." egiten ziotela [1999; 2], bereziki irakurtzen ohitura
gutxi zuten pertsonek, baina irudiak deskodifikatzen ohituagoa zeudenek. "...Istorioak
grafikoki kontatzeko beharra gero eta handiagoa da komunikazioan, bereziki aro
honetan; izan ere, askoren ustez, duen tendentzia grafikoa bisuala da literala baino;
gauzak gainbegiratu batez ulertzea, konplexuak izanda ere, eta horrek ekartzen du
hizkuntza berri bat agertzea: bisuala eta nahiko konplikatua gauzatzeko, egun behar den
komunikaziorako...". Barhurst irakasleak zenbait adibide ere ipintzen ditu non, historian
zehar zientzia-teoriak edota -aurkikundeak aurrera ateratzeko, zientzialariek eta ikerleek
hizkuntz grafikoa erabili behar izan baitute®.

De Pablos irakasleak ikerketa bat eraman zuen aurrera infografikoen eragin
komunikatiboa neurtzeko [DE PABLOS, 1999: 219]. Irakurleak berri bat nola ulertzen
duen ikertzeko, La Lagunako Unibertsitateko (Tenerife) ikasle batzuk hiru taldetan
banatu, eta, haien artean, gertakari beraren esplikazioa banatu zen hiru orrialde mota
ezberdinetan adierazita. Lehenengoak testua bakarrik zekarren, Osagai grafiko guztiak
kenduta (infografia eta argazkia), eta haiek utzitako hutsunea beste testu batekin bete

! Artikulu horretan, egileak problema logikoa planteatzen du adibidea ipintzeko; egun batean mendira
igo eta ondorengo egunean jaisten den monjearena. Planteatzen duen galdera interesgarriari
soluzioa emateko, era grafikoan bisualizatu behar da nahitaez informazioa.

52 Colle, Raymond. 'Estilos o tipos de infégrafos'. Revista Latina de Comunicacién Social, 12. zk.
1998ko abendua.

53 Hala, aipatzen du Da Vinciren zein Thomas A. Edisonen marrazkiekin batera, Einstein, Nikola Tesla
edota James D. Watson zientzialariek teoriak eta aurkikundeak garatzeko behar zituzten ideia
bisualak [Barnhurst, 1998; 4], baita Rene Descartes filosofoak ere [1999; 3]

zen-. Bigarrenak testu nagusi bera zuen eta argazkia ere mantendu zen. Hirugarrenean,
testu nagusia eta infografia irakur zitzaketen. Galdetegi bati erantzun ostean, egiaztatu
nola hirugarren motako orrialdea jaso zuen ikasle taldeak hobeki ulertu zituela berriaren
mamia eta xehetasunak*.

Abreu Sojo irakasleak kazetaritza-irudiren honako sailkapen hau iradokitzen du haien
ikonotasun-mailaren arabera, zortzi ataletan [ABREU SO0JO. 2000b; 5], txikienetik
handienera ordenatuta:

0.- Taulak eta testu-kutxak

1.- Organigramak

2.- Estatistika grafikoak

3.- Piktografiak

4.- Karikaturak eta marrazki sinbolikoak
5.- Mapak

6.- Marrazki errealistak

7.- Zuri-beltzezko argazkiak

8.- Kolorezko argazkiak

Hala, infografiko motak zenbait mailaren artean daude.

Barnhurst irakasleak dio gaitasun bisuala pixkanaka garatuz doala [1998; 2] eta hori hiru
mailatan zehar gertatzen dela:

1.- ‘Hautematea’. Oinarrizko maila dugu hori. Komunikazio bisuala hauteman
dezakeen pertsona konturatzen da mezu bisualak existitzen direla: egunkarietan,
arte-munduan, eta eguneroko gauzetan. Balioetsi ere egiten ditu, eta pentsatzen
du gauza bisualak nola eragin edo aldatzen duen ingurunean. "...Maila artistiko
hori erdietsi duten erredaktoreek, nahiz eta forma bisualaren hizkuntza ez
menperatu, artistaren lana bultzatzen dute egunkarian...".

2.- ‘Funtzionatzea’. Alfabetatze bisualaren bigarren maila horretan aritzen denak
badu gaitasuna komunikazio grafikoaren elementuak eta estruktura
identifikatzeko. "...Elementuen espresibotasuna identifika dezake. Forma
bisualak bere kazetaritza-eginkizunean nola funtzionatzen duen dakiten
erredaktoreen egunkarietan, etengabeko elkarrizketa gertatzen da, eta horrek
mezu interesgarriagoak ekoizten ditu; ondoren, egunkari biziagoa aurkitzen
dugu...". Eta bigarren maila hori lortu behar lukete kazetari guztiek.

2.- ‘Komunikatzea’. Mailarik altuena dugu hori, eta, hor, diseinatzaileak eta
infografistak ditugu. Haiek mezu bisualak komunika ditzakete estilo egokia era
kontzientean hautatuz. Komunikatzaile bisualek lortzen dute maila hori"...urte
askotako entseguen ostean, intuizioa garatuta. Kazetari gutxik erdiesten dute
maila hori, baina, Europako eta Estatu Batuetako hainbat egunkaritako arte-

departamentuetan, infografista-kazetariek egiten dute lan...". Editorerik onenak
bigarren mailan aritzeko kapazitatea dute eta horrelako artista kontratatzen
dituzte.

2.5.2.- Irakurketa-ordena

Barnhurstek gogoratzen digu Mendebaldeko kulturako irakurleok goitik behera eta
ezkerretik eskuinera hasten garela orrialdeari behatzen [1999; 7].

Grafikoa osatzen duten osagarrien artean, hierarkia bisual bat egon behar du garrantzi
informatiboarekin batera eta irakurketa-ordenarekin bat etorriz [BARNHURST. 1999; 7].

Antzeko esperimentua eraman zuen aurrera Minervini irakasleak hezkuntza orokorreko ikasle
gazteen talde batzuekin, eta, 2005an publikatutako emaitzen arabera [MINERVINI, 2005, 3],
emaitzek ere frogatu zuten laguntza grafikoari esker gai konplexu baten inguruko ulermena -giza
genoma zen kasu hartan- zein interesa ere handitu egiten zela nabarmenki gazteen artean.

2.5.3.- Infografikoen testuak

Julio Alonsoren esanetan, infografikoen testuak "irakurtzeko" dira. Haren ustez,
osagarriak izan arren —eta, oro har, “behar bezala zaintzen ez diren arren”-, testuak ezin
daitezke adornutzat, dekoraziotzat edo betetze hustzat hartu. "...Osagarria izateak ez du
esan nahi garrantzirik ez dutenik..."*>. Horregatik, araua bete egiten dute: infografiko
baten testuak era ordenatu eta errazenean irakurtzeko kokatu behar dira. Ordena horri
buruz, zenbait arau sinple ematen ditu. Garrantzi handienetik txikienera, goitik behera,
ezkerretik  eskuinera, tipografia lodi edo pisu handienetik  txikieneraino.
Irakurgarritasunak, ordea, faktore horiekin guztiekin erlazionatua egoteaz gain beste
batzuk ere hartzen ditu: letraren diseinua, gorputza, lodiera eta zutabeen tamaina, eta
letra arteko, hitz arteko eta lerroen arteko espazioa, kasurako. Errekurtso tipografiko
guztiak erabiltzen jakitea ere kontuan hartu behar da. Horien guztien artean, bat
azpimarratzen du Julio Alonsok: espazio zurien erabilera.

Honako hamabost arau zehatz hauek ematen ditu testu-kutxen erabilerari buruz:

1.-Erabilitako familia tipografiko bakarra 'Helvetica' kondentsatua dugu. Batzuetan,
iruditxoak (izarrak, zirkulutxoak, etab.) margotzeko, 'Zapf Dingbats' ere
erabiltzen dituzte. Batez ere, testua eta marrazkitxoa aldentzea saihestu nahi
denean, hala kutxa berean bidaiatzen baitute testuarekin batera.

2.-'Helvetica' tipografiaren kasuan, batzuetan letra lodi -'negrita'- edota 'bold'
izenekoak erabiltzen badira ere, kontu handiz erabiltzen dira, moderazioa eta
beti irizpide bat kontuan hartuta. Errekurtso hori ezin da maizegi erabili, bestela,
kontrako efektua sor baitaiteke. Horrenbeste nabarmendu nahian, azkenean ez
baita ezer nabarmentzen.
Hala ere, letra lodia nahitaezkoa da testua negatiboan agertzen denean; letra
zuria hondo baten gainean, adibidez.

3.- 'Oblique' edo etzana izeneko aldaera infografikoaren iturriak adierazteko -
bakarrik erabiltzen da, zailagoa baita irakurtzeko. Baina zenbait egunkaritan,
neologismoa, barbarismo edota irudizko adieran erabiltzen den hitza markatzeko
erabiltzen da estilo hori. Grafian, komatxo sinpleen bitartez adierazten da hori.

4.- Testu oso laburrekin ez ezik (bizpahiru hitzetakoak, mapa baten toponimoak
adibidez), gutxienez, 9 puntukoa da testu minimoa.

5.- Hitzekin batera doazen sinboloek (parentesiak, komak, etab.) tipografia
ezaugarri berak eraman behar dituzte.

6.- Testuak albo batean justifikatuta egongo dira beti, eta, ahal bada, ezkerreko
aldean. Erdian justifikatuko da hiru lerro baino gutxiagokoa bada bakarrik, eta
eskuinean beste aukerarik ez dagoenean.

7.- Testu baten hitzek irudi baten siluetari jarraitzen badiote eta horrek lerro
guztiak ezkerretara lerrokatuta joatea eragozten badu, orduan, eskuineko
lerrokatzea erabil daiteke.

8.- Hitzak ezin daitezke erditik zatitu lerroaren amaieran.

9.- Esaldi bat ez da lerro anitzetan zatitu behar, ulermena ez zailtzeko, eta ez dute
zabalera bereko lerroak izan behar. Ideiala, bi lerro badira, luzeena lehenengoa
izatea da. Halaber, lerro anitz ateratzen badira, ez genuke eskailera-efektua
sortu behar.

10.- Lerroarteko distantzia ezin da letraren tamaina berekoa edo txikiagokoa izan.
Gutxienez, puntu bat edota bi gehitu beharra zaio.

5> Alonso, Julio: Grafia. El trabajo en una agencia de prensa especializada en infogréficos. Revista

Latina de Comunicacion Social, 8. 1998ko abuztua.

11.- Letra arteko espazioei dagokienez, bi kasutan bakarrik onartzen da horiek
aldatzea. Izenburuetan edota hitz gutxietako testu kutxetan, adib.: toponimoak
mapa batean.

12.- Paragrafoek ere tartea behar dute. Bizpahiru puntutakoa, hain zuzen.

13.- Testu laburreko paragrafoak izan ezik (lauzpabost lerrotakoak gehienez),
konposizioaren lerroen luzeerak hitz kantitate ertaina finkatzen du (gutxienez
hiru eta gehienez hamabi).

14.- ‘Tartekia’ goitik separatu behar da (berez, behetik datorren testuari dagokio
beti, eta horrekin lotuta mantendu behar da).

15.- Paragrafo hasierak ez dira ‘sangratu’ behar.

Eduardo José Perezek infografistak deskribatzen du grafikoen testuak prestatzean zein
irizpideri jarraitzen zien. Inolaz ere, ez dira zati solteak balira bezala tratatu behar dira,
orrialdean zehar ordenarik gabe botata baleude bezala, haien artean era koherente
batean batuta baizik [1999b; 4] "...Beti ondo neurtuak izan behar dute, sinpleak eta,
beti, didaktikoak. Istorio bat gorpuztu behar dute, argumentu bat honako hiru zutabe
hauetan oinarrituta: Sarrera, haria eta bukaera...". Baina aldi berean, grazia, gatza,

originaltasuna eta estilo pertsonalarekin ere.

Erredakzio-elementu guztien (tituluak, titulu-aurrekoak, azpitituluak, sarrerak, tartekiak,
argazki-oinak, laukiak, etab.) tipografia-aukerak, harmonizatu egin behar dira "...erloju
baten mugimenduen zehaztasunarekin..." [GAFRE, 1998: 3].

2.5.4.- Orrialdearekiko erlazioa eta diagramazioa

Egunkarien diagramazioa definitzean, Barnhurstek dio [1998; 6] epizentroa dela, hor
mamia eta forma uztartzen baitira; "...Diseinatzaile grafikoak ohituta daude orrialde
osoko diagramazioan pentsatzen, liburuen, 'afixen', eta aldizkarien diseinutik jaio zen
lanbidea delako, eta azal oso baten gainean gai bakarra lantzen da. Gauza bera
gertatzen da iragarki baten mugatutako koadroaren arearen barruan. Baina, prentsan
(...), orrialde osoa -nahiz eta egunkariaren nortasuna sumatzen laguntzen duen-
zentzurik gabe geratzen da joera hori, mezu indibidualak, eguneko berriei dagozkienez.
Kazetariak artikulu bakoitzaren diagramazioan pentsatu behar du baita nola erlazionatzen
diren haren mamia eta forma. Egunkariaren editoreen eta diseinatzaileen ustez, berri
bakoitzaren diagramazioak orrialdearen diagramazio osoaren gainetik egon behar du.
Bigarren maila bisualean ['funtzionatze'-mailan] murgiltzen den editorea mezu
bakoitzaren diagramazioan kontzentratzen da, eta, hala, orrialdeak ezberdinak dira
egunero, berri horiek ezberdinak diren heinean. Editorearen formazio bisualak laguntzen
dio lan horretan...".

Infografiko inprimatu gehienak testu idatzi nagusi baten laguntzaile gisa agertzen
zaizkigunez, eztabaida sortzen da: ea bietan informazioa errepikatu behar den ala ez.

Julio Alonsok oso argi uzten digu praktikan datuak bietan -testu idatzian zein
infografikoan—- errepikatuko direla®®, baina errore horren arrazoia, beraren ustez, zera
da: "...subkontzientean dagoen ustea; hau da, bakarrik hitz idatziak baliogarriak
direla...".

Argazkiarekiko erlazioari buruz, De Pablosen ustez, bi kasutan gertatzen da infografia eta
fotografia arerio izan beharrean elkarkide beharrezkoak suertatzea®’; "...alde batetik,

Alonso, Julio. 'Grafia. El trabajo en una agencia de prensa especializada en infograficos'. Revista
Latina de Comunicacion Social, 8. 1998ko abuztua.

De Pablos Coello, José Manuel (1998): Siempre ha habido infografia (3). Revista Latina de
Comunicacién Social, 5

erredakzioraino argazkirik heltzen ez denean; beraz, ez dago fotografia argitzeko
aukerarik, eta besteetan, nahiz argazkia egon, hain elementu analogikoa izan arren, han
ikusten duguna interpretatzeko ezinezkoa denean, eta ez duenean ezer berririk ekartzen.
Irudi mikroskopioak edota espaziokoak kasu...". Testu idatziarekiko erlazioaz, Valero
Sancho®® irakasleak onartzen du interes osokoa dugula baldin eta infografia ekintzak
ulertzeko balio badu informazio gehigarririk behar izan gabe, eta, halaber, "...ez
beharrezkotzat jo dezakegu baldin eta ezer berririk ekartzen ez badu eta testu
nagusiarekin gainjartzen bada, horrek distortsioak eta disfuntzioak ere sor baititzake
gertakizunen edo ekintzen azalpenean...".

8 valero Sancho, José Luis. La infografia de prensa. Revista Latina de Comunicacién Social, 30.
2000ko ekaina.

2.6.- Infografikoaren zatiak

Elio Leturiaren ustez® infografikoa osoa izan dadin, honako bost elementu hauek izan
behar ditu: Izenburua, testu esplikatzaile bat, informazio-gorputza, iturria eta egilearen
kreditua. Tituluak zuzena izan behar du, ahal bada sintetikoa eta koadroaren mamia
azaldu, era labur batez. De Pablosek adierazten duen bezala, titulurik gabe ere ager
daiteke infografikoa, literatura-masa handiago baten parte gisa aurkezten bazaigu, eta
horrek osotasunezko titular propioa badu®®. Egokia badirudi, eta estilo liburuaren
arabera, tituluarekin batera, azpititulua ere egon daiteke, baina azpielementu hori beti
hautazkoa da, egile horren aburuz. Testu esplikatzaileak laburra izan behar du.
Infografikoa ulertzeko irakurleak behar izan dezakeen informazio guztia ematea da haren
funtzioa. Hau da, grafikoaren gorputzak azaltzen ez duen guztia, testuak esplikatu
beharko du. Hirugarrenez, infografikoaren gorputza koadroaren esentzia da, informazio
bisuala; barrak, tarta, eboluzio-lerroak, mapak, etab. Horrek ere behar ditu testuak,
etiketen bitartez informazio hori ordena emateko eta azalpenaz hornitzeko; zenbakiak,
datak edota hitz deskribatzaileak. Egile gehienek gogorarazten dute infografikoaren
gorputzaren eta berriaren testuaren artean ez dela erredundantziarik egon behar.
Laugarren elementu beharrezkoa iturria da, zeinek adierazten baitu nondik lortu den
aurkeztutako informazio hori guztia, haren jatorria. Azkenik, kredituak infografiaren egile
edota egileak adierazten ditu, bai eta errealizazioan zein ikerketa lanetan lagundu
dutenak ere. Tipografia txiki batez idatzita, haren kokapenak ez lioke irakurleari arreta
galarazi behar.

Barnhurst irakasleak dio grafikoak sei zati dituela. Egile horrek 'gorputza', alde batetik,
eta 'adierazleak' bestetik bereizten ditu. Gainera, inprimatuta egon ez daitekeen beste
elementu bat aipatzen du: 'sarea' (malla) [1999; 5].

a) Izenburua

Osagarri nahitaezkotzat jotzen du Sancho Valerok titulua infografikoetan. Elementu
minimo hori gabe, grafikoa "...aurkezteke geratzen zaigu, eta komunikazio sartze-aterik
gabe geratuko balitz bezala. Formalki, sarrera-elementua da eta mamiaren
mugarriztatzailea; titulua ikusgarria da eta, aldi berean, infografikoaren koadroaren
barruan kokatu behar da, normalki goiko aldean, nahiz eta batzuetan errotulu gisa
kamuflatuta ere agertzen den..."®'. Geroago ere [2002; 6], ideia hori nabarmentzen du,
eta esaten du infografikoek gainontzeko irudietatik bereizten duen elementua dela
titulua. Ondo landuta dagoenean, komunikazio horren mamia islatzen du. Barnhurstek
gogoratzen digu titulu hori ez dela albiste batena bezalakoa [1999; 4]. "...Tituluak ez
darama beti aditzik. Oso hitz gutxi daramate eta oso deigarriak dira. Ez dira kategoria
orokorrekoak, hau da, ez dute adierazten bakarrik koadro grafikoak daraman
informazioa. Oso espezifikoa da eta arreta deitu behar du asko...". Halaber, titularraren
deigarritasuna azpimarratzen du egile horrek, eta hitz astingarriez idazteko aholkua
ematen ere [1998; 6].

b) Testuak

Datuen azalpen osoa dakarte testuek, baita bere esanahia esplikatu ere. Barnhurstek dio
testuak ez duela beti esaldi osorik behar, eta honako irizpide hau ematen digu: [1999; 4]
"...Testuak ebazpen bat edo bi baino gehiago behar baditu, egunkariko irakurlearentzat
konplikatuegia izango da...". Halaber, bi alboetatik ‘pika’ bateko espazio huts bana (4,2
milimetro inguru) utzi behar dela behar bezala irakurgarriak izan ahal izateko.

c) Gorputza
Hemen informazioa dator. Datuak 'Informazio multzo'etan datozela dio Barnhurst.
Honela, taldeka datozen datu multzo hauek 'sarean' ordenatzen dira. [1999; 4]

59 Leturia, Elio: ¢Qué es infografia? - Revista Latina de Comunicacidn Social, 4. Apirila 1998.

8 DE PABLOS, José. La infografia, el nuevo género periodistico en Estudios sobre tecnologia de la
informacidn. Editorial Sanz y Torres. Madril, 1991. 82. or.

®1 valero Sancho, José Luis. La infografia de prensa. Revista Latina de Comunicacién Social, 30.
2000eko ekaina.

"...Adibidez, meteorologia-mapek bi informazio multzo dakartzate. Alde batetik lekuak,
maparen lerro eta mugekin adierazita, eta, bestetik, tenperaturak edo aurreikuspenak
kolore edo ilunen bitartez adierazita...". Eta honelako muga ezartzen du Illinoiseko
Unibertsitateko irakasleak; koadro grafiko batek ezin du inoiz zazpi informazio multzo
baino gehiago izan. Aldagai gehiago transmititu beharrean, ulertezina suertatuko baita

irakurlearentzat.

d) Sarea

Grafikoaren barruan, lerro zeharkakoek osatutako sarea dugu malla. [BARNHURST,
1999; 4]. Hark koadro grafikoetan eskalak adierazten ditu. 'Fiebre' edo eboluzio
motatako grafikoan agerikoa da oso, baina beste motetako infografikoetan, zailagoa
dugu nabaritzea. "...Batzuetan ikusi ez arren, sarea beti dago koadro grafikoetan...".
Adibidez, tauletan zutabeak eta lerroak zatitzen dituzten marrak dira. Mapan eta
diagrametan, sarea, ordea, eskalaren eta marrazkiaren perspektiban edo kartografian
aurkitzen dugu. "...Ezkutatuta egon nahiz ez, sareek zenbakizko datuak kontrolatzen
dituzte..." [1999; 5]. Hala ere, onartzen du sarearen proportzio perfektuak finkatu ezinak
direla®?. Horrek Tufteren testuinguruaren inguruko printzipioaren garrantzia gogorarazten
digu®®. Infografikoa egiten duen kazetariak zein berrikusten duen editoreak ere ikusi
behar dute sare horrek informazioa puzten duen ala ez. "...Informazioa aldatzen baita
sarea zeroan hasten ez denean, edota eskalak salto egiten duenean edo unitate finko eta
erregularrik ez duenean..."[1999; 6]. Halaber, gogorarazten digu zenbait irakurlek
arazoak izan ditzakeela sareak marra gehiegi baditu.

e) Adierazleak

Informazioaren zati bakoitza definitu eta seinalatu egiten dute adierazleek. Kevin G.
Barnhurskek dioenez, "...Haiek gabe, datuak eta neurriak ezin daitezke ulertu"..." [1999;
5]. Editoreak begiratu behar die, gramatikalki zuzenak diren ala ez baieztatzeko. "...Ondo
kokatuta egon behar dute, argitasunez eta erraztasunez irakurri izan ahal izateko.
Eskala-adierazleek, adibidez, dagozkien datuekin ahalik eta hurbilen egon behar dute.
Hala, irakurleak ez du grafikoa bisualki zeharkatu behar (...). Batzuetan, hobe da
adierazleak zutabeen alboan kokatzea eskala erabili baino..." [1999; 5].

'Errotuluak' deitzen die Valero Sanchok kazetaritza-infografikoan- irudiei laguntzen
agertzen diren testu-kutxak txikiak badira -batzuetan hitz bakarrekoak. "...Unitate
ikoniko oinarrizkoen izenak ditugu, ohikoak mapetan; beharrezkoak dira marrazkietan
bere nortasuna finkatu eta anbiguetaterik geratzen ez dela ziurtatzeko...".

f) Irudi-testua

Sanchez Valerok adierazten du askotan irakurlea ez dagoela ohituta halako sinbolo berri
gogaikarri eta neketsu horiek irakurtzen, beraz, ikonikoki adierazi ezin daitekeena irudi-
testu osagarrien bidez azaldu behar da, bere esanahia argitzeko. "...Irakurketa ikoniko
eta linguistikoek 'ikusgaitasun' intuitiboa izan behar dute hartzailearentzat inolako
azalpen gehigarriren beharrik gabe..."®*.

g) Iturria
Informazioaren jatorria adierazten du iturriak. Koadroaren azken atalean egon daiteke,
tipografia txikiagoan, espazio gutxiago betetzeko; horrela ez ditu testuak luzatzen

h) Kredituak

Profesionalek onartu egiten dute lanik onenak sinatu egiten direla, baina beste
infografiko batzuez inork ez du erantzun nahi; bai sinpleegiak direlako, baita infografiako
profesionalen mailakotzat jotzen ez dituztelako ere. Hala dio Valero Sanchok pertsonalki

...Zenbat milimetrok islatzen dute hamar urte era fidagarrian? Ez dakigu...".
TUFTE. 2001; 77]

64 valero Sancho, José Luis. La infografia de prensa. Revista Latina de Comunicacién Social, 30.

2000eko ekaina.

hainbat infografistarekin hitz eta gero®®. Barnhurstek dio sinaduraren erabilera ez dela
nahitaezkoa egunkarietan [1999; 5].

i) Infograma

José Manuel de Pablosek 'infograma' erabiltzen du infografikoen barruan ager daitezkeen
zatiak adierazteko; bere kabuz erabat ulergarriak eta zenbait egilek sortuak izan
daitezke, eta, guztiek batera, infografikoa osatzen dute, unitate konplexuago gisa [1998;
3-4] "...Film oso baten fotograma batekin gertatzen den bezala, hau da, unitate guztiek
batuta zentzua ematen diote multzoari; hala ulertzen dugu infograma eta infografia...".
Gonzalo Peltzerek, berriz, bi hitzak sinonimo izango balira bezala erabiltzen ditu®®. Beste
zenbait egilek ere, biak aipatzean, hitz bera erabiltzen dute -Julio Alonso, Elio Leturia,
Carmen Riera eta Gonzalo Peltzer-. Abreu Sojok irakasleak berdintze horren kontra
agertzen da: "...infografia bat osatzen duten unitate ikoniko-berbalak dira infogramak..."
[2000a; 59] eta José Manuel de Pablosen argumentuak baieztatzen ditu.

®5 valero Sancho, José Luis. La infografia de prensa. Revista Latina de Comunicacién Social, 30.
2000eko ekaina.
®6 PELTZER, Gonzalo. Periodismo iconografico. Ediciones Rialp. Madril. 1991.

2.7.- Estatistika-grafikoak

Infografikoek datuak adierazten dituzte era grafikoan puntuak, marrak, koordinatuen
sistemak, zenbakiak, sinboloak, hitzak, itzalak eta koloreen bitartez. Paul Martin Lesteren
esanetan, infografiko guztiak bi motatan sailkatu daitezke; 'estatistikoak' eta 'ez-
estatistikoak'. Lehenengo errepresentazioek "datu kuantitatiboak eta enpirikoak
aurkezten dituzte. Gainontzekoak, ordea, " informazio kualitatibo berbalaren zein
bisualaren uztartze atsegingarrian oinarritzen dira" [2006; 186].

Abreu Sojo irakaslearen definizioan, estatistika-grafikoak "...Edonolako zenbakizko datu
zein estatistikazkoen adierazpen kuantitatiboa ditugu, figura geometrikoen bitartez
egina, zeinari esker ulermen hobea Ilortzen baitaiteke...". Hala ere, irakasle
Venezuelarraren ustez, mapak, taulak eta grafiko estatistikoak —-besteak beste- ez dira
'infografiak', 'antzeko figurak' bakarrik baizik. [2000a; 56-57]. Hala, onartzen du hainbat
autoreren iritziaren kontra dagoela: Cebrian Herreros, Howard Finberg eta Bruce Itule,
Dragnic, Garcia, Lallana, Leturia, Rorik eta Peter Sullivan. Haren jarreraren alde, berriz,
honako hauek ditu: Marta Botero®”, Camps eta Pazos, baita De Pablosen sailkapena ere;
izan ere, alde batetik mapak, taulak eta grafiko estatistikoak aipatzen zituen, eta,
bestetik, berezko Infografia edo ”"infografia por antonomasia”. Hiru horiekin batera,
Gonzalo Peltzerek ere egiten zuen bereizketa hori, baita zenbait infografistek ere®®.

Abreu Sojok onartzen du 'infografiak' eta 'antzeko figuren' arteko berdintasun batzuk
badaudela eta, beren 'erabilera autonomoari' esker, generotzat hartzeko parada badutela
"..., baina, ekartzen duten informazioa gutxi izan ohi denez, ulergarria da gehienetan
'azpigenero'tzat edo mezu nagusiaren osagarritzat hartzea..." [2000a; 94]. Eta bien
arteko ezberdintasunik nagusia azaltzean, haren 'funtsezko osagarrira' jotzen du:
"alderdi ikonikoa". Hau da, infografietan "...marrazki figuratiboa 'oinarrizkoa' da
gertakizunen esplikazioetan; 'antzeko figuretan', geometrikoa da, edo —analogikoa bada-
haren funtzioa apaingarria edo estetikoa baino ez da, edota, gehienez, mezuaren
ulertzean lagungarria. Halaber, infografietan, marrazkiak erreferenteren antza hartzen
du, gainontzeko figuretan -estatistika-grafikoetan, kasurako- ordea, abstrakzio maila
altua du...". Egile horrek, beraz, bakarrik ulertzen du 'infografia' era ikonikoan konta
daitezkeen mezuekin, eta gainontzeko forma horiek -non abstrakzio bidez ideiak,
kantitateak, datuak, lekuak etab. azaltzen baitira- infografiarekiko 'antzekoak' baino ez
dira. Geroago, sailkapen bat aurkezterakoan, 'grafiko' hitza bakarrik erabiliko du bigarren
horiek aipatzeko.

a) Jatorriak

Kevin G. Barnhurstek azaltzen du Leonardo da Vincik bere koadernoetan
lehenengoetariko koadro grafikoak egin zituela. "...zenbaki eta puntuekin, objektu baten
erorketaren grafikoa egin zuen, espazioan eta denboran..." [1999; 3].

Barnhurstek gogoratzen duenez, René Descartes filosofoak ekuazio matematikoak
analizatzeko sistema bisuala garatu zuen. "...Bi lerrotan oinarritutako plano geometriko
bat egin zuen, bata horizontala eta bestea bertikala, ardatz bakoitzak bere neurri-
sistemarekin..." [1999; 3]. Koordenada kartesiarrak jaio berriak ziren.

Zenbakiak adierazteko irudi ez-adierazgarrien ordez abstraktuak erabiltzea nahiko berria
dugu. Tufteren esanetan, harrigarria da 1750-1800 bitartean arte grafiko estatistikoak

kusi dugunez, Boterok honela zioen literalki: "...Infografia ez da taulak eta grafikoak ikono zein
marrazkitxoekin apaintzea...". Baina ez zuen esplizituki esaten infografikoak ez zirenik.

Abreu Sojo irakasle venezuelarrak 1995eko abuztuan Tomdas Ondarrak eta Mario Tascének
Caracasen antolatutako mintegia aipatzen du. 'Periodismo contemporaneo' izena zuen, eta Giza
Komunikazio zenbait ikaslerentzat egin zuten, 'El Universal' egunkariaren egoitzan. Han, 'infografia'
zer 'ez' zen aipatzean, estatistika grafikoak, apaindutako taulak, ikono hutsak esaldi idatziekin zein
ilustrazioak aipatzen zituzten [2000a; 56].

erabili ez izana, eta baina beharrezkoak diren gaitasunak anitz ziren. Hamarkada
horietan hasi ziren agertzen grafiko estatistikoak; luzeera eta areak, eta kantitateak
adierazteko; denbora-serieak; puntuen hodeiak eta aldagai anitzekoen adierazpena, hau
da, matematiketan logaritmoak, koordenatu kartesiarrak edota probabilitatearen
kalkuluaren teoria agertu baino askoz beranduago.

Garai hartan William Playfairen lana (1759-1823) dugu adierazgarri. Ohiko zenbaki-
taulen ordez, errepresentazio bisual sistematikoak erabiltzen hasi zen. Berak hobetu eta
garatu zituen infografikoen oinarriak. Barnhurst irakaslearen esanetan, Playfair Descartes
filosofoaren 'sare-begia' erabiltzen Iehenengoa izan zen. Koordenatu kartesiarrak
finantza-munduan aplikatu ziren lehenengo aldiz [1999; 4]. Berritasun hori zela eta,
ohituta ez zegoen publikoak ulertu ahal izan zezan, ardatzen esanahia adierazi behar izan
zuen espresuki. Behean, honako hau idatzi zuen: "...oinarrian dagoen marra urtetan
banatuta dago eta eskuinekoa ehun mila liberetan...".

Europan, eta batez ere Frantzian, XIX mendean zehar erabili ziren arren, Estatu Batuetan
ez ziren asko hedatu XX. mendearen hasiera arte. Barnhurst irakaslearen aburuz [1999;
4], 'Depresio Handi'aren ostean, ekonomiaren inguruko informazioaren interesa handitu
zen orduan Estatu Batuetan.

'USA Today' Estatu Batuetako egunkariak ere eragina izan zuen estatistika-grafikoen
zabalkundean, Barnhurst irakasleak dioenez®°,

b) Funtzioa

Egungo grafikoek zenbaki-taulak ordezkatzea baino funtzio konplexuagoa betetzen
dituzte. Gaur, informazio kuantitatiboari buruz arrazoitzeko tresna erabilgarria dira.
Tufteren esanetan, askotan, biderik eraginkorrena deskribatu, esploratu eta
laburbiltzeko, zenbaki multzoetan -baita Iuzeenetan ere- ezkutatu egiten zaigun
informazioa infografikoei begiratzea da.

Honako hauek dira infografikoek bete behar lituzketen bederatzi funtzioak, Tufteren
ustez:

1- Datuak ezagutaraztea.

2- Ikuslearen arreta informazioaren substantziarantz eta mamirantz bideratzea,
diseinurantz, teknikarantz edota erabilitako metodologiarantz baino.

3- Datuek esan beharra dutenaren distortsiorik ez gertatzea.

4- Zenbaki asko espazio txiki batean aurkeztea

5- Datu-zerrenda erraldoiei zentzua ematea

6- Datuen zati ezberdinak konparatzera bultzatu begia

7- Datuak azal ezberdinetan agerraraztea, ikuspegi zabal batetik, zehetasun
handiko mailaraino

8- Helburu arrazoigarria eta argiari erantzutea: deskripzioa, ikerketa, tabulazioa
zein dekorazioa

9- Ondo integratua egotea datuen eta estatistiken deskripzio berbalarekin

Jordi Clapers infografistaren esanetan, grafikoa ona izango da honako hiru ezaugarri
hauek baditu’®: 1.- Autonomoa; hau da, artikuluan esaten denarekin erredundantea ez
izatea edo informazioa ez errepikatzea. Ikuspegi ezberdin bat bilatu behar du. 2.- Zintzoa
ere izan behar du: mezua ez hutsaldu, ez asmatu datuak espazio bete nahian edota
informazioen hutsuneak disimulatzeko. 3.- Argia: grafikoak lagundu behar dio irakurleari

® Editoreen artean, horrelako infografikoek ikusmin hain handia sortu zuten; inkesta baten emaitzen
arabera, haien ustez, "...etorkizunean argazki baino infografiko gehiago publikatuko dira AEBko
egunkarietan..." [1999; 4].

70 Clapers, Jordi. Los graficos, desde fuera de la redaccién. Revista Latina de Comunicacién Social, 9.
1998ko iraila.

albistea ulertzen. Irakurterraza izan behar du; osotasunezko ikuspegia eman behar du,
eta gaiari ondo lotu.

Barnhurstek oso hitz gutxitan adierazten du nolakoak diren koadro grafiko onak:
"sinpleak dira' [1999: 7].

Valero Sancho irakasleak dio beste baldintza bat bete behar dutela [2000b: 5]:
'Konkordantzia'; gogorarazteko infografikoen barneko elementu eta mamien arteko
koherentzia egon behar izateaz gain testu nagusiarekin ere koherente izan behar duela.
Grafikoak ezin du kontraesanik izan erreportaje idatziarekin.

Barnhursten ustez [1998; 6], kazetariak 'ekipaje astun'’! hori albo batean uzteko
abilidadea badu, taula edo koadro grafikoetan adierazita, libertatea izango du bere
ahalegina zenbaki eta datu horien esanahian kontzentratzeko, eta lerro asko aurreztu.
"...Xehetasunetan galtzea ekiditen du hala...". Halaber, esaten du kazetari gehienok
estatistikekin arazoak dituztela [1999; 1] hura "...pentsatzeko modu ezberdin bat delako,

diskurtso berbaletik at dagoena...".

Julio Alonso infografistak bere harridura adierazten du ekonomiaren inguruko grafikoak
eskaera gutxi izaten zutelako bere agentzian. Haren esanetan, gai ez-espezializatuak edo
interes o0so orokorrak ukitzen zituztenean bakarrik lortzen zuten arrakasta;
Kontsumorako Prezioen Indizea edota Langabeziaren ingurukoa, adibidez’?.

Holmesek dio estatistikak ez direla "...aspergarriak, beldurgarriak baizik (...).
Infografistaren egitekoa ulermen hori erraztea da, ilustratutako metaforen bitartez
irakurlea erakartzeko eta beldur hori galarazteko..."”.

c) Estatistika-grafikoen motak

Peltzeren [1991; 130-133] eta Leturiaren sailkapenari jarraituz [1998; 3-4], bost
motatan sailkatu daitezke: linealak, lerrozuzenekoak, tartakoak, barrak eta polarrak.

Linealak edo ‘Fiebre'-ak. Marra-grafiko baten definizio teknikoa "lerrozuzen
koordinatuen grafikoa da" [LESTER 2006; 187]. Barnhurst irakasleak dioenez
[1999; 4], Medikuntzan gaixoen gorputzaren tenperaturaren eboluzioa adierazteko
erabilitako eboluzio-marretatik datozkie izena horrelakoei’. "...Zenbakien
mugimendua denboran zehar adierazten du...". Paul Martin Lesterek dio estatistika-
grafiko horiek eta taulak Ekonomia- eta Kirol-ataletan bakarrik erabiltzen zirela
'USA Today' agertu zen arte [2006; 186]. Mota horretako infografikoetarako
ingelesezko izena 'charts' izan arren, batzuetan, 'graphs' ere deitzen zaie. Horrek
nahasmena sor dezake batzuetan. Grafiko linealak asmatu ziren "...informazio
numerikoa era labur eta ulergarrian adierazteko, baita datuetako joerak irakurlea
aspertzen ez zuen modu batean erakusteko ere..." [LESTER 2006; 187]. Abreu
Sojoren ustez, estatistiken errepresentazio ikonografikorako gehien erabilitako
grafiko mota dugu hori [2000a; 96].

Tartak. Barnhurst irakaslearen esanetan, Playfairek asmatu zuen zirkuluko
grafikoa; horrelakoetan, biribilaren areak totala adierazten du, eta =zatika
banatutako zonaldeak, proportzioak. "...Horiei 'gazta' edo 'tarta' grafikoa deitzen
zaie puskatan banatuta agertzen direlako..." [199;4]. Lesteren aburuz, infografistek
grafiko mota hori ez erabiltzeko joera dute, oso eragingarria suertatzen ez delako:
batzuetan, adierazi beharreko informazio multzoa handiegia delako, eta, bestetan,

"L GARCIA, Marioren esanetan [1989].
72 Alonso, Julio: Grafia. El trabajo en una agencia de prensa especializada en infograficos. Revista

Latina de Comunicacion Social, 8. 1998ko abuztua.

73 Holmes, Nigel, "Los infograficos segun Nigel Holmes", Deadline Mac N-en;. 4, Society of Newspaper

Design, Espainiako Atala. Nafarroako Unibertsitateko Informazioko Fakultatea, 1992, martxoa.

74 Oscar Gofii infografistak 'sierrak’ hitza erabiltzen zuen 1992an eboluzioak deitzeko [1998; 5].

nahasgarriak suerta daitezkeelako [2006; 187]. Zatiketa gehiegi edota o0so
txikiekin, irakurgaitz bihurtzen dira tartak, eta Lesterek, jarraian, honako erregela
oinarrizko hauek aipatzen ditu. Gehienez, zazpi zati eduki behar du (onena, bost
edo gutxiago da), eta txikiena %1 baino gutxiago ezin da izan. Zati guztien
koloreen artean, kontrastea lortu behar da eta, guztiak ondo etiketatuak izateaz
gain, ertzak ondo definituta eta zehaztasunez eginda egon behar dute.
Tridimentsionaltasun-efektuak erabiliz zein formari aldaketak eginez gero,
zehaztasuna gal dezake tartak.

Barrak. Playfairek grafiko mota hau ere erabili zuen arren, ez zuen berak asmatu
[BARNHURST. 1999; 4].

Taulak. Zerrenda moduko gurutzatutako zutabe eta lerroen bitartez aurkezten
dituzte datuak taulek. Erdi testutzat, erdi grafikotzat jotzen dira [LESTER. 2006;
189]. Oso erabilgarriak dira datuak ezin konparatuzkoak direnean [BARNHURST;
4]. Abreu Sojok, ordea, ez du uste taulak grafiko estatistikoak direnik, honako
arrazoibide honi jarraituz: "...Nahiz eta [taulek] informazio estatistikoa ekarri,
horretarako ez dituzte zenbakiak irudien ordez aldatzen edo gehitzen..." [2000a].
Bestela esanda, mezu linguistikoak diren zenbakiez gain ez dute abstrakzio bisual
baten bitartez ezer azaltzen.

Mapa estatistikoak. Kokapen geografikoa eta bestelako informazioa uztartzen
dituzte mapa estatistikoek. Lesteren esanetan, egun sortzen diren grafikorik
esanguratsuenetarikoak. "..Irakurle arrunt batek bat-batean analiza ditzakeen
ehunka datu erakusten dute...” [2006; 188]. Datu horiek "...koloretan, grisetan
edota bestelako ikurren bitartez kokatzen dira. Ezagunenak eguraldikoak ditugu,
baina edonolako informazioa irudika daiteke grafiko horien bitartez..."
[BARNHURST. 1999; 4]. Diagrama egitean erabilitako marrazki-teknikak eta datu
kuantitatiboak uztartu egiten dituzte istorio konplexu bat era sinple batean
kontatzeko [LESTER. 2006; 188]. Horren adibide klasikoak aipatzen ditu Lesterek
ere, Dr. Snowek eta Charles Minardek eginikoak.

Diagramak. Objektu ikugarrien antza erakusten digute diagramek marrazki baten
bitartez. Adibidez, tresna baten kanpoko itxura zein -margotutako leiho edo
'sekzio'en bitartez- barnekoa. Horien artean, Barnhurstek 'eztanda-ikuspegiak'
bereizten ditu, non objektuaren zati edo xehetasunak alboan handitu egiten baitira
hobeto ikusteko, baita 'animazio'-diagrama ere, zeinek prozesu baten urratsak
esplikatzen baititu [1999; 4]’°. Lesteren esanetan, "...Infografiko izugarri eta
artistikoki hobeto egindakoek diagramen erabilera dakarte..." [2006; 192].

Formatu sailkagaitzak

'Miscellaneous formats' errotulupean sailkatzen ditu Lesterek egunkarietako artista
grafikoek ekoizten dituzten bestelako formatu grafikoak. Besteak beste, epaiketen
marrazkiak, telebistako programazio-taula, egutegiak, ikono eta Ilogotipoak,
organigramak, denbora-lineak eta ilustrazioak [LESTER. 2006; 194].

d) Datu-kutxak

Egile askok 'fact box' horiek ez aipatu arren, zenbait teorikok istorio nagusiaren mamia
paragrafo, esaldi zein hitz zerrenda ordenatuen bitartez laburbiltzen edota informazio
gehigarria ematen duten testu-kutxa independenteak ere jotzen dituzte infografikotzat.
"...Datu-kutxa batek istorio nagusia laburbiltzen duen ebazpen multzo batez osatuta
dago..." [LESTER. 2006; 188] Horrelako grafikoek irakurlearen arreta erakartzen dute
era grafiko eta entretenituan. Lesteren esanetan, kazetaritza idatziaren 'zatidura’
ekartzen dute gogora [2006; 188] "...Bigarren Mundu Gerran zehar agertu ziren

7> Diagrama 'teknikoak' ere aipatzen ditu, eta, haren esanetan, "hondamendien" inguruko informazioa
azaltzen da. Adibidez, istripu baten arrazoiak, eraikin baten eraistea, etab.

lehenengo aldiz. Asiako eta Europako gerra-fronteek informazio asko sortzen zuten, eta
datu-kutxa horiek ezinbestekoak bihurtu ziren...".

e) Mapa ez-estatistikoak

Garai batean, denbora asko behar zen mapak marrazteko; gaur, berriz, konputagailu eta
komunikabide teknologikoen bitartez, minutu gutxian egin daiteke.

Bi motatako mapa ez-estatistikoak’® bereizten ditu Lesterek; kokatzaileak eta
esplikatzaileak [2006; 190].

Mapa kokatzaileek honela funtzionatzen dute: ezagutarazi nahi den leku fisiko bat
kokatzen da jadanik ezagutzen direnen erreferentzia emanez [BARNHURST. 1999; 4].
Paul Martin Lesteren aburuz, Gerra-garaietan, Estatu Batuetako egunkari eta telebista
nagusietan, hainbat mapa kokatzaile agertzen ziren; beharbada amerikarren geografia-
ezaguera eskasa zela eta, publikoa atzerriko kokapenei buruz 'hezi' beharra zen [2006;
190].

Abreu Sojok, 'antzeko figurak' aipatzean, sailkapen bat sortzen ere saiatu da, eta
'infografia' oso ez diren horrelako elementuak honako atal hauetan zatitzen ditu, 'grafiko'
izenpean: 1) estatistika grafikoak; 2) mapak; 3) sareak; 4) taulak, eta 5) datu-kutxak.

76 Lesterek 'non-data map' deitzen die, estatistikoetatik bereizteko[2006; 190].

3.- Infografiagintza

3.1.- Infografia egunkarietan

3.1.1.- Generoa

Lorenzo Gomisen aburuz, literatura-generoak baino askoz beharrezkoagoak dira
kazetaritza-generoak. Izan ere, mezuaren egile anitz daude. Literaturan egile bakarra
dugun arren, kazetaritzan, produktua hainbat subjekturen lanaz osatua da beti.
Irakurleak erosi edo kontsumitzen duen produktua ekoizpen kolektiboa izanda,
estruktura estandarizatuagoen beharra sortzen da. Gainera, ezin ahantz daiteke
literaturak errealitatea imitatu baino egiten ez duela, eta kazetaritzak, berriz, gertakizun
errealak jakinarazten ditu, eta horrek behartzen du genero horiek formula estuagoz
definitzen eta hobeto mugatzen””.

Zenbait autorek genero osotzat hartzen dute infografia. Abreu Sojo doktoreak honako
konpilazio hau aurkezten digu’®: Julio Alonso’®, Marta Botero®’, José de Pablos.®' Casasus
eta Ladevéze®, Adriana Romero® eta Mario Tascon nahiz Tomas Ondarra. Horiek guztiek
onartzen dute infografia kazetaritza-generoa badela. Guztiok ere bere 'berritasuna’
aipatzen dute.

Julio Alonsoren ustez, genero berri horretan, informazioa da nagusi, gainontzeko
elementuen gainetik, hau da; egiatasunak, zehaztasunak, adierazteko argitasunak eta
exekutatzeko azkartasunak agintzen dute. Halaber, azpimarratzen du informazio hori
adierazten dela irudiez osatutako hizkuntza bisual batean. Haren sintaxi-formek,
bolumenek, planoen tartean sartzeak, ikuspegi-angeluak eta ilun-argiek zein koloreek
osatuta dago. Bukatzeko, aipatzen du hori guztia exekutatu, manipulatu, metatu eta
erreproduzitzeko ordenagailuak erabiltzen direla.

Botero andrearen ustez, infografia genero berria ere bada, baina haren jatorria honako bi
alderdi hauetan oinarritzen du: alde batetik, aurrerakada tekniko eta informatikoak, eta,
bestetik, egunkariek bere orrialdeak bisualago bihurtzeko izan duten beharrizana,
irakurleen nahiei egokitu ahal izateko. Biek bultzatu dute genero berri horren agerpena.
Haren esanetan, asmoa ez da marrazki huts edota ikonotxoekin bakarrik datuak eta
taulak apaindu edo dotoretzea, baizik eta informazio batzuk era grafikoan adierazi, zeren
era idatzian egitea oso konplikatua eta aspergarria izan bailitzateke. Adibidez, Polizia-
pertsekuzio bat, hegazkin-, itsasontzi- zein errepide-istripu bat, edota gertakizun-
sekuentzia bat. Halaber, infografia erabil daiteke, Boteroren ustez, informazioa
testuinguruan kokatzeko, pertsonaiak kokatzeko, itxura geografikoa, edota protagonisten
arteko erlazioa. Haren esanetan: infografiak "...gertakizunaren emozioa -zehatza-
transmititu behar dio irakurleari, gertakizunaren lekua deskribatu, datuak eta informazio
garrantzitsua ekarri, testuingurua ulertzeko, eta eszenan gertatutakoa birbizi".

CasaslUsek eta Ladevézek ere kazetaritza-genero berritzat jotzen dute infografia, zein
honako elementu hauek osatuta baitago: argazki, informatika, diseinu eta mamietako

GOMIS, Lorenzo. ‘Teoria del Periodismo. Como se forma el presente’. Bartzelona, 1997: Paidds
Comunicacioén. 76. or.

Abreu Sojo, Carlos (2002b): ¢Es la infografia un género periodistico? - Revista Latina de
Comunicacién Social, 51.

ALONSO, Julio. Grafia. El trabajo en un agencia de prensa especializada en infograficos. Revista
Latina de Comunicacion Social. 8. 1998ko abuztua.

MARTINEZ, Maigualida (konpilatzailea). Seminario de Periodismo Contemporaneo. 1995eko
abuztuko 16tik 25era. Andrés Mata Fundazioa, 1998. Caracas, 33. or.

DE PABLOS, José. La infografia, el nuevo género periodistico en Estudios sobre tecnologia de la
informacidn. Editorial Sanz y Torres. Madril, 1991. 159.-160. or.

CASASUS, Josep Maria y Luis NUfiez Ladevéze. Estilo y géneros periodisticos. Ariel Comunicacién.
Barcelona, 1991. 33. or.

ROMERO, Adriana. La infografia, como nuevo género periodistico. Andrés Bello Unibertsitate
Katolikoa. Humanitate eta Hezkuntza Fakultatea. Giza Komunikazio Eskola. Caracas, 1996.

"soluzioak". Horren guztiaren emaitza: mezu informatibo argiagoa, irakurgarriagoa,
azkarragoa, politagoa, zehatzagoa, osoagoa eta, "noski", eraginkorragoa.

De Pablos katedradunaren ustez ere, kazetaritza-genero berria dugu infografia. ".
informazioa adierazteko azkenengoa eta berriena..."; sendoki oinarritu daiteke
informatika teknologian, baina ez bakarrik, betiere artisau-lan gisa gorpuztu bailiteke.

Adriana Romerok ere infografia kazetaritza-genero berritzat jotzen duelako, zera esaten
digu: "..marrazkien, ilustrazioen edota argazkien konbinazioan datza genero berri hori,
gertakizun batzuekin, eta, hala, irakurlearen arreta erakarri eta informatu egiten du aldi
berean...".

Beste egile batzuek, ordea, ez diote ezaugarri hori ematen. Infografiaz hitz egitean,
'genero’' kontzeptua aipatzen ez dutenen artean, honako zortzi hauek biltzen ditu Abreu
Sojo doktoreak®: Raymond Colle, Sibila Camps eta Luis Pazos, Mariano Cebrian
Herreros, Jordi Clapers, Olga Dragnic, Félix Pacho Reyero, Gonzalo Peltzer eta Carmen
Riera. Bakoitzak zenbait ezaugarri azpimarratzen ditu infografiaren inguruan, baina ez
'genero' izatearena.

Hala, Raymond Collek esaten duenez®, infografia diseinu grafikoaren diziplina da, eta
hitz ikoniko unitate informatiboak sortzea du helburua, 'infografikoak', hain zuzen. Sibila
Campsek eta Luis Pazok infografikoei buruz hitz egitean, 'ilustrazioak' direla aipatzen
dute® edo "ilustrazioen sortak", testuan kontatzen den gertakaria edo egoera esplikatzen
dutenak, hori guztia datu informatibo edo erreferentzialekin osatuta. Campsek eta
Pazosek infografiak eta mapak bereizten dituzte, planoak eta grafikoak, baina ez dute
azaltzen =zertan datzan alde hori. Bestalde, Mariano Cebridn Herrerosen ustez,
kazetaritza-infografiak kantitateen konparazioa adierazteko, =zutabe bertikal zein
horizontalen bitartez errekurtso multzo bat ekartzen du, baita sekzioen bitartez
ehunekoak irudikatzeko, edota bolumen ezberdinekin zifrak azaltzeko ere. Datu
estatistiko edo kuantifikagarriak ikusteko errekurtsorik onena dela gehitzen du, baita
errealitate geografikoak, mapa politikoak edo atmosferikoak ikusteko ere. Abreu Sojok
Jordi Clapers 'El Pais' egunkariko infografista ere sartzen du zerrenda horretan, infografia
definitzean ez baitu aipatzen generoa denik. Bestaldetik, Olga Dragnicek bere Giza
Komunikazioko Hiztegian® esaten du infografia konputagailu bitartez egindako prozedura
dela, eta hari esker grafikoak, mapak, datu estatistikoak, geografia- eta hiri-kokapena,
baita bestelako alderdi informatiboak ere bisualki irudikatu daitezkeela. Haren ustez,
informazio grafikoa ez da irudimenezko marrazkiak edota ikuspegi alaiko kontua
bakarrik. Aitzitik, kazetaritzaren ikuspegitik justifikagarria izan behar duen komunikazio
forma bat da, eta, gutxienez, hain idatzizko testua bezain ulergarri, serio eta informazio-
eramailea. Halaber, irudiekin batera hitzekin ere komunikatu behar duela aipatzen du.
Antzeko deskribapenak egiten dituzte Félix Pacho Reyero, Gonzalo Peltzer eta Carmen
Riera egileek.

Abreu Sojok honako lau ezaugarri hauek aurkezten ditu infografia genero osoa dela
arrazoitzeko: 1.-Egitura argi definituta; 2.-Xede bat; 3.-Lan ezberdinetan errepikatzen
diren marka formalak, eta 4.-Berez, zentzu osoa ere badu.

1- Egitura osatzen duten elementu gisa, Elio Leturiak aipatutakoak gogoratzen ditu:
Titulua, testua, gorputza, iturria eta kreditua.

2- Xedeari dagokionez, argi dago egile horren ustez irakurleari informatzea dela.
Gertatutakoaren bost 'W'ei erantzutea.

84 (op. cit.)

85 COLLE; Raymond. Estilos o tipos de infégrafos. Revista Latina de Comunicacién Social. 12 zk.
1998ko abendua. La Laguna. Tenerife.

8 CAMPS, Sibila eta Luis Pazos. Asi se hace periodismo. Manual practico del periodista grafico. Paidés.
Estudios de Comunicacién. Buenos Aires, Bartzelona eta Mexico.

87 DRAGNIC, Ola. Diccionario de comunicacién social. Editorial Panapo. Caracas, 1994.

3- Hainbat lanetan zehar errepikatuz joan diren zenbait marka esanguratsuk
egonkortasuna eman diote infografiari genero gisa. Aipatutako titularraz,
testuaz, gorputzaz, iturriaz eta kredituaz aparte, gorputz horretan sartutako
irudiak ditugu; horiek irudi dokumentalek osatuta egon ohi dira. Informazio
idatziaren osagarri gisa erabilita infografia genero baino 'teknika' dela dioen
argumentuaren kontra, zera erantzuten du Abreu Sojok: "...Hasteko, beste
zenbait forma espresibo ere erabiltzen dira testuari laguntzeko, adibidez,
karikaturak, eta, egun, inork ez du ukatzen generoa denik. Ezberdina da
batzuetan azpigenero edo mezuaren gehigarri eta osagarri gisa erabiltzen
denean. Bestalde, genero guztiek izaten dute nolabaiteko tratamendu teknikorik.
Badaude, adibidez, teknika ondo definituak elkarrizketak egiteko, modalitate
ezberdinen arabera, eta beste teknika batzuk erreportajegintzan, besteak beste;
ezin esan daiteke, beraz, teknika egoteak generoa dagoela ezeztatzen duenik...".

4.- Infografiak, nahiz eta testu idatzi baten laguntza izan ia beti, badu berezko
zentzua. Beste era batean esanda, unitate informatibo osoa osatzen du. Berak
kontatzen duenarekin, gertakari informatibo oso bat uler liteke beste unitate
informatiboren beharrik gabe. Irakurle batzuek testu nagusia irakurtzea
erabakiko dute, eta beste batzuek, berriz, nahikoa izango dute grafikoari
segitzearekin. Are gehiago, zenbait infografiko bakar-bakarrik publika litezke,
inolako testu nagusiren osagarria izan gabe. Horrelakoei "infografiko perfektuak"
deitzen die Julio Alonsok®, baina gutxitan aurkitu daitezkeela ere esaten du.
Oraindik "salbuespena" direla dio. Antzeko ideia sumatzen da, Raymond Colleren
esanetan®; infografiko on batek informatu behar du era sintetikoan "...irakurleak
kazetaritza-istorio idatzira jo behar izan gabe...". Horri ‘'ideiala' deritzo, eta
gutxitan gertatzen dela ere onartzen du. Geroago, egile horrek 'grafiko perfektu'
gisa aipatzen du halako ezaugarria lortzen dela definitzeko. Graduazio bat
ezartzen du; alde batetik, diagrama eta ilustrazio sinpleen artean -testu
nagusiaren laguntzaile huts gisa funtzioa betetzen dutenen- eta, bestetik,
infografiko 'perfektua'ren artean; konbinazio asko daudela dio, testuarekiko
dependentziaren arabera, eta osagarri informatiboen karakterizazio ikonikoaren
egokitasunaren arabera. Infografiko autonomo horiei 'megainfografiak' deitzen
die Valero Sancho irakasleak. Haren funtzionaltasun handia ere azpimarratzen
du, ez baitute behar adinako titular, testurik edo horrelako elementu ohikorik®°.

Abreu Sojok 2002an egindako ikerketa-lanaren ondorioz®, elkarrizketatutako 40
diagramagileen artean 29k uste zuten infografia kazetaritza-generoa zela. Aipatutako lau
arrazoi horiek aurkezten zuten haien erantzuna gorpuzteko; hala ere, gutxik aipatu zuten
arrazoi horietako bat baino gehiago. Gehienetan aipatu zen argumentua (bederatzi aldiz)
berezko zentzua izatearena zen. Zazpik ebatzi zuten informazio-funtzioa betetzen duela.

Agertu zirenetik, hainbat eratan sailkatu dira kazetaritza-generoak. Klasikoki, sailkapen
sinple eta erabilgarriena horiek bi multzo handitan banatzean datza®?; Informazio-
generoak eta Iritzi-generoak. Hala, lehenengoen artean, lau aurkituko ditugu:
informazioa, erreportajea, elkarrizketa eta kronika, eta, bigarrenen artean, berriz,
artikulua, iruzkina, editorialak, zutabeak eta kritikak.

Alonso, Julio: Grafia. El trabajo en una agencia de prensa especializada en infograficos. Revista
Latina de Comunicacion Social, 8. 1998ko abuztua.

Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko
abendua.

Valero Sancho, José Luis. La infografia de prensa. Revista Latina de Comunicacién Social, 30.
2000ko ekaina.

Caracas hiriko zazpi egunkaritan lan egiten zuten 40 profesionalen arteko inkesta bidez egin zuen
2001ean. Abreu Sojo, Carlos (2002b): ¢Es la infografia un género periodistico? - Revista Latina de
Comunicacién Social, 51.

LARRONDO URETA, Ainara. 'El reportaje se reinventa en la red: estructura del reportaje
hipertextual'. Revista Latina de Comunicacién Social, 57, 2004.

78




Dellameak planteatutako sailkapenak bikoiztasun horrekin ere laburbiltzen ditu aitzineko
kazetaritza-teoriak [1994; 166]. Informazio-generoen barruan, berria, kronika,
erreportajea, elkarrizketa eta bibliografia dira. Beste alde batetik, Iritzi-generoen
barruan: Iruzkina, artikulua, oharra, soltea, zutabea eta editoriala zeuden.

Dualtasun horri hirugarren atal bat gehitzen dio Martinez Albertosek: 'interpretazio-
generoak'; haren wustez, hiru modu baititu kazetaritzak gertakizun informatiboak
tratatzeko: informazioa, interpretazioa eta iritzia edo komentarioa. Concha Edok ere
hirugarren atal bat irekitzen du, baina, informazio-generoen barruan, bigarren sail bat
sortzen du. Egile horren aburuz, horren barruan, kronika eta erreportaje interpretatiboa
daude, bi horiek ezaugarri oso bereziak baitituzte®®: "... zentzu estuan, ezin daitezke
definitu ez kontakizun ezta komentario ere gisa, informazioaren eta iritziaren arteko
mugan baitaude...". Hala, gaur egun, gero eta egokiagoak suertatzen ari dira genero
horiek informazioari zenbait datu eta testuinguruan kokatzeko xehetasunak gehitu behar
zaizkionean. Gainera, egungo publikoa "...informazio gehiegi jasotzen ari da; kopuru
asimilagaitza, eta horrek analisi lasaiagoa, osoagoa, eskatzen du, interneten eta ikus-
entzunezko komunikabideetan jasotzen duen tratamendua baino...".

% EDO, Concha. ‘Periodismo informativo e interpretativo. El impacto de Internet en la noticia, las
fuentes y los géneros’. Sevilla: Comunicacién Social, 2003. 63. or.

3.1.2.- Zer informaziorekin publikatu behar den infografiko bat

Galdera horri erantzun arrazionala eman beharko bagenio, irizpide informatibo eta
kazetaritza-ikuspuntu soil batetik pentsatuta, emaitza, hainbat egilek adierazi bezala,
teorikoki perfektua litzateke. Hala ere, praktikan etengabe demostratzen den bezala,
infografikoa publikatzeko arrazoiak, askotan, oso ezberdinak dira.

Barnhursten aburuz, bi kasutan bakarrik publikatu behar da infografikoa [1999; 7]:
Zenbaki kopuru handiak irakurlea ikaratu egin dezakeenean, eta datu bisualek
informaziorik garrantzitsuena dakartenean. "...[bi egoera horietan bakarrik] editoreak
informazioa era bisualean nabarmendu ahal -edo behar- du...".

Profesionalek etengabe adierazten dutenez, praktikan berri baten testuari infografikoa
egiteko arrazoia, askotan, argazkien falta baino ez da. Gustavo Hermoso Ranera 'El Pais'
egunkariko infografistak azaltzen duen bezala®*: "...egunkarietako departamentuetako
atalburuek askotan erabiltzen dute infografikoak badaezpadako koltxoi gisa, beharbada
beren orrialdeetarako azkenean inolako fotografiarik aurkitu ezin izango baituke.
Batzuetan, grafikoak ematen duen 'animazioa' eskatzen dute nabarmenki, testu-lerro
gehiago bete ditzan, baina, gero, argazkia agertzen denean, infografikoak sufritzen du
gehien...". Eta ondoren, galdera gakoa egiten dio bere buruari: "...Grafikoak informazioa
ekartzen bazuen, zergatik kentzen da?. Eta ekartzen ez bazuen, zergatik eskatu zen?
Agian, grafikoari gertatzen ari zaio betetze hutseko materiala bihurtzen ari dela,
beharraren arabera ken daitekeen elementua...". Antzeko ideia azaltzen du Julio Alonso
infografistak egunero 'Grafia' agentzian erabakitzen zutenean zein berriri prestatu behar
zioten grafikoa eta zeini ez. Kobertura fotografikoa irizpide bat zen askotan, haren ustez
argazkia beti irabazten duelako "...nahiz eta bigarrenak -grafikoak- informazio
osatuagoa eduki..."?>.

Jeff Goertzenek ere aipatzen du funtzio 'betetzaile’ huts hori zera esaten digunean,
"...illustrazio faltagatik hutsunea betetzea baino balio altuagoa dute infografikoek...". Eta
Knight Rider Tribune Graphics-eko editore grafikoak gogorarazten duenez, orrialde batek
"arte pixka bat" behar zuelako grafiko bat eskatu ziotenean, haren ibilbide
profesionalaren esperientziarik txarrenetarikoa izan omen zen®,

De Pablos irakaslearen aburuz, gaurko egunkariak gero eta bisualago bihurtzen ari dira.
Prozesu horri ‘arrevistamiento' deritzo; hau da, eguneroko publikatuak izateko
aldizkariak bihurtzen ari dira; gero eta argazki handiagoekin, guztiz koloretakoak, eta
abar. Horrek infografikoen agerpena bultzatzen ari da; alabaina, testu idatzien
profesionalen "kultura bisual" ertaina handitu behar lukeelakoan dago.

Félix Pacho Reyerok halako nortasuna aldarrikatzen du infografiarako zera esaten
digunean®”: "...Ordenagailu bitartez egindako informazioaren tratamendu originala,
grafikoa eta berria dugu infografia, eta inolaz ere ez da definitu gabeko orbana edo
hondar-marrazkitxoa, ezta dekorazio-elementu betetzailea edo berriaren osagarri

% Hermoso Ranera, Gustavo (1999): Infografia, espectdculo e informacién. Revista Latina de

Comunicacién Social, 19.

% Horren adibide tristea jartzen du: Bartzelonako 1992ko Olinpiar jokoei begira agentzian 242 grafiko

prestatu zituen eta horietatik gehienak publikatzeke geratu zirela. 'Hasiberriarena' egin izan balitz
bezala, haiek uste zuten arreta nagusia fokatuko litzatekeela atleten esfortzuan, eta kirolarien
arteko konparazioan, baina ez zen hala gertatu: "...Egunkari gehienok Jokoen inguruan egin zuten
estaldura grafikoa argazkian oinarritu zen nagusiki (helmuga gurutzatu osteko alaitasuna, nekea
edota harmailetako poza) eta ez informazio sekuentzialean (nola gauzatu zen garaipen hori,
denborak, higadura, teknikak, eta abar). Hitz gutxitan, kirolaren ikuskizuna azpimarratu zen
lehiakortasuna baino gehiago...". Alonso, Julio: Grafia. El trabajo en una agencia de prensa

especializada en infograficos. Revista Latina de Comunicacién Social, 8. 1998ko abuztua.

% Leturia, Elio: ¢Qué es infografia? - Revista Latina de Comunicacién Social, 4. Apirila 1998.
9 PACHO REYERO, Félix. Dimensiones informativas de la infografia, en La imagen en la prensa. AEDE,

Espainiako Egunkarien Editoreen Elkartearen Argitalpena, 17. zk. Madril. 1992, 20. or.

hutsa...". Haren ustez, osotasunezko jarduera gisa, ogibide osokoa, nortasun propioa
duen informazio bat da. Gertakizunen bertsio plastiko bat, hain zuzen.

Julio Alonso infografistak azaltzen zuen 'Grafia' agentzian grafikoa egingo zen ala ez
erabakitzeko honako filtro hau aplikatzen zutela®®: "...Alde batetik, gaia gure bezeroen
(egunkari abonatuen) interesekoa izatea, edo gehienena, behintzat. Bestalde, grafiko
moldagarria izatea eta, azkenik, informazio nahiko lortzea posiblea izatea...". Hala,
irizpide horri jarraituz, bi motatako grafikoak ekiditen ziren; batetik, testu 'iluminatuak’,
hau da, ilustrazioz betetako testuetakoak, eta, bestetik, sasi-sekuentziak direnak.
Lehenengo motakoak ditugu esaldi-zerrendak (demagun, alderdi politiko baten
programa) iruditxo batez adornatuta. Nahiz eta halako grafikoek beren funtzioa bete -
irakurketa alaitu eta arintzea-, haren esanetan, nahiago izaten zuten beren lana benetan

tratamendu grafikoa merezi zuten berrietarako egitea.

Halaber, ohartarazi nahi du askotan grafiko sekuentzialekin halako erroreetan erortzeko
arriskua handia dagoela, eta datuekin 'amets egiteko' baino ez: "... Bakarrik dakigu
presoa irristaka jaitsi zela presondegiko patioraino; oso gutxi dakigu; hala ere,
berehalako erreakzioa izan ohi da oihal batzuk puntuetatik lotuta marrazten hastea. Hala,
benetan era horretan gertatu ez bazen -tutueria erabiliz ere jaits zitekeen-, eta narrazio
bisualaren ondorengo binetak halako informaziorekin eraikitzen badira, egiten ari garena
ez da gertakizun batzuk kontatzea, 'amets egitea' baizik...". Berriro, berriaren testu
idatzia prestatzeko nahikoa den datu hori ez da nahiko infografia prestatzerakoan, zeren
eta informazio bisuala egitean irristaka jaitsi zela agertzeko modu bakarra 'nola' egin
zuen kontatzea baino ez da. Askotan fede onez eginda badira ere, horrelako grafiko
sekuentzialetan gertatzen dira gehien egiatasun ezak. Berriro, hortik garrantzia,
Alonsoren ustez, iragazia behar bezala egiteko, erabakitzeko zein berriri egin dakiekeen
grafikoa eta zeini ez. Kiroletakoek eta dibulgazio teknikokoek lortu zuten arrakasta
handiena.

Julio Alonso adibide hain argi horren bidez esplikatzen digu erredaktore batek behar duen
informazioa eta infografo batek behar duena oso desberdinak direla. Hain dira
ezberdinak, ezen, berri osoa idazteko nahikoak liratekeen datuak bilduta ere —-adibidez,
errepide-istripu batekoak-, oraindik ez bailitzateke nahiko izango infografikoa egiteko,
datu zehatzen falta dela eta, ohiko iturriak ematen dituzten datuak kontutan hartuta.
"...Hala, eta istripuaren adibide horrekin jarraituz, besteak beste jakitea ibilgailuak
zubiaren petrilaren kontra jo zuela, eta ibaiaren ohantzeraino erori zela, zenbait bidaiari
hil egin zirela eta beste zenbait bizirik irten, eta, horrez gain, autoaren modeloa,
istripuaren arrazoiak, ordua eta puntu kilometrikoa, agian nahikoa izan daiteke berria
idazteko, baina ez infografikoa egiteko. Jakin behar da nolakoa den zubia, errepidea
puntu horretan zuzena den ala bihurgunerik dagoen, baita aldaparik dagoen ala ez, zein
ibilbideri jarraitu dion ibilgailuak, zein posiziotan erori zen, nondik eta nola irten ziren
salbatu zirenak..."**.

%8 Alonso, Julio: Grafia. El trabajo en una agencia de prensa especializada en infograficos. Revista
Latina de Comunicacion Social, 8. 1998ko abuztua.

% Alonso, Julio. 'Graffa. El trabajo en una agencia de prensa especializada en infograficos'. Revista
Latina de Comunicacion Social, 8. 1998ko abuztua.

3.1.3.- Infografiagileak

Peter Sullivan infografiagile ospetsuak!®® 1995ean esaten zuenez!®!, Nafarroako
Unibertsitateak martxan jarritako SNDko Espainiako Kapitulua eta haren urteroko
Kongresua munduko bakarrenetarikoak ziren kazetaritza-ikasle edota -profesionalei
mundu horretan sartzen laguntzeko. Esparru horretan ikasketak egiteko zailtasuna
sumatzen zuen infografiagile britainiarrak.

Sancho Valerok salatzen duen bezala [2000a; 5] infografistak askotan ez dituzten ondo
tratatzen komunikabideetan eta beren lankide idazleek diskriminatu egiten dituzte,
batzuetan ez baitituzte kazetari osotzat hartzen eta, besteetan, informazioak egiteko
beren laguntzailetzat baino ez dituztelako hartzen. Horregatik, ezinbestekotzat jotzen du
kazetarien lantalde berriak osatzea ilustrazioaren lanbidea kalitate handiz egin dezaten.
"...Profesional mota hori ezinbestekoa da testu pixka batekin bere ezaguerarekin
informazioari bizitza emateko. Profesional horiek, gainera, espazioari, koloreari,
tipografiari, argazkigintzari, aerografiari eta zenbait tresna erabilgarriri buruzko ezagutza
izan behar dute, hala nola, noski, marrazkiei eta konpilazioei eta zenbait aplikazio
informatikoei buruzkoak ere...".

Oscar Gofii infografistaren aburuz [1998, 1], gainontzeko erredaktoreen ustez, "...gu ez
gara haiek bezalakoak; ez dugu egiten haiek egiten dutena (...) Ez dut esan nahi gure
lana errespetatzen ez denik -nahiz eta hainbat egunkaritan hala gertatu-, baizik eta
'arrarotzat’ jotzen gaituztela...".

Elio Leturia 'The Detroit Free Press' (AEB) egunkariko diseinatzaileak esaten digunez,
"...infografistak kazetaria izan behar du; alabaina, dakigunez, kazetariek oro har ez dute
bisualki pentsatzen. Azkenengo urteetako esperientziaren arabera, gero eta Kazetaritza
fakultate gehiago sartzen ari dira diseinu-ikastaroak, diagramazioa eta ilustraziokoak
beren ikasketa-planetan..."%2,

Antzeko ideia aurkezten du Sancho Valerok esaten digunean infografistak askotan
egunkarira heltzen direla "...pintura edota marrazkia ezagutzen duten gisa, eta
komunikabideak gainontzekoa erakusten die; baina egunkariak erakusten diena
eguneroko lana eta erreminta informatikoa baino ez da. Gainontzekoa haien nolakotasun
pertsonalak eta intuizioa da. Oinarrizko hezkuntza falta dute, hain beharrezkoa baita
lanbide konplexuenetan, eta honako ogibide hau bada oso konplexua..." [2000a; 4].

Jeff Goertzen 'El Periddico de Catalunya'ko grafikoen aholkulari ohiak, berriz, kontrako
bidea defendatzen du: "Funtsean, infografista kazetari bisuala dugu. Oinarrian,
infografistak ilustratzailea izan behar du. Errazagoa da artista bati kazetaritzako
informazioa ikertzen irakastea, erredaktore bati margotzen irakastea baino (...)
Infografiak artista baten margotzeko zein diseinatzeko trebetasunak eta kazetari baten
gaitasunak bateratzen ditu". Jaime Serrak ere halako ideia planteatzen du: diseinuaren,
ilustrazioaren eta kazetaritzaren uztartzetik ateratzen dela infografia [1998; 15].

Jordi Clapers infografistaren ustez, nahitaezkoa da hizkuntz grafikoa erabat
menderatzea. Haren ustez, infografiako profesional batek honako hiru ezaugarri hauek
izan behar lituzke!®®: 1.-Artista baten sormena, 2.-Diseinatzaile batek duen bereizteko
gaitasuna, eta 3.-Kazetari baten gaitasuna eta buru-arintasuna. Horrekin guztiarekin

batera, bere inguruan gertatzen den guztia ulertu eta irakurtzeko prest egon behar du.

100 Corrie Parsonsonen ustez, Sullivan “kazetaritza grafiko modernoaren aita” zen.[1996; 7. or.]
Antzeko iritzikoak ditugu Giner [1996; 5], Urabayen [1996; 6], Gray [1996; 8] eta Holmes [1996;
8].

101 SYLLIVAN, Peter (1995) 7. or.

102 | eturia, Elio: ¢Qué es infografia? - Revista Latina de Comunicacién Social, 4. Apirila 1998

103 Clapers, Jordi. Los gréficos, desde fuera de la redaccién. Revista Latina de Comunicacién Social, 9.
1998ko iraila.

Jordi Clapers infografistak honela definitzen du nolakoa izan behar duen infografistaren
lanak gertakariaren lekura etorri eta grafikoa prestatu behar duenean!®:
"...Gertakariaren lekuan bertan hartu behar dira marrazki-apunteak, eta datuak
erregistratu, bai buruan bai paperean. Grafikoa mentalki landu behar da, gizendu eta
forma ematen. Zirriborroaren fax bat bidaltzen badugu, hartzaileak hor marraztutakoa
bakarrik ikusiko du, eta ez beharrezkoak diren benetako informazio eta datu gehigarriak.
Grafikoa 'enkoadratu' behar da, hau da, berriaren 'zergatia' hobeto fokatzen duen
ikuspuntua lortu...".

Erredaktoreek egiten duten bezala ikertu behar dute infografistek; Valero Sanchezek ere
honela dio [2000a; 3]: "...Ideiak, edozein informaziotarako lortzen diren bezalaxe ere
erdiesten dira infografiagintzan, eta azken finean, testu idatziko kazetariek egiten duten
bezalaxe; irakurtzen edo akzioen eta gertakizunen lekuetara bertaratzen, gauzak ikasten,
artxiboetara eta informazio-iturrietara jotzen...".

Michel Gafré diseinatzaileak El Mundo egunkarian izandako esperientzia pertsonalaren
harira kontatzen duenez, han diseinu eta infografia-departamentuko profesionalek ez
ezik, erredakzioko kazetari guztiek ere grafikoen lanarekiko interesa eta inplikazioa
erakusten zuten; "...atentatu terrorista baten lekutik bueltatutakoan, erredaktoreek
gertatutakoaren zirriborro bat ekarri ohi zuten grafistei pasatzeko asmoarekin..." [1998,
4]. 'Kazetari grafikoa'ren profila idealaz esaldi oso esanguratsua erabiltzen du Gafrék
"...Irizpidea, urrunetik garrantzitsuena, 'kazetari' moduan pentsatzeko gaitasuna da.
Baina margotzen ere jakin behar du. Anbibalentzia horretatik dator zailtasuna; aldi
berean kazetaria eta artista izatean; testuaren eta irudiaren pertsona izatean. Gure
kulturan, biak bananduta daude, burmuinaren bi hemisferioak bezala. Ona litzateke
kazetaritza-eskolek errealitate hori aldatzen laguntzea...".

Julio Alonsoren ustetan, kazetari-margolariak beti bisitatu behar du gertakarien lekua;
bere kabuz ikustatu lekua eta gertatutakoa, eta behar dituen datuak bilatu. Batzuetan,
bere lankideen laguntza ere izango du; erredaktorearena eta argazkiarena, baina bi
horiek ikusitakoa eta hartutako datuak beti ezberdinak izango dira, haren esanetan, hitz
idatzia eta enkoadraketa fotografikoa "hizkuntz ezberdinak baitira", nahiz eta haien
artean osagarriak; infografikoarekiko ere osagarriak dira.

Raymond Colleren ustez!®®, infografiak ikaste espezifikoa eskatzen du, bereziki
kazetaritza-eremuan aplikagarria izan ahal izateko. Baina Kevin Barhnurstek adierazten
duen bezala, [1998; 1] kazetari askok uste dute infografistaren prestakuntza
"...talentutik datorrela, ez ikastetik, eta horregatik ez dute ahalegina egiten hezkuntzan.
Mito handia da pentsatzea bakarrik talentua duten pertsonek izan dezaketela ezaguera
bisuala (...). Jakintzaren beste arloetan bezala, ezaguera bisuala ulertu, analizatu eta
ordena daitekeen zerbait da...".

Antzeko ideian azpimarratzen du Sancho Valerok [1999; 6] kazetariak esaten duenean
era ikonikoan idazten ikasi beharko duela eta "...mezuak irudien bitartez komunikatzen.
Horregatik, diseinua eta informatika ezagutu behar ditu eta, gainera, informazioak
idazten bere ohiko lanari eutsi ere...".

n

Gofi profesionalak azpimarratzen du infografistak ez duela 'inbentatu' behar, "...ez baita

artistarik. Kazetaria baizik..." [1998; 5].

Kevin G. Barnhurst irakaslearen ustez, kazetaritza-infografia irakaskuntzan baino,
praktikaren bitartez ikas daiteke!®®. Horregatik ere, berak ez zuen beharrezkotzat jotzen

104 Clapers, Jordi. Los gréficos, desde fuera de la redaccién. Revista Latina de Comunicacién Social, 9.
1998ko iraila.
105 Colle, Raymond. 'Estilos o tipos de infégrafos'. Revista Latina de Comunicacién Social, 12. 1998ko
abendua
Barnhurst, Kevin G. 'Reflexiones sobre infografia periodistica. Respuestas (13) sobre
infoperiodismo'. Revista Latina de Comunicacién Social, 55. 2003.

halako irakasgairik martxan jartzea Kazetaritzako fakultateen ikasketa-planetan. Haren
esanetan, praktika etengabe eta hain azkar aldatzen da ezen ez baita behar lantegi
moduko irakasgairik jarri. Baina oso beharrezkotzat jotzen du kazetaritzan prentsan
forma bisualen inguruko materia orokor bat izatea. Beste alde batetik, kazetaritza-
infografiako ikasle batek zein ezagutza oinarrizko lortu behar lituzkeen galdetuta, hona

beraren erantzun ezin argiagoa: "...Nola pentsatu, nola adierazi bere burua
mintzamenezko eran zein idatzian. Gainontzekoa enpresetan ikasten da, lan eginez, eta
ez Unibertsitatean ikasiz...". Hala ere, kontrako iritzia azaltzen zuen urte batzuk geroago

[1998; 4]'%” kazetaritzako fakultateetan artea ere ikasten ez zela kexu zenean:
"...Kazetari gehienek ez dute inolako interesik artean, ezta irakasgai bisualetan ere.
Beren hezkuntzak eta eguneroko praktikak hitzaren garrantzia azpimarratzen diete,
haren esanahia eta informazioa idatzi eta prozesatzeko era. Kazetaritza-ikasleek ia inoiz
ez dute artearen inguruko ikasgairik. Horixe da, behintzat AEBko egoera negargarria...".

1998an, Michel Gafrék zioen diseinatzaileak infografiak oraindik hizkuntza berria zela
egunkarietan, editoreak oraindik ohituta ez baitzeuden grafikoetara "... Han, irudia eta
testua batzen dira alkimia konplexu batean, zeinek editore eta erredaktore buru asko
harrituta uzten baititu. Joera hori ulergarria da, zeren eta diziplina hori ez zaie irakatsi
eta horretan ez dute inolako entrenamendurik..." [1998; 4].

Eduardo José Pérezek zera dio du infografisten inplikazioari buruz: gainontzeko
komunikabideetako profesiokideek gai beraren inguruan beste grafikoak prestatzen ari
direla jakitea pizgarria dela, eta ondoren sentitzen da "...punteria gehiago afinatu behar
dela..." [1999b; 3].

107 1992an idatzia.

3.2.- Egunkarietako infografia-departamentuak

Ezin egokiagoa den lehenengo pertsonako ikuspegi batetik, Gustavo Hermoso Ranera 'El
Pais' egunkariko infografistak deskribatzen du infografia sailek egunkarietan zer-nolako
funtzioa duten!®®. Nola infografia departamentuek ez duten espazio propio bat betetzeko
egunkariaren eguneroko orrialdeetan, baizik eta gainontzeko sekzioek utzitakoa!®,
"...zerbitzuen sekzioak ditugu infografiakoak; beraz, haien 'bezeroen' eskaeren menpe
dago, eta bezero horiek ez dakite zein diren infografiaren beharrak; hala, gatazka bat
sortzen da, eta, azkenean, asko Ilanduta, zorte gehiago edo gutxiagorekin,
konpromisozko soluzioetara heltzen da (zorroztasun informatiboak inolaz ere onartuko ez
lituzkeenak, hain zuzen)...".
Julio Alonsok esaten duenez!'!®, infografikoen sortze-prozesuan parte hartzen duten
guztiek —-marrazkilariek, dokumentalistek, kazetariek eta informatikoek- ez dute ideia
bera prentsari zuzendutako infografiari buruz, edo ez diote garrantzi bera ematen alderdi
bakoitzari. Eta hortaz, 'mentalitate’ aldaketa baten beharraz hitz egiten du. Beste aldetik,
baliabideen falta salatzen du, eta esaten du argazkilariek eta erredaktoreek duten sare
oparoa ere komenigarria litzateke, gertakarien lekura kazetari-margolariak bidali ahal
izateko, baina agentziek ez dute inoiz ere halakorik martxan jarri. Ez bakarrik EFE
Espainian, baizik eta nazioarteko agentzia handiek ere ez baitute inoiz egin —-Reuter,
Associated Press, France Press—. Haren esanetan, horrek frogatzen du oraindik ibilbide
luzea geratzen dela ibiltzeko.

Michel Gafré diseinatzailearen esanetan, infografia-departamentu bat antolatzeko
egunkari batean ez da nahikoa ordenagailu batzuk erosi, erredakzioaren toki bat egokitu
eta 'operatzaile' batzuk erabiltzen ipintzearekin. "...Infografiara jotzeak joera- eta
organizazio-eraldaketa dakar. Egunkarietan erabakitzeko boterea dutenek aho betez
konprometitu beharra dute espiritu berria bultzatzeko..." [1998; 3]. Zuzendaritzaren
babesa ere beharrezkoa da Peter Sullivanen esanetan.

Josep Maria Serraren esanetan, kazetari idazle eta jaioberriak ziren infografiako
departamentuko kideen arteko erlazioan laguntzeko, 'editore grafikoa'ren kargu berria
agertu zen Estatu Batuetan 90eko hamarkadaren hasieran.

Oscar Goiii infografistaren esperientzia propioa deskribatzean [1998; 3] esaten du
erredaktoreek ez dutela beharrezkoa litzatekeen mentalitate grafikorik. "...eta hori ez da
inolaz ere kritika bat kide kazetariengana. Ez dira grafistak, eta ez dute zertan halakorik
izan. Haatik, gakoa honako hau da: erredaktoreak erakusten duen duintasun berarekin,
ez al litzateke nahitaezkoa grafistak bere lana bete ahal izateko beharrezkotzat jotzen

n

dituen datuak eskatu ahal izatea?...".

Infografia-departamentu bat egunkari batean zerotik nola sortu deskribatzen zuen Michel
Gafrék [1998; 4] eta esaten zuen lehenengo urratsa 'txori arraroa' aurkitu eta haren
habiatik ateratzea dela 'makina hau funtzionamenduan' ipini dezan. Zonalde batzuetan,
non infografia jadanik garatu baita beste komunikabide batzuetan, lan-merkatuan
bilatzearekin nahikoa izango zela zioen, baina beste zenbait herrialdetan, non 'savoir
faire' hori oraindik ez baita existitzen eta -Latinoamerika ipintzen zuen adibide gisa-
profesionalak prestatu beharko zirela. Halaber, azpimarratzen du gainontzeko
erredaktoreek aintzat hartu behar lituzketela kazetari horiek, "...edizio-bileretan parte
hartu ahal izan dezaten gainontzeko atalburuekin batera, eguneko gai guztiak ezagutu,
baita aurreikusitakoak ere, eskaintzak hartu eta grafikoak iradoki ere bai...".

108 Hermoso Ranera, Gustavo (1999): Infografia, espectaculo e informacién. Revista Latina de
Comunicacién Social, 19.

109 Horren salbuespen ohoragarri gisa, 'El Mundo' egunkariak iganderoko gehigarrian argitaratzen
duen osasunaren inguruko atal grafikoa aipatzen du.

110 Alonso, Julio: Grafia. El trabajo en una agencia de prensa especializada en infogréaficos. Revista
Latina de Comunicacion Social, 8. 1998ko abuztua.

Infografistak edukitzea aurrepausoa da, baina inportanteena zuzendaritza eta erredakzio-
atalburuak kontzientziatzea da, haiek erabakiko baitute zer publikatuko den eta zer ez.

Michel Gafrék beste arazo garrantzitsu bat aipatzen du; tradizio sindikal handikoko
herrialdeetan -eta Italia zein Frantzia ipintzen ditu adibidetzat- grafikoen ekoizpena
lantegietako langileek errebindikatuta dago. Haren ustez, infografistak kazetaria izan
behar du -edo izatera iritsi ahal izan-.

Askotan egunkari txikietako infografia departamentuetan infografista bakarra dagoela
gogoratzen digu Oscar Gofii infografistak, eta horrek eragozten du departamentua utzi
eta gertakarien lekura hurbildu ahal izatea. Eguneroko lanean sor daitezkeen
infografikoen eskaerei erantzun gabe geratuko bailirateke [GONI. 1998; 4].

Honelako organigrama tipo iradokitzen zuen Michel Gafrék egunkari handi batean
infografia departamenturako [1998; 5], zazpi pertsonek osatua -hala ere, egunkari
txikiago baterako pertsonen kopurua gutxitu beharko dela onartzen du-: Infografia
Erredaktoreburua, Erredaktore Ikerlaria, Infografiaburua, eta lau infografista.

Oscar Gofii infografiagilearen aburuz ere, inportantea da departamentuko infografiako
buruak ‘erredaktoreburu’ maila izatea. Hierarkia horren beharraren arrazoia bi
argumentutan laburbiltzen ditu: eguneroko lana egiterakoan filtro-lana egin ahal izatea -
zein grafiko publika daitezkeen edota erredaktoreei zein informazio eskatu behar zaien
erabakitzerakoan haiekiko berdintasun maila batean aritu ahal izatea-. Bestetik, edizio-
bileretan egon ahal izatea eta publikatuko diren gaiak aldez aurretik ezagutu eta haietan
parte hartzea [1998; 8],

Knight Ridder Tribuneko (KRT) Grafikoen agentziaren zuzendariak adierazten zuen bezala
[GARCfA, Mario. 1998; 3] "...Holmes eta 'USA Today' konturatu ziren grafikoen
departamentu bati lan grafiko bat esleitzea baino askoz gehiago dela. Grafikoaren
erabileraren beharra kontzeptu gisa sortu behar zen...".

José Maria Serrak gogoratzen digu infografia eta erredakzioaren gainontzeko
departamentuen arteko elkar ulertze ona nahitaezkoa dela kalitatezko infografikoak sortu
ahal izateko, eta 1992ko Bartzelonako Olinpiar Jokoak zirela eta bizitutako grina ekartzen
du gogora[SERRA; 1998; 6].

Oscar Gofii infografiagilearen ustez, egunkari batean grafikoen departamentu bat
antolatzerakoan, berebizikoa da profesional grafikoek berek baliabideak hautatu ahal
izatea [1998; 8] eta, horien artean, honako hauek aipatzen zituen: "...1.-Haiek nahiago
dituzten 'hardwarea' eta 'software a ', 2.-Kanpoko agentzietako zerbitzuen kontratazioa
beharrezkoa den ala ez, eta 3.-Beharrezkoa den dokumentazioa (kartografia,
entziklopediak...)...". Halaber, uste zuen erredakzioak arratsaldeko seiak baino lehen
jakinarazi behar lukeela egunero zer grafiko eskatu behar diren; hala, infografistek

arratsalde osoan zehar sufritu behar duten 'isurtzea' gerta ez dadin.

Dokumentazio propioa:
Infografia-departamentuek eskura gorde behar duten zenbait material propioren artxiboa
deskribatzen du Sancho Valerok [2000a; 2]; "...mapa ofizialak, turismo-mapak,
ibilbideak, eraikin eta museoen planoak zein liburuxkak, marrazkiak, zirriborroak,
logotipoak, argazkiak...".

Eduardo José Pérezek megagrafiko baten eraikitze-prozesua hasi baino lehen bilatu
beharreko informazioaz eta dokumentazio fasearen garrantziaz hitz egiten digu [1999b;
3]. Gaia erabat menderatuta daukanean bakarrik hasi behar du infografistak grafikoa
planteatzen. Edozein xehetasun, nahiz eta txikiena iruditu arren, albo batera utzi eta

11 Espainian 'La Vanguardia' izendatu zuen lehenengo aldiz 'Zuzendari adjuntua' bezala arte
zuzendaria, Carlos Pérez de Rozas.

ikertzen ez bada, lan guztia asko konplika daiteke, eta esperientzia txar zein eskarmentu
propioetan oinarritzen du ebazpen hori.

Egunkari erregionaletan [GONI, Oscar. 1998; 4], dokumentazio hori teletipoa eta eskura
izan daitezkeen entziklopediak dira. Eta hura 'berebizikoa' dela dio espresuki grafikoa
behar bezala burutu ahal izateko [1998; 4]

Estilo-liburuak

Michel Gafrék dioenez [1998; 5], egunkari bat birdiseinatzeak estilo-liburu grafiko berria
sortzea dakar, eta horrek infografikoak ere hartzen ditu. Komunikabidearen nortasuna
errespetatuz, oinarrizko jarraibide batzuk jarri behar dira. Horrek grafiko sinpleetarako
balio behar du, baina malgua ere izan behar du esperimentazioa gerta dadin. Hark
dioenez, honako elementu hauek uniforma daitezke: "...Tipografiaren erabilera, kurben
estiloa, barrak, tartak, grisen erabilera edota kolorearena. Bigarren kasu horretan,
tonuen paleta bat definitu behar da, egunkari osoan erabiliko direnekin batera egin
dezan...".

3.3.- Infografia-agentziak

Julio Alonso infografistak 'El Pais' egunkarian lan egin eta gero, 'Grafia' agentziako arte-
zuzendaria izan zen. Espainian komunikabide inprimatuetarako grafikoetan espezializatu
zen lehenengo agentzia dugu. Alonsok 1998an esplikatzen zuenez!'?, garai hartan
‘Grafia’-k hedatzen zituen Espainian 'Knight Rider Tribune'k (KRT) eta 'Chicago Tribune'-
en zerbitzu infografikoak. Nazioarteko bi agentzi horiek beren bezeroekin sinatuta
zeukaten kontratuen arabera, egunkariek konpromisoa hartzen zuten urtean zehar
zenbait grafiko propio sarean ipintzeko, partekatu ahal izateko. Hala, estaldura ona
bermatzen zuen eta beti arrazoizko gastu maila mantentzen. Garai hartan, 'Grafia'k maila
txikiago batean antzeko sistema erabiltzen zuela azaltzen du Alonsok. Adibidez, 'La Voz
de Galicia' egunkaria abonatuta zeukaten, eta haren ekarpenaz balia zitekeen. Milanen
egoitza nagusia zeukan 'Publishing & Grafica / P&G' agentzia zen beste adibide bat, baita
Espainiako 'Colpisa’ eta 'Serviprensa' ere.

Honela funtzionatzen zuen 'Grafia'k 1998an. Hemezortzi egunkari abonatuak zeuzkan -
bestelako bezero ez finkoez aparte-, haien artean Espainiako prentsako inportanteenak,
Alonsoren esanetan. Sistema esklusiba erregionaletan edo tokian tokikoetan oinarritzen
zen, kasuan-kasuan, eta, kuota kalkulatzean, bi aldaera hartzen zituen kontuan: kuota
finkoa eta kontsumoa. Lehenengoa ez zen berdina guztiontzat, baizik eta irakurle
kopuruaren arabera kalkulatua ('OJD'ko datuak kontuan hartuta!'®), eta bigarrena
kalkulatzeko, bidalitako artxibo informatikoaren tamaina hartzen zen aintzat, konprimitu
eta gero. Oro har, artxibo hori zenbat eta handiagoa izan, infografikoa ere
konplikatuagoa zen. Azkenik, zenbat eta gehiago kontsumitu, orduan unitatezko prezioa
txikiagoa.

Eguneroko funtzionamendua aurreikuspenen bitartez egiten zen; egunero zein grafiko
eskainiko ziren publikatzen zen, eta, gero -gehienez arratsaldeko =zazpiak arte-,
infografiko horiek bezeroen eskuetan ipintzen ziren aurrebisualizazio-orri baten
bitartez!!*, bakoitzak nahi zituenak hartu ahal izan zitzan. Halaber, dokumentazio-
zerbitzu gisa funtzionatzen zuen, artxibo kronologiko baten bitartez arestian publikatu
zena ere eskuragarria baitzen, publikazio-dataren zein gaiaren arabera, bilatzaile baten

bidez. 1998an, 15.000 fitxategi baino gehiago zegoen haren datu-base hartan.

Bidalitako grafikoak editatu eta moldagarriak ziren beti. Egunkari bakoitzak bere
tipografia, tamaina edota koloreak erantsi ahal izateko, eta hala gertatzen zen ia beti.

Oscar Gofii infografista kexu zen batzuetan agentzia batek bidalitako grafikoa
komunikabidearen letra-tipoetara, bilbetara eta formatura egokitzeak berandutze luzea
ekar dezakeelako, batzuetan egunkarian bertan osoki elaboratu izan balitz baino gehiago
[GONI, 1998; 4].

Internet oraindik hedatzear zegoen garai hartan, beraz, bidaltze- eta jasotze-sistema zen
kezka nagusia agentzientzat zein bezeroentzat. Garai hartako ohiko modemen bitartez
igorri ahal izateko, 100etik 130ra bitarteko kilobyteko grafiko ertainak minutu bat behar
zuen, beti linea telefonikoaren okupazioaren arabera.

Grafiak, egunero, zortzitik hamarrak arte ematen zuen grafikoen aurreikuspena, bi
ataletan banatuta: Zerbitzuak eta Gaurkotasuna. Lehenengoen artean, erregulartasun
eta aurrikusgarritasuna zeukaten grafikoak ditugu (Burtsetako informazioa edo loteriak,

112 Alonso, Julio: Grafia. El trabajo en una agencia de prensa especializada en infogréaficos. Revista
Latina de Comunicacién Social, 8. 1998ko abuztua. Artikulu horrek Menéndez y Pelayo Nazioarteko
Unibertsitateko Cuencako egoitzan kazetaritza-infografiari buruz emandako hitzaldian du jatorria.

113 'Informacién y control de publicaciones, S.A' enpresak publikatutako datuak.

114 Gscar Gofii 'El Diario Vasco' egunkariko infografiagileak aurreikuspenetako epe horiek batzuetan
betetzen ez zirela eta kexu zen, 1992an [1998; 4].

baita sasoiko beste batzuk ere, hala nola eski-estazioen informazioa, suteen arriskua eta
urtegien egoera

Kanpoko iturri nagusia EFE agentzia zen. Eta grafikoen itxura honako hau zen.

1.- Figura guztiak perfilatuak dira, zuriz edo beltzez, hondoaren kolorearen arabera.

2.- Tonu erdiak, beltzak zein beste edozein koloretakoak, gutxienez, %15eko bilbea
dute; bestela, galdu egiten dira inpresioan. Eta kolore nagusia (%100a) izan
ezik, tramak ez dute %55ekoa baino gehiago, bestela haien artean nahasi egiten
baitira.

3.- Kolore bereko tonu erdien arteko eskala-urratsek, gutxienez, %10ekoak izan
behar dute, gutxiagokoak badira ezin baitaitezke nabarmendu. Horren
salbuespena kolore motelduak dira, ehunekoak aldatu egiten baitira tarteko
pausoen kantitatearen arabera.

4.- Hondoak ez du espazio guztia bete behar; bestela, infografikoa itzali egiten du,
indarra kentzen baitio. Beraz, ez du kolore planoa izan behar, moteldua baizik,
eta, halaber, hobe, zuria eta beltzaren kontrastea erabiltzen badugu.

Arau osagarriak, diseinuzkoak, infografikoei "pertsonalitate handiagoa" ematen laguntzen
dutenak.

1.- Infografikoen mugek markatuta egon behar dute puntu erdiko lodierako marra
batez. Horixe dugu, hain zuzen, marra lodierarik txikiena, hortik behera zailtasun
handiz inprimatzen baitira.

2.- Grafikoaren mugak ere hiru milimetroko espazio huts batez bananduta daude
barnetik. Salbuespen gisa, grafikoak nonbait gainditu dezake, baina inolaz ere
testu-kutxek. Tarte horixe errespetatu behar dute testu-zutabeek ere beren
artean.

Batzuetan, infografiko baten errematea kanpoko kutxatik atera daiteke, baina gainditze
hori ezin da lau milimetro baino handiagoa izan. Gehienezko muga hori ia pika edo zizero
bat da, hau da, egunkariek zutabe-arteko 'kale' gisa erabilitako espazioa baino
gutxixeago. Hala, ez dugu grafikoa tamainaz aldatu beharko, edota ondoko testu-zutabea
gutxitu edo hari 'kosk' egin. Diseinu grafikoan, ibilbide (recorrido) deitzen zaio.

Testu beltz normal batek ezin du atzetik %20 baino bilbe ilunagoa izan; bestela,
irakurtezina suerta daiteke.

Hala ere, agentzietatik hartutako grafikoak maizegi publikatzea egunkariaren nortasun
grafikoaren kontra joan daiteke Oscar Gofiiren ('"El Diario Vasco'-ren infografiagile
bakarra) aburuz,. " Egunkari batek bere grafiko propioak ekoizten baditu, bere
langileek eginda, zigilu bat, ezberdintze-sinadura bat ematen dio, bere argazki propio
edota erredaktoreekin gertatzen den bezalaxe. Agentziako grafikoak sistematikoki
publikatzeak haren nortasuna dinamitatu egiten du, eta egunkariaren produktua
lehiakideenarekin berdintzen du..." [GONI; 1998, 4]''5. Antzeko ideia nabarmentzen du
Kevin G. Barnhurstek esatean grafikoak, dinamikoak izateaz gain, 'bereizgarriak' direla
[1999; 7] "...Koadro grafikoak 'klixe'- edo fabrika-itxura ekidin behar du...".

115 Ezberdina iruditzen zaio "batzuetan bakarrik" agentziako elementuren bat erabiltzea. Hala ere,
infografista horren kontra ere agertzen da.

3.4.- Infografiaren Etika

Errorez, ezagutza faltagatik zein intentzio txarragatik, datuen errepresentazio bisualek
irakurle ez-adituak edo sineskorrenak engaina ditzakete. Horren atzean, teorikoek bi
arrazoi nagusi aipatzen dituzte; 1.-Infografista gutxik dute esperientzia handia informazio
estatistikoarekin. 2.- Infografista askok grafikoaren funtzio ilustratiboan bakarrik sinesten
dutenez eta helburu irakurlegoaren atentzioa deitzea baino ez dutenez, aurkezpen-
akatsak edota ornamentazio-gehiegikeriak egin ditzakete [LESTER. 2006; 194].

Nahiz eta askotan hutsala eta apolitikoa irudi, mapek eta mapagintzak eztabaida asko
sortzen dituzte. Lurraren irudiak, adibidez, hainbat proiekzio bidimentsional posible ditu
bere forma biribila dela eta. 'Groenlandia arazoa' izeneko problema horri aurre egiteko, bi
proiekzio nagusiak 'Mercator' eta 'Peters' ditugu. Lehenengoa 1569an sortu zuen Gerhard
Kremer kartografo flamenkoak "...Proiekzio horrek herrialdeen tamaina handitzen du
Ekuatoretik aldenduta dauden heinean. Munduko ikuspen hori ona zen Europako
kolonialistentzat, beren herrialdeak handiagoak islatzeaz gain munduaren erdian ipintzen
baitzituen...". 1974an, Arno Peters historiagile alemaniarrak egindako proiekzioa, ordea,
zehatzagoa da tamainak eta proportzio erlatiboak adieraztean, baina ez haien forma eta
antza islatzean [LESTER. 2006; 192].

3.4.1.- Grafiko estatistikoen gorentasunaren Tufteren bost printzipioak

Edward Rolf Tufte (1942, Kansas City) hainbat komunikazio-konpainiatako aholkularia
izan da, datuen eta estatistiken adierazpen grafikoaren inguruan: 'CBS', 'NBC,
'Newsweek', 'New York Times', AEBko Errolda Bulegoa eta 'IBM'. Autoargitaratutako bere
liburuak klasiko bilakatu dira informazio kuantitatiboaren errepresentazioaren munduan.
Egun, Tuftek munduan zehar bidaiatu egiten du mintegiak ematen diseinu grafikoa eta
estatistiken errepresentazioa hobeto uztartzen laguntzeko.

Tuftek aukera kontserbatzailea defendatzen du diseinuaren inguruan; aurkezpena ezin
daiteke istorioa baino inportanteagoa izan. Era idealean, "diseinua beti albo batera
desagertu behar litzateke informazioaren alde". Dekorazio hutsez betetako
infografikoetarako izen berria asmatu du: 'chartjunk' ('infozaborra'), eta irakurlea
hezteko baino entretenitzeko eginak direla esaten du'®.

Honako bost printzipio hauek aipatzen ditu 'graphical excellence'ren inguruan:

1- Gorentasun grafikoa datu interesgarriei buruz ondo diseinatutako presentazioa
da. Hau da, hiru osagaien gaia: mamia, estatistika eta diseinua.

2- Idei konplexuak gardentasunez, zehaztasunez eta eraginkortasunez
komunikatzean datza gorentasun grafikoa.

3- Gorentasun grafikoak ideia gehienak ematen dizkio irakurleari ahalik eta
denbora gutxienean eta tinta gutxienekin, eta espazio txikienean. (‘Data-ink’',
Datu-tinta printzipioa)

4- Gorentasun grafikoa ia beti aldagai anitzekoa da.

5- Eta datuen inguruko egia azaltzea eskatzen du gorentasun grafikoak.
(Zintzotasun grafikoa)

Tufte 'Powerpoint' bezalako aurkezpen grafikoetarako aplikazio informatikoarekin egindako
presentazioen kontra ere agertzen da, 'Wired' aldizkarian 'Powerpoint is Evil' (‘Powerpoint gaiztoa
da'") titulupean argitaratutako artikulu batean. Diapositiba horien bitartez aurkeztutako hitzaldietan,
40 hitz inguruk osatutako mezu laburrez osatuta da informazioa, eta horrek zailtzen du informazioa
testuinguruan kokatzea eta erlazionatzea, eta ikus-entzuleekiko errespetuari eusteko, eskatzen
zuen programa hori interakzioaren ordezkotzat ez erabiltzeko [LESTERS. 2006; 195].

Bosgarrenari (‘Telling the truth about the data') 'Zintzotasun grafikoa' deritzo. Hau da,
beste ezer baino lehen, grafikoek egia esan behar dute, magnitudeetan eta
konparazioetan ez engainatu edo distortsionatu. Baina halako printzipioa behar bezala
betetzen ari den neurtzeko zailtasuna ageria denez, honako sei erregela praktiko hauek
aipatzen ditu [TUFTE. 2001; 77]:

-Zenbakien eta kantitateen irudikapenak, grafikoa beraren azaleran parte gisa
agertzen zaigunean, zuzenean, proportzionala izan behar luke irudikatutako
kantitateekiko.

-Etiketatze argi, zehatza eta zuzena erabili behar da, datuen inguruko
anbiguotasun edota distortsiorik ez izateko. Idatzi azalpenak eta argibideak
grafikoan bertan, datuekin batera.

-Erakutsi datuen aldaketa, ez diseinu-aldaketa.

-Denboran zehar dirua edota monetarizatutako balioen sortak, ia beti inflazioa
kontutan hartzea eta estandarizatzea hobe da, unitate nominalak erabiltzea
baino.

-Grafikoan marraztutako informazio-aldagaiek datuetan agertzen direnak baino
gehiago ez dute izan behar.

-Grafikoek datuak bere testuinguruan agerrarazi behar dituzte.

Honela azaltzen du Nigel Holmesek bere kezka morala infografikoen inguruan:
"...Infografikoak etikoa izan behar du errealitatearekin bat datorren edukiera objektibo,
zintzo eta egiazkoa adierazterakoan. Ez da nahitaezkoa infografikoa elementu bisualez
betetzea erakargarriago bihurtzeko, edota informazioa distortsionatzea ezberdina izateko
asmo hutsarekin. Tridimentsionaltasuna erakargarria izan daiteke, baina engainagarria
ere bai...".'’

Kevin Barhursten ustez ere!!®, "...diseinatzaile onek zenbaki-informazio zehatzerako
forma egokiak sortzen dituzte, eta, batzuetan, dekoratu ere egiten dute. Ornamentu hori
erabilgarria izango da tratatutako informazioa argiagoa izan dadin balio badu
bakarrik...".

Baina Julio Alonsok!*® onartzen duen bezala, azken batean, ornamentu eta dekorazio
gehiago duten grafiko horiek eskatzen dituzte bezeroek gehien, eta sorgin-gurpil
horretan erortzen da behin eta berriz.

Infografiaren etikari buruzko beste alderdi bat azpimarratzen du Jordi Clapersek!?°.
"Infografistak interpretatu behar du lortutako informazioa, eta ez kalkatu". Berak
salatzen duen intrusismo profesionala dela medio, gero eta gehiago gertatzen ari da
liburuen, aldizkarien edota bestelako komunikabideen bitartez lortutako irudiak eta
argazkiak eskaneatzen direla, inolako sortze-lanik gehitu gabe. Eta, haren esanetan,
askok nahasten dute dokumentazio-lana argazki edo marrazki kopiatze hutsarekin.

Oscar Gofii infografistak salatu egiten zuen askotan erredakziotik presionatu egiten zaiela
infografistei informazio aproposik gabe grafikoak egiteko. "...Eta negargarria da ikustea
amaiezinezkoa dela daturik gabe grafikoak publikatzen ditugun kasuen
zerrenda..."[1998; 5].

Barnhurst irakasle estatubatuarrak editoreei eskatzen die grafikoen osotasun etikoaz
zaintzeko [1999; 5] eta, bereziki, honako alderdi hauetan atentzioa ipintzeko: konparazio

117 Nigel Holmes, 'Cémo (no) mentir con estadisticas'. Documentacion infogréfica de la Society of

Newspaper Design, Espainiako Atala. Nafarroako Unibertsitateko Informazio Fakultatea, 1991, 3.
or.

118 Barnhurst, Kevin, Handbook for visual Journalism. Hawthorne Books, Champaing, Illinois, 1990,

39. or.

119 Alonso, Julio: Grafia. El trabajo en una agencia de prensa especializada en infograficos. Revista

Latina de Comunicacion Social, 8. 1998ko abuztua.

120 Clapers, Jordi. Los gréficos, desde fuera de la redaccién. Revista Latina de Comunicacién Social, 9.

1998ko iraila.

kuantitatiboen kasuetan marrazkien neurri-aldaketa datuekin bat etortzea. Area baten
tamaina proportzionalki handitzen edo txikitzen denean, aldaketa hori bi dimentsiotan
gertatzen ari dela gogoratzen digu; horrek ere bikoizten du hasierako eta amaierako
irudien arteko aldea; beraz, irakurlea nahas dezake. Gogorarazten du antzeko arazoa
gertatzen dela itxura tridimentsionala hartzen duten grafikoekin, edota diagonaletako
bilbez beteta daudenekin. Kasu horietan, gerta daiteke bistan isla daitekeen sentsazioa
ez izatea datuek matematikoki izaten dutena [1999; 5]. Infografiko mota horiek
'pictographs' deitzen dira ingelesez eta askotan kritikatu izan dira "...irakurlearen
adimena iraintzeagatik. Hala ere, maiz erabiltzen dira prentsan..." [LESTER. 2006; 188].
'USA Today'k atal bakoitzaren lehen orriaren behealdean argitaratzen dituenak ditugu
aipagarri. Edward R. Tuftek inork baino hobeto azaltzen zuen oinarrizko akats hori,
adibideren bitartez, eta honela deskribatzen du: "...Magnitudeak erakustean areak
erabiltzen dituzten saiakera askotan, oinarrizko akats elementala egiten dute datu
dimentsiobakarren aldaketei erantzuteko bi dimentsioak betera aldatzean ..." [2001; 70].
Eta, halaber, soluzio teoriko argiena ere aurkezten zigun infografikoen 'osotasuna'ren
inguruko bere sei printzipio haien artean, bosgarrenena esaten zigunean: "...Grafikoan
marraztutako informazio-aldagaiek datuetan agertzen direnak baino gehiago ez dute izan
behar..." [2001; 77].

3.5.- Erabilitako teknologia

Jordi Clapers infografistak adierazten du'?! "...ordenagailu bat erabiltzen jakiteak edota
zenbait programa erabiltzen jakiteak ez duela esan nahi marrazten ezta informatzen
jakitea. Teknologiak talentu falta konpentsa dezake, baita ezagutza artistikorik gabeko
pertsona askoren muga ere, bai, baina kultura bisuala eta sentsibilitate artistikoa duten
haiek lortuko dituzte emaitza egokienak, bere ezaguerak transmititzen dakien beste
profesional batek gidatuak badira...".

Inprimaketa-sistemek azken hamarkadetan izan duten hobekuntza ere ezin dezakegu
ahatz. Valero Sanchok 2000an esaten zuenez, Espainian egunkari gehienek 'offset’
inprimaketa-sistema erabiltzen dute, baina Europako zein Amerikako beste zenbait
egunkarik ezin dituzte inpresio-xehetasun guztiak erakutsi 'flexografia' izeneko sistema
erabiltzen dutelako. "...Halaber, azpimarratzekoa da arte grafikoetako sistemek lortu
duten bizkortasunari esker denbora gehiago eman dezaketela kazetaritza-lanetan, eta
ondoren, infografian..." [2000a; 6].

Valero Sanchok ere ondo bereizi nahi du infografia, informazioaren bide gisa,
informatikatik, egungo bere senide horretatik. Hala, 1994an Aragoiko Institutu
Tekonologikoan 'IV Congreso Nacional de Informatica Grafica'n aurkitu zuen giroa dela
eta -hitzaldi erabat informatikoekin eta kazetaritzaren inolako erlaziorik ez zuten
profesionalekin—- konturatu zen "...mami bat komunikatzeko grinarik gabe ez dagoela
ezer, eta tamalez kongresuz erratu nintzen, baina horrek balio zidan informatika eta
kazetaritza bereizten hasteko...". Ezin argiago deskribatzen du adibide honekin: "...aulki
bat espazio hutsean jiraka oraindik ez da komunikazio-produktu bat, produktu
informatikoa baizik [2000a; 1]. Eta berriro ideia hori nabarmentzen du esaten duenean
[2000b; 1] "...Baieztatu daiteke arestian teknika informatikoez ezer ez zekiten
infografiaren profesionalak existitu direla, eta batzuk eskuzko marrazkiak eta
errealizazio-teknikak ez zirenen kontra ere egon direla, baina gaur inork ez du
defendatzen artisaua ekoizpen-sistema bakarra gisa...". Onartzen du, orobat, teknologia
grafiko modernoak asko lagundu egin duela infografiaren garapenean, eta, horri esker,
gero eta gehiago erabiltzen dela egungo prentsan.

n ni22

Julio Alonsoren esanetan, "...errazagoa da erremintaz aldatzea mentalitateaz baino...
'Grafia' bere agentzian infografikoak egiteko 1998an erabiltzen =zituen aplikazio
informatikoen artean, honako hauek aipatzen ditu: 'Adobe Illustrator' marrazki-programa
nagusi gisa (eta 'Freehand' ia ez zutela erabiltzen'?®). Programa laguntzaile gisa honako
hauek: 'Satellite', 'Swivel' eta 'DeltaGraph' marrazkietarako; 'Photoshop' eta 'MacView
Plus' irudiak digitalizatu eta tratatzeko; 'QuarkXPress' diseinu eta maketazio-lanetarako;
'WireFlash' teletipoa hartu eta kontsultatzeko; 'Stuffit Deluxe' eta 'Capture' datuak
konprimatzeko; 'FileMaker Pro' eta 'Microsoft Excel' administrazio-gestiorako eta
'TeleFinder' eta 'PressLink' komunikazioetarako.

Infografia-irakasgai bat antolatzeko moduari eta halakorik martxan jarri ahal izateko
behar diren baliabide teknikoei dagokienez, Barnhurst irakasle estatubatuarrak honela
erantzuten zuen'?*: (hornidura teknologikoari buruz) "...aulkiak, mahaiak, klarionak,
arbela, arkatzak eta papera. Jakina, proiektoreak erabil daitezke, halakorik baldin
badago, posta elektronikoa, internet eta gizarte-zientzietan eta humanitateen
irakaskuntzan erabili ohi diren elementu guztiak. Unibertsitate-irakaskuntzan gertatzen

121 Clapers, Jordi. Los gréficos, desde fuera de la redaccién. Revista Latina de Comunicacién Social, 9.
1998ko iraila.
122 Alonso, Julio: Grafia. El trabajo en una agencia de prensa especializada en infograficos. Revista
Latina de Comunicacion Social, 8. 1998ko abuztua.
123 Gscar Gofi infografistari hori 'harrigarria' iruditzen zitzaion 1992an, garai hartan egunkari
gehienetako infografistek 'Aldus Freehand'ekin egiten baitzuten lan. [1998; 11]
Barnhurst, Kevin G. 'Reflexiones sobre infografia periodistica. Respuestas (13) sobre
infoperiodismo'. Revista Latina de Comunicacién Social, 55. 2003.

ari den teknologia espezializatuaren inbasioaren kontra nago erabat, eta dakartzan kostu
teknikoaren kontra ere bai...".

Michel Gafrek dioenez, askotan infografistak kontratatzerakoan, 'Macintosh’
ordenagailuak erabiltzen jakitea saritzen da, baina irizpide hori erratuta dago [1998, 5].
"...Konputagailua denbora irabazten laguntzen duen erreminta baino ez da, eta hura
erabiltzen oso azkar ikasten da —erabilera ona lortzeko denbora handi samarra behar den
arren-. Horregatik egokiagoa da epe luzeko apustua egitea eta kazetari bisual bat
prestatzea, tekniko bat eraldatzea baino, bigarren horrek ez baititu inoiz lortuko behar
diren fakultateak...".

'Macintosh' ordenagailuen erabilera aipatzen du Michel Gafrék [1998; 5] sor dezaketen
arazo bat aipatzeko; ordenagailu horiek 'uniformatu’ egiten dutela esaten du -estilo-
liburu grafikoaz hitz egiterakoan-.

Eduardo José Pérezek gogoratzen digu teknikari buruz ezin daitekeela joera bakar bat
orokortu, "... ez Mac ordenagailuekin, ezta antza tradizionaleko ilustrazioekin,
collageekin, maketekin, argazkiekin ere...". Horri dagokionez sormenak agintzen duela
dio; hori bai, beti kalitate informatiboa errespetatuz. Eta, Argentinan, ilustrazio-
erreferentetzat, Julio Freire hartzen du, zein dokumentalista trebatua ere baita. "...Haren
ilustrazioak bikainak dira eta multzotik nabarmentzen dira, bisitari plazera emanez.
Gogokoak ditu, hala ere, haiekin ikasten dituen gauzak ere, informatzen nautelako;

beraz, infografia baten oinarrizko funtzioa betetzen dute..." [1999b; 5].

Mario Garcia irakasleak zioen 'Macintosh' ordenagailuen erabilerak efektu positibo hori
eragin duela: "...artistak ez diren pertsona askok grafiko sinpleak egin ahal izatea, hala,
artistak direnei denbora libre asko wuzten diete, bigarren hauek infografiko
konplexuenetan lan egin ahal izateko..." [1998; 6]. Halaber, 1993an idatzitako artikulu
berean esaten zuen oraindik erredaktoreburu gutxik erabil zitzaketela ordenagailu horiek
eta honako profezia hau egiten ere ausartzen zen: "...90eko hamarkadaren amaieran,
grafiko txikien errealizazioa erredaktoreburu guztien lan-prestakuntzaren partea izango
da...".

Josep Maria Serrak 'El Periddico de Catalunya' jartzen du adibidetzat; izan ere, hark
1987ko udal-hauteskundeei begira, bere lehen 'Macintosh' ordenagailua erosi zuen.
"...haren lehen ekoizpena barretako 120 grafiko izan ziren, 'Cricket Graph' izeneko
aplikazioarekin sortuak, eta, nahiz eta oso sinpleak izan, irakurleari estatistika kantitate
harrigarria eman zioten. Ordenagailu hori gabe ezin izango lituzkete hainbeste grafiko
egin hain denbora gutxian..." [1998, 5].

Serra kazetariaren aburuz, teknologia berri horiek erosita, enpresariak konturatzen hasi
ziren halako inbertsio handi hori amortizatu ahal izateko, profesional egokiak ere
kontratatu behar lituzketela; horrek bultzatu zituen grafisten fitxaketak egitera,
"...dirutza galanta kostatzen zuten konputagailu berri horiei probetxua atera ahal izateko
eta lan-sistemetan eraldaketak onartzeko..." [SERRA, Josep Maria. 1998; 5].

Nahiz eta teknologia eginkizun inportantea izan eta konputagailuek berebiziko laguntza
eman dioten infografiaren garapenari, De Pablos irakasleak adierazten du infografikoen
sortze-prozesua inoiz ez dela izango erabat automatizatua "...ez dago, orduan,
automatismo osorik edota oinarrizkoa infografiaren esentzian, eta, infografikoak egitean,
beti beharko da pertsonaren bultzada..." [DE PABLOS. 1991; 168].

